
ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 

(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 

(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

1960 

ᐃᖃᓗᐃᑦ, ᓄᓇᕗᑦ 
ᐅᓪᓗᑐᐃᓐᓇᖅ, ᐅᑐᐱᕆ 26, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᑕᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ 
ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ 
ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ 
ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᐲᑕ ᕿᓚᕝᕙᖅ): ᖁᔭᓐᓇᒦᒃ, ᐊᐱᕆᔪᒪᓪᓗᒍ ᐅᓪᓛᖅ, ᒥᔅᑕ ᓇᑦᑎᖅ ᑐᒃᓯᐊᓂᒃᑯᑦ 
ᒪᑐᐃᖅᓯᔪᓐᓇᕐᒪᖔᖅ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓪᓛᒃᑯᑦ ᑲᑎᒪᔨᐅᖃᑎᒃᑲ, ᐅᓪᓛᒃᑰᖅᑲᑦᓯ. ᒫᓐᓇ ᑲᑎᒪᔾᔪᑎᔅᓴᑎᓐᓅᕆᐊᒃᑲᓐᓂᓚᐅᖏᓂᑦᑎᓐᓂ, 
ᑐᑭᓕᐊᔅᓯᔾᔪᒻᒥᒃ ᐅᖃᐅᓯᖃᖅᑳᑲᐃᓐᓇᕈᒪᔪᖓ ᐱᒋᐊᕐᓂᐊᕐᓵᖅᑎᓪᑕ.  
 

ᐅᖃᖅᑎᐅᑉ ᐋᖅᑭᑦᑕᖓ 
 
ᑕᕝᕙᓂ ᐊᒃᑑᕙ 24, 2007, ᑖᓐᓇ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑐᖓᓐ, ᐊᓚᒃᑲᐃᓚᐅᕐᖓᓐ 
ᑐᑭᓕᐊᔅᓯᑎᔾᔪᒻᒥᒃ. ᑖᓐᓇ ᐊᐱᖅᓱᕐᓇᖅ ᐃᖏᕐᕋᑎᓪᓗᒍ ᓱᓕ,ᒻᖅ ᐱᑦᔪᑎᖃᑦᑐᓂ ᐊᐱᖅᓱᖅᑕᐅᓂᖓᑕ ᒥᒃᓵᓄᑦ 
ᑖᒃᓱᒧᖓ ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎᒧᑦ.  
 
ᐃᓛᒃ, ᓇᓗᓇᓐᖏᑦᑐᖅ ᑖᓐᓇ, ᒪᓕᒐᓕᐅᖅᑎᐅᖃᑎᒃᑲ ᑕᒪᑦᓯ ᐊᑲᐅᔅᓴᓂᖅᓴᐅᓂᐊᖅᑐᓯ ᑖᓐᓇ 
ᑐᑭᓕᐊᔅᓯᑎᔾᔪᑎᒋᔭᕋ ᑕᕝᕗᖓᓪᓗᐊᑦᑎᐊᖅ ᑐᕌᖓᑎᒐᓱᓐᓂᐊᖅᑕᕋ ᐊᒻᒪᓗ ᐱᑦᔪᑕᐅᓚᐅᖅᑐᒧᓐ. 
 
ᓇᓗᓇᕈᓐᓃᑕᐅᑦᑎᒋᒻᒪᓐ ᑖᒃᑯᐊ ᐊᑦᔨᒌᖏᑦᑑᓐᓂᒃ ᐃᓱᒪᖃᐅᑎᖃᖅᓯᒪᓂᖏᒃ ᑖᓐᓇ ᖃᓄᖅ ᑕᖅᑲᐅᖓ 
ᓴᖅᑭᔮᓐᓂᐊᕐᑎᓪᓗᒍ. ᖃᓄᖅ ᑐᑭᓕᐅᕈᔾᔭᐅᔭᕆᐊᖃᒻᒪᖔᑦ ᐊᑐᖅᐸᑦᑕᖓ ᐃᓪᓗ. ᐱᑦᔪᑎᒋᓪᓗᒍ Bill, ᐱᖁᔭᔅᓴᖅ 
11. ᑖᓐᓇ ᖄᖏᖅᑎᑕᐅᓚᐅᖅᓯᒪᑎᓪᓗᒍ ᐊᕐᕌᒎᑉ ᐃᓚᖓᓂ. 
 
ᐊᒻᒪᑦᑕᐅᖅ ᓇᓗᓇᐃᖅᓯᑲᓐᓂᖅᑯᖓ ᑖᒃᑯᐊ ᒪᓕᒐᓕᐅᖅᑏᒃ ᐊᐱᖅᓱᓂᒃᑯᑦ ᐊᒥᓱᐊᖅᑎᒃ ᐊᒻᒪ ᑭᐅᔾᔪᑎᒃᑯᑦ 
ᐱᓕᕆᖃᑦᑕᖅᓯᒪᔫᒃ. ᑕᒪᓐᓇᓗ ᐊᑲᐅᑦᑎᐊᖅᑐᓂ, ᑲᑎᒪᕕᕗᑦ ᑕᑯᓐᓇᖅᑐᒍ. ᐊᖏᖃᑎᒌᓂᖅᑕᖃᖃᑦᑕᓂᐊᖅᑐᖅ 
ᒪᓕᒐᓕᐅᖅᑏᑦ ᓇᓕᐊᓐᓄᑐᐃᓐᓇᖅ ᖃᓄᖅ ᑐᑭᓕᐅᕆᔾᔭᕆᐊᖃᒻᒪᖔᑦᑕ ᖃᓄᕐᓗ ᓂᕆᐅᒋᐊᖃᓐᓂᐊᕐᒪᖔᑦᑕ. 
ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ, ᒪᓕᒐᓕᐅᖅᑎᐅᖃᑎᒃᑲ, ᑖᒃᑯᐊ ᓴᓪᓗᑕᐅᓂᕐᒥᒃ ᓱᓕᓐᖏᑦᑐᒥᓪᓗ 
ᑐᓐᖓᕕᖃᖏᑐᐊᖅᑲᑕ. 
 
ᒫᓐᓇ ᑭᓯᐊᓂ ᓇᓗᓇᐃᖅᓯᔪᒪᕗᖓ ᑐᑭᓕᐊᖅᓯᔨᔪᑎᑕᖃᕋᐃᑉᐸᑦ ᐱᓪᓗᐊᑕᕆᓂᐊᖅᑕᕗᑦ ᒪᓕᒐᓕᐅᖅᑏᑦ 
ᓇᓗᓇᐃᖅᓯᑦᑎᐊᖃᑦᑕᕆᐊᖃᕐᓂᐊᖅᑐᑦ ᑐᑭᓯᓇᑦᑎᐊᕐᓗᓂ ᖃᓄᖅ ᐅᑉᐱᕈᓲᑎᒋᔭᖓᓂ ᒪᓕᒐᕐᐳᑦ 
ᓱᕋᑦᑕᐅᓯᒪᔭᕆᐊᖏᑕ. 
 
ᑐᑭᓕᐊᖅᓯᑎᔾᔪᑏᑦ ᐊᑐᖅᑕᐅᑦᑎᐊᕈᓐᓇᖅᑐᑦ ᑖᓐᓇ ᐃᒃᓯᕙᐅᑕᐅᔪᖅ ᑖᒃᓱᒧᖓ ᓵᖓᔭᕆᐊᖃᖅᑕᖓᑕ ᒥᒃᓵᓄᑦ 
ᓱᕋᑦᑕᐅᑎᓪᓗᒋᑦ ᒪᓕᒐᕐᐳᑦ. ᑭᓯᐊᓂ ᐊᑐᖅᑕᐅᔭᕆᐊᖃᔾᔮᖏᑦᑐᑦ ᓇᓗᓇᐃᖅᓯᓇᓱᑦᑐᖃᖅᑎᓪᓗᒍ ᒪᓕᒐᓕᐅᖅᑎᒥᑦ, 
ᑖᒃᑯᐊ ᖃᓄᖅ ᐃᓱᒪᒋᒻᒪᖔᒋᑦ ᐅᖃᕈᑕᐅᔪᑦ ᐅᕝᕙᓘᓐᓃᑦ ᐊᐱᖅᓲᑕᐅᔪᑦ. 
 
ᑖᒃᑯᐊ ᐅᖃᐅᓯᕆᕋᑖᖅᑕᒃᑲ ᒪᓕᑦᑐᒋᑦ, ᑐᑭᓕᐊᖅᓯᑎᔾᔪᑕᖃᖏᑦᑐᖅ. ᖁᔭᓐᓇᒦᒃ.  
 



ᐅᓪᓗᑐᐃᓐᓇᖅ, ᐅᑐᐱᕆ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1961 

ᒫᓐᓇ ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᒃᓴᕗᑦ 2 ᒥᓂᔅᑐᐃᑦ ᐅᖃᐅᓯᒃᓴᖏᑦ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 088 - 2(4): ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᕆᔭᐃᑦ ᑲᑎᒪᔨᒃᑯᓐᓄᑦ (ᐊᒡᓘᒃᑲᖅ) 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓛᑯᓪᓗ. ᐅᖃᖅᑏ ᐱᕕᖃᓂᕐᓂᑦ 
ᓂᓪᓕᐅᑎᖃᕈᒪᔪᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᑎᒪᔨᕋᓛᖏᓐᓂ ᑲᑎᒪᕕᒃᔪᐊᕐᓂᕆᓚᐅᖅᑕᖏᓐᓂ ᐊᑦᑑᕙ 16-
ᒥ 18-ᒧᑦ ᐃᖃᓗᓐᓂ. 
 
ᑖᒃᑯᐊ ᓯᕗᓪᓕᐹᑦᑎᐊᕐᒥᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ ᑲᑎᒪᕕᒃᔪᐊᓚᐅᖅᑐᑦ, ᑲᑎᓐᖓᓪᓗᑎ ᐊᒻᒪᓗ 
ᑲᔪᓯᑦᑎᐊᕐᑐᖅᔪᐊᒻᒪᕆᐊᓘᓚᐅᖅᑐᖅ. ᓄᓇᓕᓐᓂ ᐋᓐᓂᐊᖃᕐᓇᖏᓐᓂᕐᒥᑦ ᐋᓐᓂᐊᑖᖅᑎᑕᐃᓐᓂᒪᓂᕐᒧᓪᓗ 
ᓴᖅᑭᔮᖅᑎᑦᑎᔭᕆᐊᖃᖅᑐᒍᑦ, ᑭᓐᖒᒪᔭᓪᓗ ᓴᖅᑭᔮᖅᑎᑕᐅᓗᑎᒃ. 
 
ᑖᒃᑯᐊ ᑲᑎᒪᔨᕋᓛᑦ ᓄᓇᓕᓐᓃᖔᖅᑐᓄᑦ ᑐᓴᒃᑲᐃᔨᐅᔪᑦ ᐅᕙᑦᑎᓐᓂ ᐃᒃᑲᔪᕈᓐᓇᕐᓂᐊᕋᑦᑕ ᐃᓄᓐᓂᑦ 
ᖃᑕᖑᑎᒌᓂᑦ ᓄᓇᖅᑲᑎᒌᓂᓪᓗ ᓇᖕᒥᓂᖅ ᒪᑭᑉᐸᓪᓕᐊᔪᓐᓇᓂᐊᕐᒪᑕ ᐃᓅᓯᖃᑦᑎᐊᓂᐊᕐᒪᑕᓗ, 
ᐋᓐᓂᐊᖃᕐᓇᖏᓐᓂᒃᑯᑦ ᐃᓅᓯᒃᑯᓪᓗ. 
 
ᖁᔭᓐᓇᒦᕈᒪᔭᒃᑲ ᑖᒃᑯᐊ ᑲᑎᒪᔨᕋᓛᑦ ᐃᓚᐅᔪᓐᓇᕐᓂᐊᕐᒪᑕ ᐃᑲᔪᕐᓂᓕᓪᓚᕆᐊᓘᒻᒪᑕ ᐅᕙᑦᑎᓐᓄᑦ. 
ᐃᖅᑲᓇᐃᔭᖃᑎᒋᑦᑎᐊᕆᐊᖃᕐᓂᐊᖅᑕᕗᑦ ᖃᓂᒋᓗᑎᒃᑯᑦ ᑖᒃᑯᐊ ᑲᑎᒪᔨᕋᓛᑦ. ᒐᕙᒪᒃᑯᑦ 
ᑐᓴᖅᑕᖅᑕᐅᖃᑦᑕᕈᓐᓇᓂᐊᕐᒪᑕ ᖃᓄᐃᓘᓕᕋᓗᐊᕐᒪᖔᑦ ᓄᓇᓖᑦ. ᐃᑲᔪᕐᓂᖃᓪᓚᕆᓲᑦ ᑖᒃᑯᐊ 
ᖃᐅᔨᓴᐃᔾᔪᑎᒋᖃᑕᖅᑐᑎᒃᑯᓪᓗ ᐱᔨᑦᑎᕈᑏᑦ ᓴᖅᑭᑎᖃᑦᑕᖅᑕᕗᑦ ᐱᔾᔪᑎᒋᓪᓗᒋᑦ. 
 
ᑐᕌᒐᖃᓚᐅᖅᑐᒍᑦ ᑲᑎᒪᔾᔪᑎᖃᖅᑐᑕ ᐅᖁᒪᐃᓐᓂᓂᐊᓂᕐᒧᑦ ᑐᑭᒧᐊᕈᑏᑦ ᑲᑎᓐᖓᔪᒃᑯᑦ 
ᐋᓐᓂᐊᖃᖅᑕᐃᓕᒪᑎᑦᑎᓂᕐᒥᑦ ᐱᓕᕆᐊᖃᖅᑎᓪᓗᑕ ᐊᒻᒪᓗ ᑲᑎᒪᔨᕋᓛᑦ ᒪᓕᒐᒃᓴᖏᓐᓂ ᐋᖅᑭᒃᓱᐃᓪᖢᑕ. 
 
ᐅᖅᑯᒪᐃᓐᓂᓂᐊᕐᓂᖅ ᐊᖅᑯᑎᒋᓪᓗᒍ ᓄᓇᓕᓐᓂ ᐊᕕᑦᑐᖅᓯᒪᔪᓂᑦ ᐅᑭᐅᑕᖅᑐᒥᓗ ᑲᑐᔾᔨᖃᑎᒌᓐᓂᕐᒥᑦ ᓴᖅᑮᓲᑦ 
ᐊᒻᒪᓗ ᑐᓴᐅᒪᖃᑎᒌᑦᑎᐊᓂᖅᓴᐅᓕᕐᖢᑎᒃ ᓴᓇᕐᕈᑏᑦ ᐃᑲᔪᖅᓱᑕᐅᓪᓗᑎ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᓯᕗᓪᓕᐅᒃᔭᐅᔪᒃᓴᖏᑦ ᒪᖠᒃᖢᒋᑦ, ᓴᖅᑭᒃᖢᑎᑦ. 
 
ᑖᒃᑯᐊ ᐊᖅᑯᑎᒋᓪᓗᒋ ᓵᓐᖓᓂᖅᓴᐅᓂᐊᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓴᖅᑭᔮᖅᑎᑦᑎᓂᕐᒥᑦ, 
ᐃᓅᓯᖃᑦᑎᐊᓂᕐᒥᑦ, ᐃᓕᓐᓂᐊᓂᕐᒥᑦ ᐊᒻᒪᓗ ᓄᓇᓖᑦ ᐃᓚᐅᓂᖏᓐᓂ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 



ᐅᓪᓗᑐᐃᓐᓇᖅ, ᐅᑐᐱᕆ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1962 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 089 - 2(4): ᐃᓪᓗᐃᑦ ᑖᒃᓰᔭᐅᑎᖏᑦ ᐅᑎᕐᕕᐅᓂᖏᓪᓗ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᔮᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᕕᐊᓱᑦᑐᖓ ᐊᑦᑑᕙ 23, 
ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑕᐅᓯᒪᓂᖏᓐᓂ ᑲᑎᒪᔩᑦ ᑐᓴᒐᒃᓴᓂᑦ ᐱᐅᔪᓂᑦ ᓴᖅᑭᑦᑎᓚᐅᕐᒪᑕ, 
ᐊᑦᑐᐃᓂᖃᑦᑎᐊᓂᐊᖅᑐᓂᑦ ᐃᖅᑲᓇᐃᔭᖅᑎᑎᓐᓂᑦ, ᐃᖅᑲᓇᐃᔭᖅᑎᑦᑎᔨᓂᓪᓗ ᓄᓇᕗᒻᒧ. 
 
2008-ᒥᑦ ᓇᓪᓕᐅᒃᑯᒫᑦ ᐋᖅᑭᑦᑕᐅᓯᒪᔪᑦ ᑮᓇᐅᔾᔭᒃᓵᖏᑕ ᐃᖅᑲᓇᐃᔭᖅᑎᐅᑉ ᒥᒃᓵᓄᑦ ᑲᑎᒪᔨᓄᑦ 
ᓇᓪᓕᐅᒃᑯᒫᖅᑕᐅᓯᒪᓂᐊᓕᕐᑐᑦ ᐃᖅᑲᓇᐃᔭᕐᕕᒻᒥ $69,200-ᖑᓚᖑᖅᑐᑦ $70,600-ᖑᓕᕐᑐᖅ. ᑖᓐᓇ $1.71 
$100-ᒧ ᖃᐅᔨᓵᖑᔪᑦ ᑮᓇᐅᔭᒃᓵᓄᑦ ᓱᕐᕋᒃᔮᖏᑦᑐᑦ. 
 
ᑖᒃᑯᐊ ᑲᑎᒪᔨᖏᑦ ᖃᐅᔨᓴᐃᖃᑦᑕᖅᑐᑦ ᐊᕐᕋᒍᑕᒫᑦ ᑲᑦᓯᑖᖃᑦᑕᓂᐊᕐᒪᖔᑦ ᐊᒻᒪᓗ ᐱᕐᓗᐊᕿᓂᕐᒧᑦ ᑮᓇᐅᔭᐃᑦ. 
ᑲᑎᒪᔩᑦ ᐊᕐᕌᓂ ᒪᑭᒪᑏᓐᓇᕈᓐᓇᓚᐅᖅᑕᖓ. ᖃᐅᔨᓴᐅᑎᑦ ᐊᑭᓕᖅᓲᑎᒋᔭᐅᖃᑦᑕᖅᑐᑦ ᐃᖅᑲᓇᐃᔭᖅᑎᑦᑎᔨᓄᑦ 
ᓱᕐᕋᓗᐊᖅᓯᒪᖏᑦᑐᑦ ᐊᒻᒪᓗ ᐊᑭᑭᓐᓂᕐᐹᖑᓪᓗᑎ ᑲᓇᑕᒥ. 
 
ᑕᐃᒪᐃᒃᑲᓗᐊᖅᑎᓪᓗᒍ ᑕᒪᓐᓇ ᑐᓴᕋᒃᓴᖅ ᐱᐅᑐᐃᓐᓇᖏᑦᑐᖅ ᓄᓇᕗᒻᒥ ᐃᖅᑲᓇᐃᔭᖅᑎᑦᑎᔨᓄᑦ, 
ᕿᑐᕐᖑᐅᑎᑦᑎᓂᒃᑯᑦ 132-ᐳᓴᓐᑎᒥᑦ ᑮᓇᐅᔭᖃᖅᑎᑦᑎᓚᐅᖅᑐᑦ ᑲᑎᒪᔩᑦ ᐊᕐᕌᓂ. 
 
ᐅᖃᖅᑏ, ᑖᒃᑯᐊ ᓇᓪᓕᐅᒃᑯᒫᖃᖅᑎᑦᑎᔩ ᑲᔪᓯᑦᑎᐊᖅᑐᓐ ᖃᐅᔨᓴᐃᓂᒃᑯᑦ ᐅᑎᖅᑐᒃᓴᖑᖅᑎᑦᑎᖃᑦᑕᕐᓂᕐᒧᑦ 
ᓄᓇᕗᒥ ᓄᓇᑦᓯᐊᕐᒥᓗ ᐃᖅᑲᓇᐃᔭᖅᑎᑦᑎᔩᑦ ᐊᑭᓕᖅᓱᐃᑦᑎᐊᖏᓐᓇᖅᑐᑦ ᑲᑎᒪᔨᓂᒃ 30%-ᑎᒥᒡᓗ 
ᐅᑎᕐᕕᐅᓂᐊᖅᖢᑎᒃ ᐊᑭᓖᓚᐅᖅᑕᒥᖕᓂᒃ 2006ᒥ ᖃᐅᔨᓴᖅᑕᐅᓇᐅᑎᓪᓗᒍ. 
 
ᓯᒃᑮᑦ ᐊᐅᓪᓚᖅᑎᑕᐅᓂᐊᖅᑐᑦ ᐃᖅᑲᓇᐃᔭᖅᑎᑦᑎᔨᓄᑦ ᐊᑭᓖᓯᒪᑦᑎᐊᖅᑐᓄᑦ ᑕᒪᓐᓇ ᐊᕐᕌᒍ ᐃᓱᓕᑉᐸᑦ ᐊᒻᒪᓗ 
ᐅᑎᖅᑐᒃᓴᐃᑦ ᑲᑎᓕᒫᖅᖢᒋᑦ $10.5 ᒥᓕᐊᓐᖑᑲᓴᖕᓂᐊᖅᑐᑦ ᓇᓪᓕᐊᒃᑯᒫᓕᕆᔨᒃᑯᑦ ᑲᑎᒪᔨᖏᑦ ᐱᔨᑦᑎᕈᑎᒥᖕᓂᒃ 
ᐊᑭᑦᑐᓗᐊᖅᑕᐃᓕᒪᑎᑦᑎᔪᑦ ᐊᒻᒪᓗ ᐃᑲᔫᓯᐊᖅᑎᑦᑎᑎᐊᖃᑦᑕᖅᖢᑎᒃ.  
 
ᐃᖅᑲᓇᐃᔭᖅᑎᑦᑎᔨᓂᒃ ᓇᓪᓕᐅᒃᑰᒪᓕᕆᔨᒃᑯᑦ ᑲᑎᒪᔨᖏᑦ ᐊᑦᑕᓇᔾᔭᐃᖅᓯᓯᒪᓂᕐᒥᒃ ᓯᕗᓪᓕᐅᔾᔨᓯᒪᔪᑦ ᐊᒻᒪᓗ 
ᓴᖅᑭᔮᖅᑎᑦᑎᒃᑲᓐᓂᕋᓱᒃᖢᑎᒃ ᐃᖅᑲᓇᐃᔭᕐᕕᖕᒥ ᐊᑦᑕᓇᐃᔾᔭᐃᖅᓯᒪᓂᕐᒥᑦ ᐊᒻᒪᓗ ᑲᒪᒋᔭᐅᑦᑎᐊᕆᐊᖃᕐᓂᖏᑦ 
ᐋᓐᓂᖅᓯᒪᔪᑦ ᐃᖅᑲᓇᐃᔭᖅᑏᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑐᐃᑦ ᐅᖃᐅᓯᔅᓴᖏᑦ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑐᐃᑦ ᐅᖃᐅᓯᔅᓴᖏᑦ. 
ᐃᓕᓐᓂᐊᖅᑐᓕᕆᓂᕐᒧᑦ ᐆᒻᒪᖁᑎᓕᕆᓂᕐᒧᓪᓗ ᐱᓕᕆᐊᓕᒃ ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 090 - 2(4): ᓴᓇᔨᐅᓂᕐᒧᑦ ᐃᓕᓐᓂᐊᖅᑐᑦ ᐊᒥᓱᕈᖅᐸᓪᓕᐊᓂᖏᑦ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᓴᙱᓈᕆᓪᓗᑎᒃ 
ᐅᒃᐱᕆᔭᖃᕐᑐᑦ ᐃᓕᓐᓂᐊᖅᓯᒪᑦᑎᐊᖅᑐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᑦᑎᓐᓂᒃ ᓄᓇᕘᒻᒥ ᑕᒪᒃᑯᐊ ᐅᕙᑦᑎᓐᓄᑦ 
ᓴᖅᑭᑉᐸᓪᓕᐊᔪᑦ ᑎᒍᔭᐅᕙᓪᓕᐊᓂᐊᕐᒪᑕ ᐊᒃᓱᕉᑎᖃᕐᓗᑕ ᐱᓕᒻᒪᒃᓯᒪᑦᑎᐊᖅᑐᓂᒃ ᓴᓇᔨᓪᓚᕆᖕᓂᑦ ᐱᑕᖃᕈᒪᔪᒍᑦ 
ᑐᙵᕕᒋᓪᓚᕆᖕᓂᐊᕋᑦᑎᒃᑯᒃ ᑮᓇᐅᔭᓕᐅᕈᑎᑦᑎᓐᓄᑦ. 
 
ᐅᖃᖅᑎ, ᖁᕕᐊᓱᒃᑐᖓ 6 ᑕᖅᑭᓂᒃ ᐊᓂᒍᖅᓯᒪᔪᓂ 50%-ᑎᓂᒃ ᐅᓄᖅᓯᕚᓪᓕᖅᓯᒪᓕᖅᑐᑦ 
ᐊᑎᓕᐅᖅᑕᐅᖃᑕᐅᓯᒪᔪᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᑦ ᓄᓇᕗᒥ 115-ᖑᓚᐅᕐᒪᑕ, ᒫᓐᓇ ᐅᖃᖅᑏ, 175 
ᐅᖓᑖᓃᓕᖅᑐᑦ ᓄᓇᕗᒻᒥᐅᑦ ᓴᓇᔨᓪᓚᕆᖑᕆᐅᖅᓴᖅᑐᑦ ᐃᓕᓐᓂᐊᓯᓐᓈᕐᓂᒃᑯᑦ.  
 



ᐅᓪᓗᑐᐃᓐᓇᖅ, ᐅᑐᐱᕆ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1963 

ᐅᓄᖅᑐᑦ ᐃᖅᑲᓇᐃᔭᖃᑕᐅᔪᑦ ᐃᑲᔪᖃᑦᑕᖅᑐᑦ ᐃᖅᑲᓇᐃᔭᖅᑎᑦᑎᔩᑦ ᓇᓗᓇᐃᒃᑯᑕᖅᑖᕈᓐᓇᕐᓂᐊᕐᒪᑕ ᐃᓕᓴᖅᑏᑦ 
ᐊᒻᒪᓗ ᑎᒥᖑᖅᑎᑕᐅᓯᒪᔪᑦ ᐃᖅᑲᓇᐃᔭᖅᑏᑦ ᖃᐅᔨᒪᔨᑕᕆᔭᐅᖃᑦᑕᖅᑐᑦ ᑕᒪᒃᑯᓄᖓ ᐃᓕᓴᖅᑐᓄᑦ ᑕᒪᒃᑯᐊ 
ᐃᓘᓐᓇᖏᑦ ᖁᔭᓐᓇᒦᖅᑕᐅᔭᕆᐊᓖᑦ. ᐅᖃᖅᑎ.   
 
ᓄᑖᓂᒃ ᓴᖅᑭᑦᑎᕙᓪᓕᐊᔪᒍᑦ ᐱᓕᒻᒪᒃᓴᐅᑎᓂᒃ ᐊᒻᒪᓗ ᒫᓐᓇ ᓴᖅᑭᔮᖅᑐᑦ ᐅᓄᖅᓯᕙᓪᓕᐊᑎᓐᓇᓱᒃᖢᑎᒃᑯᓐ 
ᓄᑖᓂᒃ ᐃᖅᑲᓇᐃᔮᓄᑦ ᐃᓯᖅᑕᐅᕙᓪᓕᐊᔪᓂᒃ ᐱᔪᓐᓇᕐᓂᐊᕋᑦᑕ. ᓄᓇᕘᒥ ᓴᓇᔨᓪᓚᕆᐅᖅᓴᓂᕐᒧᑦ ᐃᓕᓐᓂᐊᕐᓂᖅ 
ᐊᒻᒪᓗ ᐃᓕᓐᓂᐊᕐᕕᑦᑎᓐᓂ ᐃᓕᓐᓂᐊᖅᐸᒌᖃᑦᑕᕐᓂᖅ ᐅᓄᖅᓯᕙᓪᓕᐊᑐᐃᓐᓇᕐᑐᖅ ᖃᐅᑕᒫᑦᑎᐊᖅ. 
 
ᐅᖃᖅᑏ, ᐃᑲᔪᖅᓱᖅᑕᐅᖏᓐᓇᕈᑦᑕ ᒪᓕᒐᓕᐅᕐᕕᖕᒧᑦ ᐊᒻᒪᓗ ᐊᖏᖅᓯᒪᑦᑎᐊᖅᐸᑕ ᐃᖅᑲᓇᐃᔭᖅᑏᑦ ᐃᓕᓴᖅᖢᑎᒃ 
ᐃᓕᓐᓂᐊᖅᑐᑦ ᐊᓯᖏᓪᓗ ᓯᕗᓂᒃᓴᕗᑦ ᐊᒃᓱᐊᓗᒃ ᐱᐅᓂᐊᖅᑐᖅ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ, ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 091 - 2(4): ᐃᒡᓗᓂᑦ ᐊᐅᓚᑦᑎᔨᓂᕐᒥᒃ ᐱᔨᑦᑎᕋᖅᑎᑦ ᐊᒻᒪ ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑐᓕᕆᔨᒃᑯᓪᓗ ᐃᒡᓗᓕᕆᔨᖏᑦ ᐊᐅᓚᑦᑎᔨᖏᓪᓗ ᒪᐃ 14ᒥᒃ 18ᒧᑦ, 2007 
(ᐸᕋᐅᓐ) 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ, (ᑐᓵᔨᒃᑯᑦ) ᐅᖃᖅᑏ ᖁᕕᐊᓱᒃᑐᖓ 
ᓂᓪᓕᐅᑎᖃᕈᓐᓇᕋᒪ ᒐᕙᒪᓕᕆᔨᒃᑯᑦ ᐊᐅᓚᑦᑎᓂᕐᒧᑦ ᐱᔨᑦᑎᕈᑎᓂᒃ ᐱᑕᖃᖅᑎᑦᑎᓕᕐᒪᑦ ᐃᖅᑲᓇᐃᔭᖅᑎᓄᑦ ᒪᐃ 
2007ᒥ.  
 
ᑖᒃᑯᐊ ᐱᓕᕆᕝᕕᒃᐳᑦ ᐊᕐᕌᒍᑕᒫᑦ ᐸᕐᓇᐅᓯᐅᖃᑦᑕᖅᑐᑦ ᐃᓱᒪᒃᓴᖅᓯᐅᕈᑎᒋᔭᐅᖃᑦᑕᕈᓐᓇᕐᓂᐊᕐᒪᑕ 
ᐊᑐᓕᖅᑎᑕᐅᖃᑦᑕᕈᓐᓇᕐᓂᐊᕐᒪᑕᓗ ᐱᔨᑦᑎᕐᕕᐅᔪᓄᑦ ᐱᔨᑦᑎᕈᑏᑦ ᐱᔾᔪᑎᒋᓪᓗᒋᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ 
ᐊᑭᑐᔪᖅᑐᕈᑎᒃᓴᐃᓪᓗ ᐊᑐᕈᒫᕐᓂᐊᖁᑎᖏᑦ ᐊᖏᒡᓕᕚᓪᓕᕐᓂᐊᕐᒪᑕ. ᑕᒪᓐᓇ ᐊᒃᓱᐊᓗᒃ ᐱᕐᔪᐊᖑᔪᖅ  
 
ᑖᒃᑯᐊ ᐱᓕᕆᕝᕖᑦ ᑐᑭᓯᓇᓱᒃᑐᑦ ᑭᓱᓂᒃ ᐃᓱᒫᓗᑎᖃᕐᒪᖔᑦ ᓂᕆᐅᖕᓂᖃᕐᒪᖔᑦ ᓂᕆᐅᖕᓂᖃᕐᒪᖔᖏᓪᓗ 
ᐱᓕᕆᕝᕖᑦ ᐊᒻᒪᓗ ᒐᕙᒪᒃᑯᓐᓂ ᐊᐅᓚᑕᐅᓂᖏᑦ ᐊᑭᑐᔪᖅᑐᕈᑎᒃᓴᓄᑦ ᑐᕌᖓᔪᑦ. 
 
ᑕᒪᓐᓇ ᐱᒋᐊᖅᑕᐅᓚᐅᖅᓯᒪᔪᖅ ᓄᓇᕗᑦ ᒐᕙᒪᒃᑯᑦ ᓂᕆᐅᖕᓂᖃᓚᐅᕐᒪᑕ ᑭᙴᒪᔭᖃᓚᐅᕐᒪᑕᓗ ᐱᔨᑦᑐᕈᑕᐅᔪᓄᑦ 
ᑲᒪᒋᔭᐅᔾᔪᓯᕐᓂᒃ ᐊᒻᒪᓗ ᐱᐅᓂᖅᐹᓂᒃ ᐱᔨᑦᑎᕈᑎᓂᒃ ᓴᖅᑭᔮᖅᑎᑦᑎᔪᒪᓂᑦᑎᓐᓄᑦ ᑕᒪᒃᑯᐊ ᑲᑎᒪᓂᒃᑯᑦ 
ᐅᖃᐅᓯᕆᔭᐅᖃᑦᑕᖅᑐᑦ ᐃᓱᒫᓘᑎᒋᔭᐅᔪᑦ. ᐱᓕᕆᕝᕖᑦ ᐊᑭᑐᔪᖅᑐᕈᑎᒃᓴᓂᑦ ᐊᐅᓚᑦᑎᔾᔪᑎᒃᓴᖏᑦ 
ᖁᕕᐊᓲᑎᒋᔭᕗᑦ ᑐᑭᓯᐅᒪᓪᓗᑕᓗ ᑕᒪᒃᑯᐊ ᓴᓇᕐᕈᑏᑦ ᐊᔾᔨᒌᖏᑦᑑᓲᖑᖕᒪᑕ ᒪᓕᒃᓯᒪᑐᐃᓐᓇᖃᑦᑕᕐᒪᑕ 
ᐱᓕᕆᐊᖑᔪᑦ ᐅᓄᕐᓂᖏᓐᓄᑦ ᐱᑐᐃᓐᓇᐅᖏᓐᓂᖏᓐᓄᓪᓗ ᐱᔭᒃᓴᒥᑦᑕ ᐃᓗᐊᓂ. ᑕᒪᒃᑯᐊ ᐱᔨᑦᑎᕈᑏᑦ 
ᐅᕙᒃᑰᖅᑐᑦ ᐊᖏᖅᓯᒪᑦᑎᐊᖅᑐᒍᑦ ᑕᒪᒃᑯᐊ ᐱᓕᕆᐊᖑᔪᓄᑦ ᐊᐅᓚᑦᑎᔾᔪᑏᑦ ᐊᐅᓚᑦᑎᓂᕐᒧᑦ ᐃᖅᑲᓇᐃᔭᖅᑏᑦ 
ᐱᐅᓂᖅᐹᓂᒃ ᐱᔨᑦᑎᕈᑎᓂᒃ ᓴᖅᑭᔮᖅᑎᑦᑎᖃᑦᑕᕐᓂᐊᕐᒪᑕ ᒐᕙᒪᒃᑯ ᐱᓕᕆᕝᕕᖏᓐᓂ ᐊᑐᓂ.  
 
ᐅᖃᖅᑏ, ᑕᒪᒃᑯᐊ ᐱᔨᑦᑎᕈᑏᑦ ᐱᒋᐊᓪᓚᕆᐅᑎᒋᔭᕗᑦ ᐱᐅᓯᕚᓪᓕᕐᓂᐊᕐᒪᑕ ᖃᓄᖅ ᐊᐅᓚᑦᑎᖃᑦᑕᕐᒪᖔᑦᑕ 
ᐊᑭᑐᔪᖅᑐᕈᑎᒃᓴᓄᑦ ᑮᓇᐅᔭᓂᒃ ᑭᒡᒐᖅᑐᖅᖢᑎᒃᑯᑦ ᒐᕙᒪᒃᑯᑦ ᐱᓕᕆᕝᕕᖏᑦ, ᖁᔭᓐᓇᒦᒃ ᐅᖃᖅᑏ. 



ᐅᓪᓗᑐᐃᓐᓇᖅ, ᐅᑐᐱᕆ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1964 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᒃᓴᕗᑦ 2, ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᐃᑦ ᐅᖃᐅᓯᔅᓴᖏᑦ 
ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 092 - 2(4): 2007ᓂ ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᓂᖏᓐᓗᑦ 

ᐃᑲᔪᕈᑎᒃ (ᑕᐹᕐᔪᒃ) 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᐅᓪᓛᒃᑯᑦ ᐅᖃᖅᑎᑦᑎᔩ ᐊᒻᒪᓗ ᓂᕈᐊᖅᑕᐅᖃᑎᒃᑲ, ᐃᓛᒃ ᑕᕝᕙᓂ 
ᐃᓪᓗᒻᒥᐅᑕᐅᖃᑎᒃᑲ. ᐅᓪᓗᒥᓕ ᓇᖏᖅᓯᔾᔪᑎᒋᔭᕋ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᑐᓴᐅᒪᖁᓪᓗᒋᑦ ᑕᒪᓐᓇ 
ᐃᖏᕐᕋᑦᑎᐊᖏᓐᓇᖅᑐᐊᓘᒻᒪᓈᓐᓯ ᐊᐅᔭᒃᑯᑦ ᐃᓕᓐᓂᐊᖅᖢᑎᒃ ᓄᖅᑲᖓᓚᐅᐱᓪᓚᓐᓂᖏᓐᓂᒃ ᐃᓕᓴᖅᑐᓐ 
ᐃᖅᑲᓇᐃᔭᖅᑎᑕᐅᓂᖏᓐᓂᒃ. ᐊᐅᔭᐅᔪᖅ ᑕᒪᑐᒪᓂ 18-ᓂᑦ ᓄᓇᓕᓐᓂ, 172-ᓂᑦ ᐃᖅᑲᓇᐃᔭᖅᑎᑦᑎᓚᐅᖅᐳᒍᑦ 
ᐊᒻᒪᓗ ᑖᒃᑯᐊ 141-ᖑᓪᓗᑎᒃ ᐅᕝᕙᓘᓐᓃᑦ 82-ᐳᓴᓐ ᓄᓇᑖᖃᑕᐅᓯᒪᓂᕐᒧᑦ ᓇᓗᓇᐃᖅᑕᐅᓯᒪᔪᓐ. ᑖᒃᑯᓇᓂ 
ᐱᓕᕆᕝᕕᓂ 14-ᓂᑦ ᐊᑦᔨᒌᖏᑦᑐᓂ ᐊᒻᒪᓗ ᑎᒥᖁᑎᒋᔭᐅᔪᑦ ᒐᕙᒪᒃᑯᓐᓄᑦ ᐊᐅᔭᐅᔪᖅ ᑕᒪᑐᒪᓂ 
ᐱᓕᕆᑎᑦᓯᓚᐅᕐᒪᑕ. 
 
ᐅᖃᖅᑎᑦᑎᔩ, ᑕᒪᓐᓇᐃᓛᒃ ᑲᔪᓰᓐᓇᖃᑦᑕᑎᓪᓗᒍ ᐊᑐᖃᑦᑕᑕᑦᑎᓐᓂᒃ ᑕᒪᓐᓇ ᓱᓕ ᑐᒃᓯᕌᖑᐃᓐᓇᕐᒪᓐ, 
ᐱᔪᒪᔭᐅᖏᓐᓇᖅᖢᓂ ᐊᐅᔭᒃᑯᑦ ᐃᓕᓐᓂᐊᖅᑐᑦ ᓄᖅᑲᖓᓚᐅᐱᓪᓚᓐᓂᖏᓐᓂ ᐃᖅᑲᓇᐃᔭᖅᑎᑦᑎᓂᖅ. ᑕᒪᑐᒪᓂ 
ᐊᐅᔭᕆᓵᖅᑕᑎᓐᓂᒃ ᑕᒪᒃᑯᐊ ᐆᑦᑐᖅᑐᓐ ᐅᓄᕐᓂᓴᒻᒪᕆᐊᓘᓚᐅᕐᒪᑕ ᑕᒪᒃᑯᓂᖓ ᒪᑐᐃᖓᑎᑕᐅᔪᓄᑦ, ᐊᒻᒪᓗ 
ᐋᖅᑭᒃᓯᓯᒪᓚᐅᕐᕋᓗᐊᕐᕋᑦᑕ ᐆᑦᑐᖃᑕᐅᔪᓂᒃ ᐃᓕᔪᖃᖏᑦᑐᒥᓂᐅᓐᓂᖅᐸᑦ ᑖᓐᓇ ᐅᓐᓂᓗᒃᓴᖅᕕᖃᕈᓐᓇᖁᓪᓗᒍ 
ᑭᓯᐊᓂᓕ ᐱᑕᖃᓚᐅᖏᓚᖅ. ᐃᑲᔪᖅᑎᒌᑦᑎᐊᖅᑐᐊᓘᒻᒪᑕ ᑖᒃᑯᐊ ᐊᕕᑦᑐᖅᓯᒪᔫᔪᓐ ᐱᓕᕆᑎᑦᑎᓚᐅᖅᑐᓐ ᑖᒃᑯᐊ 
ᐃᓕᓐᓂᐊᖅᑐᑦ ᐊᐅᔭᖅ ᐃᖅᑲᓇᐃᔭᖅᑎᑕᐅᓚᐅᖅᑐᓐ ᐱᓕᕆᑦᑎᐊᖅᑐᐊᓘᓚᐅᖅᖢᑎᓪᓗ ᐊᒻᒪᓗ ᑕᒪᒃᑯᐊ ᐊᑲᐃᓪᓕᐅᕈᑏᓐ 
ᑕᒪᑐᒪᓂ ᐱᑕᖃᖏᓂᖅᓴᐅᕗᑦ. 
 
ᑕᒪᑐᒪᓂ ᐊᑐᓚᐅᕐᒥᒐᑦᑕᐃᓛᒃ ᑕᒫᓂ ᑲᓇᑕᐅᑉ ᐅᐊᓕᓂᐊᓂ ᓯᕗᓕᖅᑎᒋᔭᐅᔪᓐ ᐊᕕᑦᑐᖅᓯᒪᔪᐃᑦ ᑲᓇᑕᒥ 
ᒐᕙᒪᒋᔭᐅᔪᓄᑦ. ᐃᖃᓗᓐᓃᓚᐅᕐᒪᑕ ᔪᓚᐃᖑᑎᓪᓗᒍ. ᑖᒃᑯᐊᓗ 6-ᖑᔪᑦ ᐃᓕᓐᓂᐊᖅᑐᑦ ᐊᒻᒪ ᓂᕈᐊᖅᑕᐅᓚᐅᕐᕆᕗᓐ 
ᐊᒻᒪᓗ ᓇᓗᓇᐃᖅᑕᐅᓚᐅᖅᖢᑎᒃ ᑖᒃᑯᐊ ᓲᕐᓗ ᑭᒡᒐᑐᖅᑎᐅᓂᐊᖅᑎᓪᓗᒋᑦ ᒪᒃᑯᑦᑑᖃᑎᒥᓂᒃ. ᑖᒃᑯᐊ 
ᑭᒡᒐᑐᖅᑎᖃᐅᓚᐅᕐᒪᑕ ᐊᑦᔨᒌᖏᑦᑐᑦ ᐊᕕᑦᑐᖅᓯᒪᐅᓂᔪᑦ ᑕᒪᐅᖓ ᑲᑎᑎᓪᓗᒋᓐ. ᑕᒪᓐᓇ ᐃᑲᔪᕐᓂᖃᑦᓯᐊᒻᒪᕆᓚᐅᖅᑐᖅ 
ᐊᓯᒥᓐᓂᒃ ᑕᒪᒃᑯᓂᖓ ᑐᑭᓯᕚᓪᓕᖅᖢᑎᓪᓗ ᑲᑎᒪᔭᖅᑐᑐᓪᓗ ᑕᒪᒃᑯᐊ ᐅᖃᖃᑎᒋᓪᓗᒋᑦ.  
 
ᑐᑭᓯᕚᓪᓕᑎᐊᒻᒪᕆᖅᖢᑎᒃ ᐊᒻᒪᓗ ᑐᑭᓯᑎᑦᑎᒻᒪᕆᓚᐅᕐᒥᔪᑦ ᑖᒃᑯᐊ ᐃᓕᓐᓂᐊᖅᑎᐅᔪᑦ ᑕᒪᒃᑯᓂᖓ ᑲᑎᒪᔭᖅᑐᖅᓯᒪᔪᓄᑦ 
ᓄᓇᕗᑦ ᖃᓄᐃᓕᖓᔪᒻᒫᖔᑦ. ᑖᒃᑯᐊ ᐃᓚᐅᓚᐅᖅᑐᓐ ᓲᖃᐃᒻᒪ ᐱᒃᑯᓕᔪᑯᓘᓚᐅᕐᒪᑕ ᖁᕕᐊᓱᒃᖢᑎᒃ ᑕᕝᕙᓂ 
ᐃᓚᐅᑦᑎᐊᖅᑐᐊᓘᓚᐅᕐᕋᒥᒃ ᐊᒻᒪᓗ ᑕᒪᓐᓇ ᓲᕐᓗ ᐊᑐᕐᓂᕆᓚᐅᖅᑕᖓ ᐃᑲᔫᑎᖃᒻᒪᕆᓐᓂᐊᖅᑐᖅ ᓯᕗᓂᕆᓂᐊᖅᑕᒥᓐᓂ 
ᐱᓕᕆᐊᒃᓴᓄᑦ ᖃᓄᐃᓕᐅᕆᐊᒃᓴᓂᒃ ᑕᒪᒃᑯᓂᖓ ᑐᑭᓯᕚᓪᓕᕐᓗᑎᒃ. 
 
ᐅᖃᖅᑎᑦᑎᔩ, ᐊᐅᔭᒃᑯᑦ ᐃᖅᑲᓇᐃᔭᖅᑎᑦᑎᓚᐅᐱᓪᓚᓐᓂᖅ ᐃᓕᓐᓂᐊᕐᐸᑦᑐᓂᒃ ᑕᒪᓐᓇ ᑲᔪᓰᓐᓇᓂᐊᖅᐳᖅ ᐊᒻᒪᓗ 
ᓯᕗᓂᕆᓂᐊᖅᑕᑎᓐᓂ ᒪᒃᑯᑦᑐᕆᔭᕗᓐ ᑕᒪᒃᑯᐊ ᐸᕐᓇᑎᐊᖅᑖᓗᒋᕙᓪᓕᐊᖏᓐᓇᕋᑦᑎᒍ ᑕᐃᒪᓐᓇᐃᓕᐅᖅᑎᓪᓗᑕ ᑕᕝᕙᓂ 
ᓄᓇᕘᑦ ᒐᕙᒪᒃᑯᖏᓐᓄᑦ ᐊᒻᒪᓗ ᑕᒪᒃᑯᓄᖓ ᐊᓯᖏᓐᓄᑦ ᐱᓕᕆᐊᔅᓴᓂᒃ ᓄᓇᓕᓐᓂ ᓴᖅᑭᐸᓪᓕᐊᖏᓐᓇᓂᐊᖅᑐᓐ 
ᐃᖅᑲᓇᐃᔮᒃᓴᐃᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ 2, ᒥᓂᔅᑐᐃᑦ ᐅᖃᐅᓯᒃᓴᖏᑦ. ᑲᑎᒪᒡᔪᑎᔅᓴᕗᑦ 3, ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. Mr. Premier. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

(ᐅᑲᓕᖅ) 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᐅᓪᓗᒥ ᓂᑯᕕᑉᐳᖓ ᐅᐱᒍᓱᒍᒪᓪᓗᖓ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ ᑕᐃᒪᐃᒥᔪᑦᑕᐅᖅ ᑖᓐᓇ ᒥᓯᐅᓪ ᔮ, ᑕᐃᓐᓇ ᑯᐃᓐ ᑭᒡᒐᑐᖅᑎᒋᔭᖓ ᐃᓕᓴᖅᓯᓂᐊᕐᖓᓐ 
ᐅᕙᖓ ᑭᒡᒐᑐᖅᑕᖓᓂᒃ ᓄᓇᑦᑎᓐᓂ ᖃᐅᔨᒪᔭᐅᑦᑎᐊᖅᑐᖅ ᐊᒻᒪᓗ ᐊᔪᕆᔅᓱᐃᔨᐅᓪᓗᓂ. ᑕᐃᒪ ᖃᐅᔨᒪᔭᖅ 
ᑭᒃᑯᓕᒫᓄᑦ ᐊᔪᕆᔅᓱᐃᔨᐅᒻᒪᓐ. 
 
>>ᐸᑦᑕᑐᖅᑐᑦ 
 
ᑐᑭᓕᒃ ᒪᐃᒃ ᒑᕐᓄ, ᐃᓕᓴᕆᔭᐅᔾᔪᑎᖃᕐᓂᐊᕐᖓᑦ ᑲᓇᑕᒥ. ᒪᐃᒃ ᖃᐅᔨᒪᓕᖅᑕᕋ 1970-ᖏᓐᓂ 
ᐱᕋᔭᖃᑦᑕᕐᒥᑎᓪᓗᖓ ᐊᒻᒪ ᑖᒃᑯᐊ ᐃᓚᒌᑦ ᐊᒃᓱᐊᓗᒃ ᓱᖁᑎᔅᓴᖃᑦᑕᓚᐅᕐᖓᑕ ᐅᕙᒍᑦ ᐃᓚᑦᑎᓐᓄᑦ.  
 
ᑕᒪᐅᖓ ᐅᑭᐅᖅᑕᖅᑐᒨᕋᒥ ᐊᔪᕆᔅᓱᐃᔨᐅᓪᓗᓂ 1950-ᖏᓐᓂ, ᒪᐃᒃ ᒑᕐᓄ ᕿᒧᔅᓯᖃᑦᑕᖅᓯᒪᔪᖅ ᓄᓇᓕᓐᓄ. 
ᓄᓇᓕᓐᓅᖃᑦᑕᖅᑐᓂ ᐅᖃᓯᑦᑎᓂᓪᓗ ᐃᓕᑦᑐᓂ, ᐃᓕᖅᑐᓯᑦᑎᓐᓂᓗ. ᐃᖃᓗᓐᓄ ᒫᓐᓇ ᓄᓇᖃᑦᑐᖅ ᒪᑯᓂᖓ 
ᐃᓅᓯᓕᕆᓂᕐᒨᖓᔪᓂᒃ ᐊᒃᓱᕈᐊᖃᖃᑦᑕᖅᓯᒪᔪᖅ ᐊᒻᒪᓗ ᐃᖅᑲᑦᑐᐃᕕᓕᕆᓂᕐᒧᓪᓗ ᑲᑎᒪᔨᕋᓛᖑᔪᓂ 
ᓄᓇᑦᓯᐊᖑᑎᓪᓗᒍ ᐊᒻᒪᓗ ᐃᓐᓇᕆᔭᑦᑎᓐᓄᑦ. ᒫᓐᓇ ᓄᖅᑲᖓᓕᖅᑑᒐᓗᐊᖅ ᑭᓯᐊᓂ ᐃᑲᔪᖅᑐᐃᖏᓐᓇᕐᖓᑦ 
ᐃᓐᓇᕆᔭᐅᔪᓄᑦ ᑕᒪᒃᑯᓄᖓᓗ ᐃᑲᔪᖅᑕᐅᔭᕆᐊᖃᖅᑐᓄᑦ ᐃᓚᒌᓄᑦ. ᖁᓚᓐᖏᑦᑐᖓ ᐅᐱᒋᔭᐃᓐᓇᕆᓂᐊᖅᑕᕗᑦ 
ᐃᓚᑦᑎᐊᕚᓗᖏᓪᓗ ᑖᒃᓄᖓ ᐃᓕᓴᕆᔭᐅᑎᓪᓗᒍ ᑲᓇᑕᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ. ᒥᔅᑕ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 203 - 2(4): ᓱᕈᕐᓇᖅᑐᖃᖅᑕᐃᓕᒪᓂᖅ ᐅᑭᐅᑕᖅᑑᑉ ᐃᒪᖏᓐᓂ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᓯᕆᒋᐊᓚᐅᓐᖏᓂᓐᓂᑦ ᒫᓐᓇ ᕼᐋᐱ ᐴᔅᑕᐃᖅᑳᕈᒪᓪᓗᖓ ᐸᓂᓐᓄᑦ, 
ᓰᓇ ᐋᕆᐊᒧᑦ ᑲᖏᖅᑐᒑᐱᒻᒦᑦᑐᒧᑦ. ᐅᓪᓗᒥ ᓇᓪᓕᐅᑎᒻᒥᒻᒪᑦ.  
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᓂᑯᕕᑦᑐᖓ ᐃᑲᔪᖅᑐᐃᔪᒪᓪᓗᖓ ᓴᖅᑭᑕᐅᕋᑖᓚᐅᖅᑐᒥᑦ ᒥᓂᔅᑕᐅᔪᒧᑦ 
ᐊᕙᑎᓕᕆᔨᒃᑯᓐᓄᑦ ᐊᒻᒪ ᑭᒡᒐᑐᖅᑕᒃᑲ ᐃᓱᒫᓗᒍᑎᒋᔭᖏᓐᓂᑦ. ᑕᒪᓐᓇ ᓱᕈᕈᔫᔪᖅ ᐃᒪᖁᑎᒋᔭᑦᑎᓐᓂᑦ 
ᐅᑭᐅᖅᑕᖅᑐᓂᑦ  
 
ᑕᒪᒃᑯᐊ ᐃᓱᒫᓗᒍᑕᐅᔪᑦ ᐃᒫᒃ ᓱᕈᕈᑕᐅᔪᓂᑦ ᐊᒻᒪᓗ ᐊᑦᑕᖃᑦᑕᕐᓂᕐᒧᑦ. ᐊᒻᒪᓗ ᐅᖃᐅᑕᐅᖏᓐᓇᖅᑐᓂ ᑲᓇᑕᒥ 
ᓯᓚᕐᔪᐊᒥᓗ ᐅᖅᑰᓯᕙᓪᓕᐊᓂᖓ ᓯᓚᐅᑉ ᐊᓯᔾᔨᐸᓪᓕᐊᓂᖓ. ᐱᔾᔪᑕᐅᓗᐊᓚᕿᒻᒪᑕ ᑕᒪᒃᑯᓄᖓ ᓯᓚᐅ 
ᐊᓯᔾᔨᐸᓪᓕᐊᓂᖓᓄᑦ.  

ᑕᒪᒃᑯᐊ ᐊᑦᑕᖅᑕᐅᖃᑦᑕᖅᑐᑦ ᓂᕿᕆᔭᖅᑎᓐᓅᖅᐸᑭᓪᓗᑎᒃ ᐊᒻᒪᓗ ᐃᒪᕐᒥᐅᑕᐅᔪᑦ PCB.-ᖃᕐᓂᕋᖅᑕᐅᒻᒪᑕ 
ᓱᕈᕐᓇᖅᑐᓂᒃ. ᐊᒻᒪᓗ ᑕᐃᒃᑯᐊ ᐃᖃᓗᓐᓂ ᓱᕈᕐᓇᖅᑐᖃᕐᒥᔪᑦᑕᐅᖅ ᐊᑦᑕᓇᐃᓐᓇᖅᑐᑎᒃ. 
 
ᐅᖃᖅᑏ, ᐊᓪᓛᑦ ᐊᑦᑕᖃᑦᑕᕐᓂᐅᔪᖅ ᑕᒪᐅᖓ ᐃᒫᓄᑦ ᐊᑦᑕᓇᕐᒪᑦ ᑕᒪᒃᑯᓄᖓ ᐊᓯᕙᖅᑐᖁᑎᒋᕙᑦᑕᑎᓐᓄᑦ 
ᐊᒻᒪᓗ ᐊᐅᓚᐅᑎᖃᖅᑐᑦ ᐅᒥᐊᖅᑐᖅᑐᑎᒃ, ᐃᒫᒃ ᓂᒥᖅᓯᓚᐅᖃᑦᑕᕐᒥᔪᑦ ᐊᓪᓛᑦ ᐴᔅᓴᒥᓂᕐᓂᑦ ᐊᐅᑦᑕᔫᓂᑦ.  
 
ᑕᐃᒪᓕ ᑖᒃᑯᐊ ᑲᓇᑕᒥ Navy-ᐅᔪᑦ ᐊᑦᑕᕈᓐᓇᕐᓂᖏᓐᓄᑦ ᑕᒪᓐᓇ ᓈᒻᒪᖏᒻᒪᑦ, ᑕᐃᒃᑯᐊ 
ᐃᑉᐱᒍᓱᒋᐊᖃᕋᓗᐊᕐᖓᑕ ᐃᒪᕐᒥᐅᑕᖁᑎᒋᔭᕗᑦ ᐊᑦᑕᓇᓐᖏᑦᑐᒦᒍᓐᓇᖁᓪᓗᒋᑦ.  
 
Operation ᓇᓄᖅ’ ᐅᓇᑕᖅᑐᔅᓴᐅᔪᓄᑦ, ᐅᓇᑕᖅᑎᐅᔪᓄᑦ ᐊᐅᔭᐅᓚᐅᖅᑐᖅ ᐱᓕᒻᒪᔅᓴᕕᐅᓚᐅᕐᖓᑦ ᑖᒃᑯᐊ 
ᖃᐅᔨᓴᖃᑦᑕᓚᐅᕐᒥᒻᒪᑕ ᐱᓕᒻᒪᓴᓪᓗᑎᓪᓗ ᑕᒪᒃᑯᓄᖓ ᐅᓇᑕᖅᑐᔅᓴᖁᑎᑦᑎᓐᓄᑦ. ᖁᕕᐊᓱᑦᑎᐊᓚᐅᖅᑐᖓ 
ᓄᓇᕗᒻᒥ ᑕᒪᓐᓇ ᑲᒪᒋᔭᐅᓚᐅᕐᖓᑦ.  
 
(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎᐅᖃᑎᒃᑳ ᐊᖏᖅᑕᐅᒍᒪᑦᖤᕋᓗᐊᖅᐳᖓ ᐅᖃᐅᓯᔅᓴᒃᑲ ᐱᔭᕇᕈᓐᓇᕈᒪᓪᓗᒋᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗᓂ 
ᐅᖃᐅᓯᔅᓴᖏᓐᓂᑦ. ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᐋᕆᐊᒃ. 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑏ, ᑕᒪᓐᓇ 
ᓴᐳᔾᔨᓯᒪᒋᐊᖃᕋᑦᑕ ᐃᒪᖁᑎᒋᔭᑦᑎᓐᓂᑦ ᑕᒪᒃᑯᓄᖓ ᐊᑦᑕᓇᖅᑐᓄᑦ. 
 
ᑖᒃᑯᐊ ‘ᐊᐅᓚᓂᐅᓚᐅᖅᑐᖅ ᓇᓄᖅ’ ᕿᓂᕈᓐᓇᕐᓂᖃᕆᓪᓗᑎᒃ ᑕᒪᒃᑯᓂᖓ ᐱᖏᓐᓇᖅᑐᕈᔪᓐᓂᑦ. ᐅᖃᖅᑏ, ᐊᒻᒪᓗ 
ᐅᑉᐱᕈᓱᒃᑲᒪᓗᑦ ᑖᒃᑯᐊ ᐅᓇᑕᖅᑐᔅᓴᐅᔪᑦ ᐃᓚᓕᐅᑎᒋᐊᖃᓐᖏᒃᑲᓗᐊᕐᖓᑕ ᐊᑲᐅᓐᖏᓕᐅᕈᑕᐅᔪᓄᑦ ᓱᕈᕐᓂᕐᒧᑦ, 
ᐃᓪᓗᐊᓄᖔᕆᐊᖃᕋᓗᐊᕐᖓᑕ. 
 
ᐅᑉᐱᕈᓱᒃᑲᒪᓕ ᑖᒃᑯᐊ ᐅᔾᔨᖅᓱᕆᐊᖃᖅᑐᑦ ᐅᒥᐊᕐᔪᐊᖑᔪᓂᑦ ᑕᒪᐅᓇᓗ ᐊᖅᑯᓵᖃᑦᑕᖅᑐᓄᑦ ᐃᒪᖁᑎᑦᑎᒍᑦ 
ᐃᒋᑦᑎᖏᒃᑲᓗᐊᕐᒪᖔᑕ ᐊᑦᑕᓇᓐᖏᒃᑲᓗᐊᕐᒪᖔᑕᐃᓛᒃ ᐃᒪᖁᑎᒋᔭᑦᑎᓐᓄᑦ. 
 
ᐅᖃᖅᑏ, ᑕᐃᒪᓕ ᒥᓂᔅᑕᐅᔪᖅ ᐊᕙᑎᓕᕆᔨᒃᑯᓐᓄᑦ ᐃᑲᔪᖅᓱᑦᑎᐊᖅᑕᕋ ᐊᒻᒪᓗ ᑕᐃᒃᑯᐊ ᑭᒡᒐᑐᖅᑕᒃᑲ ᑕᒪᔅᓱᒪ 
ᒥᔅᓵᓄᑦ ᑎᓕᐅᒃᑲᓐᓂᖅᐸᒃᑲᓗ ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᑐᐃᖁᓪᓗᒋᑦ ᐊᑭᕋᖅᑐᕐᓂᕋᕐᓂᕆᔭᑦᑎᓐᓂᑦ 
ᑕᒪᔅᓱᒥᖓ ᓈᒻᒪᒋᓐᖏᓐᓂᕆᔭᑦᑎᓐᓂᑦ ᖃᐅᔨᒪᑎᑦᑎᖁᔨᓪᓗᑕ ᐃᒪᖁᑎᒋᔭᕗᑦ ᐊᑦᑕᓇᓐᖏᑦᑐᑯᓗᒻᒦᑎᒍᓐᓇᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐋᕆᐊᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᐅᐊᓐᓇᖓᓄᑦ. 
ᒥᔅᑐ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 204 - 2(4): ᐊᕙᑎᓕᕆᓂᕐᒧᑦ ᐃᓱᒫᓘᑕᐅᔪᑦ (ᑰᓕ) 
 
ᑰᓕ: ᖁᔭᓐᓇᒦᒃ ᐅᖃᖅᑎ, ᒫᓐᓇ ᐅᑉᓗᒥ Friday-ᐅᒻᒫᕐᒪᑦ ᐅᖃᕈᒪᓪᓗᖓ ᑕᐃᒃᑯᐊ ᐃᓚᑕ ᐃᓚᑯᓗᖏᑦ 
ᐅᖃᖃᑎᒋᓚᐅᕋᒃᑭᑦ ᐅᓐᓄᒃ ᑕᐃᓐᓇ ᑲᑎᒪᔨᐅᖃᑎᕗᑦ ᖃᓄᐃᖏᑦᑐᕉᖅ ᐊᒻᒪᓗ ᒪᑭᑉᐸᓪᓕᐊᔪᖅ ᑖᓐᓇ 
ᐅᖃᖃᑎᒋᓚᐅᖅᖢᒍ ᐅᖃᐅᑎᔪᒪᑐᐃᓐᓇᖅᐸᔅᓯ Winnipeg-ᒥ. ᓯᕗᓪᓕᖅᐹᒥᒃᑕᐅᖅ ᐅᖃᖅᑎ, ᐆᒥᖓ 
ᓂᓪᓕᕈᑎᖃᕈᒪᔪᖓ ᐃᓱᒪᒋᔭᕆᐊᖃᖅᐸᓪᓕᐊᓕᕋᑦᑎᒍᑦ ᑕᐃᒃᓱᒪ ᑲᑎᒪᔨᐅᖃᑎᒪ ᐅᖃᐅᓯᕆᔭᖓᑦᑕ ᐃᓚᖓᑦ 
ᒥᒃᓯᖓ ᐅᖃᐅᓯᕆᔪᒪᒐᒃᑯ. 
 
ᒪᒃᑯᐊ ᓄᓇᕗᑦᒥ ᐱᓗᐊᖅᑐᒥ ᓯᓚᕐᔪᐊᖅ Environment ᑕᐅᑐᒃᑯᑦᑎᒍᑦ ᐊᕙᑎᓕᕆᓂᐅᑉ ᒥᒃᓵ ᓴᓗᒪᖏᓐᓂᖓᓂ 
ᓱᓇᓄᑦ ᐅᖃᖃᑦᑕᖅᐸᓪᓕᐊᒐᑦᑕ ᐊᒻᒪᓗ Prime Minister-ᒧᓪᓘᓐᓃᑦ ᐅᖃᖃᑦᑕᓕᕐᒪᑦ ᓲᕐᓗ ᑕᒪᓐᓇ 
ᓯᓚᕐᔪᐊᓕᒫᒥᒃ ᐱᐅᔪᓐᓃᖅᐸᓪᓕᐊᓂᖓᓂᒃ ᐆᓇᖅᓯᕙᓪᓕᐊᓂᖓᓄᓪᓗ ᒥᒃᓵᓄᑦ. 
 
ᑭᓯᐊᓂᑦᑕᐅᖅ ᐆᒥᖓ ᐅᖃᕈᒪᔪᖓ, ᑕᒪᓐᓇᑑᖏᑦᑐᐊᓘᖁᕐᒪᑦ ᐊᒻᒪᓗ ᓄᓇᕗᑦ ᓴᓗᒪᑎᒋᐊᖃᖅᖢᑎᒍᑦ ᒫᓐᓇ 
ᐅᖃᕈᓐᓇᕋᑦᑕ ᑕᒪᒃᑯᐊ ᒐᕙᒪᒃᑯᑦ ᐱᓕᕆᐊᕆᔭᖏᑦ ᐱᐅᓯᕚᓪᓕᕈᑎᒃᓴᒧᑦ ᓲᕐᓗ ᐃᒥᒐᐅᓯᕐᕖᑦ ᑮᓇᐅᔭᓄᑦ 
ᐅᑎᖅᑎᑦᑎᕕᐅᕌᕐᔪᖃᑦᑕᖅᖢᑎᒃ ᓲᕐᓗ ᓴᓗᒻᒪᖅᓴᐅᑕᐅᒐᓱᐊᕐᒪᑕ. That's good ᐱᐅᔪᖅ ᑕᒪᓐᓇ ᐊᒥᓲᓪᓗᑎᒡᓗ 
ᑕᐃᒪᐃᓕᐅᕆᐊᓖᑦ, ᑕᐃᒪᐃᓕᐅᕈᑎᒋᒋᐊᖃᖅᑕᕗᑦ. 
 
ᑭᓯᐊᓂᓕ ᐃᓚᖓᓂ ᓴᓗᒻᒪᓐᓇᖏᑦᑐᒻᒪᕆᐊᓗᖕᒥ ᑎᒍᓯᖃᑦᑕᖅᑐᐃᓐᓇᐅᒐᑦᑕ ᐱᐅᖏᖢᑎᒃᓗ ᐊᖑᓇᓱᒃᑎᓄᓪᓗ 
ᑕᒻᒪᐅᑕᐅᓲᒻᒪᕆᐅᓕᖅᖢᑎᒃ ᓂᕐᔪᑕᐅᓇᓱᒋᔭᐅᓪᓗᑎᒃ ᒪᑯᐊᕈᓗᐃᑦ Plastic bags ᓄᓇᑦᑎᓐᓄᑦ ᓇᒧᓕᒫᑦᑎᐊᖅ 
ᓄᓇᓕᖕᓂᑐᐃᓐᓇᐅᖏᑦᑐᖅ ᐊᖑᓇᓱᒡᕕᖕᒥᓗ ᓇᓂᑐᐃᓐᓇᑦᑎᐊᖅ ᐱᐅᖏᑦᑐᓪᓚᕆᐊᓘᖃᑦᑕᓕᕐᒪᑕ. 
 
ᐅᕙᒍᑦ ᐊᐅᓚᒍᓐᓇᖅᑕᕗᑦ, ᓯᓚᕐᔪᐊᕐᒥ ᐊᐱᕆᒋᐊᖃᖏᑦᑐᒍᑦ ᑕᒪᑐᒥᖓ ᐃᒋᑦᑎᖃᑦᑕᕈᓐᓃᓚᐅᕆᑦᑎ ᓄᓇᑦᑎᓐᓄᑦ. 
ᒫᓂ biodegradable-ᓂ ᐱᑕᖃᓕᖅᑐᖅ ᒫᓐᓇ ᐅᕙᓃᓕᕋᒪ ᐃᖃᓗᖕᓂ one whole bag-ᒥ ᐱᑕᖃᓕᖅᑐᖓ 
plastic bags, 3 days. ᓂᐅᕕᕐᕕᖕᒥ ᐊᐃᔭᒃᑲ.  
 
ᑕᐃᒪ ᑕᑯᖃᑦᑕᖅᑐᖓ ᐊᖑᓇᓱᒡᕕᑦᑎᓐᓂ ᑕᒪᒃᑯᐊ biodegrable-ᖑᖏᓐᓂᑯᒧᑦ ᓱᕈᔾᔮᒐᑎᒡᓗ ᐱᐅᖏᑦᑐᐊᓗᐃᑦ. 
ᑖᒃᑯᐊ ᒐᕙᒪᒃᑯᑦ ᐅᖃᐅᑎᔪᒪᔭᒃᑲ policy-ᓕᐅᕋᔭᕋᔅᓯ ᐅᕙᒍᑦ ᐃᑲᔫᑎᒋᔪᓐᓇᕋᑦᑎᒍᑦ ᑕᒪᒃᑯᐊ ᐊᑐᕈᓐᓃᖅᑎᓪᓗᒋᑦ 
ᓂᐅᕕᕐᕕᖕᒥ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᑰᓕ. ᐊᒃᓱᐊᓗᒃ ᓯᕿᕐᖑᔭᐃᑦ ᓈᒻᒪᓈᑦᑎᐊᕐᖓᑦ. ᒪᓕᒐᓕᐅᖅᑏᖅ ᐅᖃᐅᓯᔅᓴᖏᑦ, 
ᒪᓕᒐᓕᐅᖅᑎ ᓇᓄᓕᖕᒧᑦ ᒥᔅᑐ ᓇᑦᑎᖅ. 

(ᓇᑦᑎᖅ) 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑎ, Mr. Speaker, ᐊᐅᔭᐅᖃᐅᔪᖅ ᖁᕕᐊᓱᒍᑎᖃᖃᐅᒐᑦᑕ 
ᑖᓐᓇ ᕼᒻᓚᑦᕗᑦ 35 years ᕼᒻᓚᐅᓕᕐᒪᑦ ᖁᔭᓐᓇᒦᓪᓚᕆᒃᑕᒃᑲ ᑕᐃᒃᑯᐊ ᑎᑭᓚᐅᖅᑐᑦ ᐊᐅᔭᖅ ᐊᒻᒪᓗ ᒪᐃᔪᕗᑦ 
ᖁᔭᓐᓇᒦᖅᓱᒍ ᐃᖅᑲᓇᐃᔭᖅᑎᖏᓪᓗ ᐱᓕᕆᑦᑎᐊᓚᐅᕐᒪᑕ ᐊᒻᒪ ᑕᐃᒃᑯᐊ ᑎᑭᓚᐅᖅᑐᐃᑦ ᐊᐅᔭᖅ ᐅᐱᒋᔪᒪᓪᓗᒋᑦ 
ᒪᓕᒐᓕᐅᖅᑎ ᐊᕐᕕᐊᕐᒥᐅᑕᖅ ᐊᒻᒪᓗ ᒪᓕᒐᓕᐅᖅᑎ ᑲᖏᖅᖠᓂᖅ ᐅᐊᖕᓇᖓᓄᑦ ᑎᑭᒍᓐᓇᓚᐅᕐᒪᑎᒃ 
ᖁᔭᓐᓇᒦᓪᓚᕆᒃᑐᒍᑦ ᐊᒻᒪ ᑕᐃᒃᑯᐊ ᑲᒪᔨᐅᓚᐅᖅᑑᒃ ᕉᑕ ᐊᖑᑎᐊᓗᒃ ᐊᒻᒪ ᐊᒪᐅᔭᖅ ᐃᑦᑐᖅ 
ᐱᓕᕆᓪᓚᕆᓚᐅᕐᒪᑎᒃ ᐅᐱᒋᓪᓗᑎᒍᑦ ᐅᐱᒋᔪᒪᓪᓗᒋᑦ. 



ᐅᓪᓗᑐᐃᓐᓇᖅ, ᐅᑐᐱᕆ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1968 

 
ᐊᒻᒪ ᑕᐃᒃᑯᐊ ᑎᑭᕈᓘᔭᓚᐅᖅᑐᐃᑦ ᐃᒻᖏᕆᐊᖅᑐᖅᑐᐃᑦ ᐊᕐᕕᐊᕐᒥᐅᑦᑕᐃᑦ, ᖃᒪᓂᑦᑐᐊᕐᒥᐅᑕᖅ, ᑕᓗᕐᔪᐊᖅ, 
ᑲᖏᖅᖠᓂᕐᒥᐅᑕᐃᓪᓗ, ᐃᒡᓗᓕᖕᒥᐅᑕᐃᓪᓗ ᐊᒻᒪ ᓴᓪᓕᒥ ᐃᒻᖏᖃᑦᑖᖅᑎᑦᑎᓚᐅᕐᒪᑕ ᐊᒻᒪ ᐊᓐᑎ ᐊᓕᔭᖅ 
ᑲᖏᖅᖠᓂᕐᒥᐅᑕᖅ ᐅᖃᓪᓚᒃᑎᐅᖃᑦᑕᓚᐅᕐᒪᑦ ᐅᓐᓄᑕᒫᑦ ᑎᑦᓯᓇᕈᓘᔭᖃᑦᑕᓚᐅᕐᒪᓈᓯᑦ ᖁᔭᓐᓇᒦᓪᓚᕆᒃᑕᕗᑦ 
ᑕᐃᖕᓇ ᐋᓐᑎ ᑲᖏᖅᖠᓂᒥ ᓴᓪᓕᓄᑦ ᓅᖁᓕᖅᑕᕋᓗᐊᕗᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᓪᓗ ᒥᓂᔅᑐ ᓇᑦᑎᖅ. ᒪᓕᒐᓕᐅᖅᑎᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ ᒥᔅᑐ 
ᑲᑦᑐᒃ. 

ᓄᓇᕗᒻᒥᐅᓂᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔨ. ᐅᖃᐅᑎᖃᐅᕙᒋᖃᐃ ᐃᑉᐸᔅᓴᖅ ᑕᑯᓚᐅᖏᓐᓇᕕᖓ ᐃᓵᒃᓯᒪᒐᓗᐊᖅᑎᓪᓗᖓ 
ᐅᓪᓛᖅ ᐸᓐᓂᖅᑑᑉ ᖁᖓᓯᕈᖓᓂ ᐊᑐᖅᑐᖓ ᑕᑯᖃᑦᑕᕐᓂᐊᖃᕕᖓ. 
 
>>ᐃᒡᓚᖅᑐᑦ 
 
ᐅᖃᖅᑎᑦᓯᔩ, ᐅᓪᓛᖅ ᓂᑯᕕᑦᑐᖓ ᑐᓴᖃᑦᑕᓚᐅᖅᑕᓐᓃᕙᖓ ᐃᑉᐸᓴᖅ ᐅᖃᑲᐃᓐᓇᕈᒪᓪᓗᖓ ᑕᒪᑦᓱᒧᖓ 
ᒐᕙᒪᑐᖃᒃᑯᑦ ᐅᓪᓗᒥ ᖃᓄᐃᓗᐊᕐᓂᖓᓂᒃ. ᑕᒪᓐᓇ ᐃᓱᒫᓗᒋᒻᒥᒐᒃᑯ ᐃᓚᖓᒍᑦ. ᑖᒃᑯᐊ ᒐᕙᒪᑐᖃᒃᑯᓐ ᓲᕐᓗ 
ᑕᕝᕗᖓ ᓄᓇᕘᑦᑎᓐᓄᑦ ᐃᓚᖓᒍᑦ ᓈᒻᒪᖏᑦᑐᒥᒃ ᐊᑕᓚᖓᔫᔮᕐᒪᑕ. ᑕᐃᒃᑯᐊ ᑐᓴᖃᑦᑕᓚᐅᖅᑕᕗᓐ ᐊᐅᔭᖅ, 
Prime Minister ᐅᖃᖃᑦᑕᓚᐅᖅᑕᖏᑦ ᐅᕙᓐᓄᑦ ᐃᓱᒫᓘᑎᑕᖃᑦᑑᔮᕐᒪᑕ.  
 
ᐃᓛᒃ ᑐᓴᓚᐅᕐᒥᒐᒪ ᒫᓂ ᐅᖃᖅᑐᖃᑦᑎᓪᓗᒍ ᐅᕙᒍᑦ ᐃᓚᑦᑎᓐᓄᑦ ᕿᒪᐃᑎᑕᐅᑦᓱᑕ ᐊᐅᓚᖅᑎᑕᐅᒐᑦᑕ ᓲᕐᓗ 
ᐅᒃᑯᐊᒧᑦ ᐃᓯᓚᐅᖅᑐᒍ ᖃᐅᔨᒪᖏᑕᑦᑎᓐᓂᒃ ᐊᑐᓚᖓᓕᖅᖢᑕ. ᑖᓐᓇ ᒐᕙᒪᑐᖃᒃᑯᓐᓄᑦ ᑕᐃᒪᐃᑕᐅᓂᕆᓯᒪᔭᕗᑦ.  
 
ᑖᒃᑯᐊ ᓲᕐᓗ, ᐅᓪᓛᖅ ᑐᓴᕐᒥᔪᖓ ᑖᒃᑯᐊ ᓈᒻᒪᖏᑦᑐᑦ ᐃᒪᕐᒧᓐ ᐃᒋᑕᐅᖃᑦᑕᓂᐊᖅᑐᓐ. ᑕᒪᓐᓇ ᓈᒻᒪᖏᒻᒪᓐ 
ᐆᒪᔪᓄᑦ ᐊᒻᒪ ᐊᕙᑎᑦᑎᓐᓄᑦ. ᓲᕐᓗ ᒐᕙᒪᑐᖃᒃᑯᓐᓄᑦ ᑐᓪᓕᑕᐅᑐᐃᓐᓇᓯᒻᒥᒐᑦᑕ ᑕᐃᒃᓱᒪᓂ ᒐᕙᒪᑐᖃᒃᑯᑦ 
ᑎᑭᒃᑲᒥᒃ ᑐᓪᓖᑐᐃᓐᓇᖅᑑᔮᓚᐅᕐᒥᒻᒪᑕ ᐅᕙᑦᑎᓐᓂᒃ ᐊᐅᓚᑲᐃᑦᓱᑎᒃ, ᐃᓕᓴᕆᐊᒃᑲᐃᑦᑐᑎᒃ ᐃᓚᑦᑎᓐᓂᒃ 
ᕿᒪᐃᑎᑦᓯᓱᑎᒃ. ᑕᐃᒪ ᑕᐃᒪᐃᓚᐅᖅᖢᑎᒃ, ᐅᓪᓗᒥ ᑕᐃᒪᐃᒋᐊᖅᑑᔮᓕᕇᒻᒥᒻᒪᑕ. 
 
ᐅᖃᖅᑎᑦᓯᔩ, ᐃᒫᒃ ᐅᖃᖅᑐᖓ, ᒫᓂ ᓄᓇᕘᑦᑎᓐᓂ ᐊᖏᔪᒥᒃ ᐋᖅᑭᒋᐊᒃᑲᐃᒋᐊᖃᑦᑐᒍᑦ. ᐃᓅᓇᓱᐊᕐᓂᖅ 
ᐊᑭᑐᔪᖅ ᑕᒫᓂ ᓄᓇᑦᑎᓐᓂ, ᓄᓇᓕᑦᑎᓐᓂ. ᐃᓄᐃᑦ ᑳᑦᑐᐃᑦ ᐊᒻᒪ ᑖᓐᓇ ᑐᓴᖃᑦᑕᓕᕐᒥᒐ…. 
 
ᐅᖃᖅᑎ: ᒥᔅᑕ ᑲᑦᑐᒃ, ᖁᖓᓯᕈᑦᑎᐊᕚᓗᒐᓗᐊᑦ ᓯᕿᓐᖑᔭᕐᒥᒃ ᓄᖅᑲᖓᑎᑦᑎᔪᓐᓇᖏᒻᒪᓐ. ᐱᔭᕇᕈᒪᒍᕕᑦ 
ᐊᐱᕆᔭᕆᐊᖃᕋᕕᑦ ᒪᓕᒐᓕᐅᖅᑎᐅᖃᑎᓐᓂ ᐱᔭᕇᕈᒪᓗᑎᑦ ᐅᖃᐅᓯᒃᓴᓐᓂᒃ. ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕋᒦᒃ, ᐅᖃᖅᑎᑦᓯᔩ. ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐊᐱᕆᕙᒃᑲ ᑖᒃᑯᐊ ᐅᖃᐅᓯᒃᑲ ᐱᔭᕇᕉᒪᓪᓗᒋᑦ. 
ᓇᑯᒻᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑎ ᐊᐱᕆᒻᒪᓐ ᑕᒪᑦᓯᓐᓂᒃ ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂ 
ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᒻᒪᖔᖅ. ᐋᒡᒑᖅᑐᖃᖏᒻᒪᓐ ᑲᔪᓯᒋᐊᕈᓐᓇᖅᐳᑎᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᓯᔩ. ᐃᓛᒃ ᐃᒫᒃ ᐅᖃᑦᑐᖓ, ᒪᓐᓇ ᐃᓅᒐᓱᐊᕐᓂᖅ ᓄᓇᕘᑦᑎᓐᓂ 
ᓯᕗᓪᓕᐸᐅᔾᔭᐅᒋᐊᓕᕕᓂᖅ ᐊᒃᓱᕈᕋᑦᑕ. ᑐᓴᓕᓚᐅᕐᒥᒐᑦᑕ ᑖᓐᓇᒎᖅ ᒑᓴᓖ ᐊᑭᑦᑐᕆᐊᕐᓂᐊᕐᓕᕐᒥᒻᒪᓐ ᑕᒫᓂ 
ᓄᓇᓕᓐᓂ.  

ᑕᐃᒪᐃᒻᒪᓐ, ᐅᖃᖅᑎᑦᓯᔩ ᐃᒪᐃᓕᔪᖓ, ᐊᑏ ᑕᐃᒃᑯᐊ ᒐᕙᒪᑐᖃᒃᑯᓐ ᒫᓂ ᖃᓄᖅ ᐃᓅᒻᒪᖔᑦᑕ 
ᖃᐅᔨᒋᐊᕐᓚᐅᓗᑎᒃ, ᐃᓛᒃ ᖃᐅᕆᒪᒌᖅᑐᓐ ᐊᒃᓱᕈᖅᑐᐃᓐ ᐃᓄᐃᑦ. ᐱᓕᕆᐊᔅᓴᖃᖏᑦᑐᑦ, ᓲᕐᓗ ᑳᓕᖅᑐᓐ 
ᐃᓚᖏᓐ. ᐊᑭᑐᔪᐊᓗᒻᒥᒃ ᐃᓅᓇᓱᐊᖅᑐᓐ ᑕᒫᓂ ᓄᓇᑦᑎᓐᓂ.  
 
ᑕᐃᒪᐃᒻᒪᓐ ᐅᖃᖅᑎᑦᓯᔩ, ᑕᐃᒃᑯᐊ ᑖᒃᑯᓂᖓ ᐋᖅᑭᒋᐊᖅᑳᓚᐅᕐᓗᑎᒃ ᐊᒻᒪ ᑕᑯᖅᑳᓚᐅᕐᓗᑎᒃ. ᑭᓯᐊᓂ ᐅᐱᒋᔭᒃᑲ 
ᓄᓇᕘᑦᑎᓐᓂ ᑮᓇᐅᔭᓂᒃ ᐊᑐᖅᑐᐃᓐ, ᑭᓯᐊᓂ ᐃᓚᖓᒍᑦ ᓈᒻᒪᖏᑦᑐᒥᒃ ᐊᑐᕐᒪᑕ.  
 
ᐅᖃᖅᑎᑦᓯᔩ, ᑖᓐᓇ ᑕᑯᖅᑳᓚᐅᕐᓗᒍ ᑕᐃᒃᑯᐊ ᒐᕙᒪᑐᖃᒃᑯᓐ ᓄᓇᕘᑦᑎᓐᓂᒃ ᑕᑯᖅᑳᓚᐅᕐᓕᑦ. ᓇᑯᒻᒦᒃ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ ᒥᔅᑕ ᒪᑉᓴᓛᒃ. 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᖅ ᓂᑯᕕᔾᔪᑎᖃᑉᐳᖓ ᐃᓕᓴᖅᓯᔪᒪᓪᓗᖓ, ᐅᖃᕈᒪᓪᓗᖓ ᑖᒃᑯᐊ 
ᐃᓕᑕᕆᔭᐅᔭᕆᐊᖃᓪᓚᕆᓐᓂᐊᖅᑑᒃ ᓇᐅᔮᕐᒥᐅᑕᓐ ᐃᓅᓕᖅᑎᑦᑎᓚᐅᖅᑐᓐ. 
 
ᐅᖃᖅᑎᑦᑎᔩ, ᐃᑉᐸᔅᓵᓂᑦᑎᐊᕐᓵᖅ ᑖᒃᑯᐊ ᓄᓕᐊᕇᒃ, ᐱᖃᑎᒌᑦ ᐱᕈᔪᓚᐅᕐᕋᓗᐊᕐᒪᑎᒃ ᓯᑭᑑᖅᖢᑎᒃ, 
ᓇᒃᑲᕈᔾᔨᒐᒥᒃ, ᑕᒪᕐᒥᒃ ᐃᒫᖅᖢᑎᒃ. ᐊᖑᓇᓱᑦᑎᓪᓚᕆᐅᓪᓗᓂᓗ ᑖᓐᓇ ᐃᑲᔪᖅᓯᒪᓪᓗᓂ ᓂᕿᑖᖅᑎᑦᑎᓯᒪᔪᖅ 
ᓇᐅᔮᕐᒥᐅᑕᓂᒃ ᐊᒥᓱᓂᒃ, ᔮᓐ ᐱᖓᓪᖢᒃ.  
 
ᑖᒃᑯᐊ ᓄᓕᐊᕇᒃ ᐱᕈᔪᓚᐅᖅᓯᒪᒐᓗᐊᕐᒪᑎᒃ ᓇᒃᑲᕈᔾᔨᓪᓗᑎᒃ. ᖃᑭᓇᓵᕐᓂᖅᖢᑎᓪᓗ ᓲᖃᐃᒻᒪ ᓂᒡᓚᓱᓪᓚᕆᒻᒪᑦ 
ᖃᑭᑕᐃᓐᓇᕋᒥᒃ ᐱᓱᓕᕐᓂᖅᑐᑎᒃ. ᐊᒥᐅᑎᖃᕐᓂᕋᒥᒃ ᑕᐃᒪᓐᓇ ᐊᖕᓇᒍᓐᓇᖅᓯᓚᐅᕐᒪᑕ. ᓄᓕᐊᖓ, 
ᐊᕐᓇᐅᓂᖅᓴᕐᖏᓛᒃ ᐊᔪᓕᐅᖅᖤᒻᒪᕆᒃᑲᓗᐊᖅᑎᓪᓗᒋᑦ ᓇᓂᔭᐅᔪᓐᓇᖅᓯᓕᓚᐅᕐᒥᒻᒪᑎᒃ ᑑᓂᐅᓪᓗ ᓯᐅᕋ 
ᐅᓕᑲᑦᑕᖅ ᑕᐃᒃᑯᓇᓐᖓᑦ ᑕᑯᔪᓐᓇᖅᓯᓚᐅᕐᓂᕐᒪᑕ ᐊᒻᒪ ᐃᑲᔪᖅᑕᐅᔪᓐᓇᖅᓯᒋᓪᓗᑎᒡᓗ ᐸᔅᑲᐃᓕ ᐳᑐᓕᒃ ᐊᒻᒪᓗ 
ᔪᐊᔾ ᐳᑐᓗᒃ ᑖᒃᑯᓄᖓ ᐊᖏᕐᕋᐅᔾᔭᐅᓪᓗᑎᒃ ᐊᓐᓄᕌᖏᓐᓂᑦ ᐊᑎᑎᑕᐅᓪᓗᑎᒃ ᐊᖏᕐᕋᐅᔾᔭᐅᔪᓐᓇᓚᐅᖅᓯᒪᒻᒪᑕ. 
ᑖᒃᑯᐊ ᐃᓅᓕᖅᑎᑦᑎᓪᓚᕆᓚᐅᕐᒪᑕ ᐃᓕᑕᕆᔭᐅᔭᕆᐊᖃᖅᓱᒋᑦᑎᐊᖅᑕᒃᑲ.  
 
ᐊᒻᒪᓗ ᑕᐃᒃᑯᐊ ᐊᖏᕐᕋᕋᒥᒃ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᓪᓗᑎᒃ ᑖᒃᑯᐊ ᐅᐱᒋᔭᐅᔭᕆᐊᖃᓪᓚᕆᑦᑐᑦ, 
ᐃᓕᑕᕆᔭᐅᔭᕆᐊᖃᓪᓚᕆᑦᑐᑦ ᑖᒃᑯᐊ ᑕᐃᕋᑖᖅᑕᒃᑲ ᐅᔾᔨᕆᔭᐅᑦᑎᐊᖁᓪᓗᒋᓪᓗ ᐊᒻᒪᓗ ᓴᕆᒪᒋᕙᒃᑲ 
ᖁᔭᓐᓇᒦᖅᑐᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐹᓇᐸᔅ. 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ. ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᑕᐃᒃᑯᐊ (disability 
council)-ᑯᑦ ᑲᑎᒪᖃᑎᒋᓚᐅᖅᓯᒪᒐᑦᑎᒍ ᐅᕙᑦᑎᓐᓂᒃ ᑲᑎᒪᖃᑎᖃᕈᒪᒻᒪᑕ ᑕᒪᒃᑯᓂᖓ ᐃᓱᒫᓘᑎᒋᔭᒥᓐᓂᒃ 
ᑕᑯᑎᑦᑎᓇᓱᑦᑐᑎᒃ.  
 
ᐊᒻᒪ, ᐅᖃᖅᑎᑦᑎᔩ, ᖁᔭᓐᓇᒦᕈᒪᒻᒥᔭᒋᑦ ᐅᕙᑦᑎᓐᓄᑦ ᒪᓕᒐᓕᐅᖅᑎᓕᒫᓄᑦ ᑎᑎᕋᓚᐅᕋᕕᑦ ᑕᒪᑐᒥᖓ 
ᐱᔾᔪᑎᖃᖅᑐᑎᑦ ᑕᐃᒃᑯᐊ ᐱᓕᕆᐊᕆᔭᕆᐊᖃᕋᑦᑎᒍ ᐃᓱᒫᓘᑎᒋᔭᐃᑦ. 
 
ᐅᖃᖅᑎᑦᑎᔩ, ᐆᒥᖓᓕ ᓂᒡᓕᐅᑎᖃᕈᒪᔪᖓ ᑕᒪᒃᑯᐊ ᓄᓇᕗᑦ (health benefits) ᐃᓗᐊᓂ, ᐃᓚᖏᑦ ᑕᒪᒃᑯᐊ 
ᐊᑐᖅᑕᐅᔭᕆᐊᖃᓪᓚᕆᑦᑐᐃᑦ ᑕᒪᒃᑯᓄᖓ ᑭᒡᒐᖅᑐᖅᑕᑦᑎᓐᓄᑦ. ᑕᕝᕙᓂ ᐃᓚᐅᑎᑕᐅᓯᒪᓐᖏᒻᒪᑕ (cover)-
ᑕᐅᓯᒪᓐᖏᑦᑐᐃᑦ.  
 
ᑖᓐᓇ ᐱᔾᔪᑎᒋᓪᓗᒍ, ᐅᖃᖅᑎᑦᑎᔩ ᑭᒡᒐᖅᑐᐃᔪᐃᓐᓇᐅᒐᑦᑕ ᓄᓇᒋᔭᑦᑎᓐᓂᑦ ᑕᐃᒪᓐᓇ (disability)-ᖃᖅᑐᓂᒃ 
ᐊᒻᒪᓗ ᑕᒪᒃᑯᐊ ᐊᐅᓚᐅᑎᖃᖅᑐᐃᑦ ᐊᑭᑐᔪᒻᒪᕆᐅᓪᓗᑎᒃ ᐱᓱᒍᓐᓇᑦᑎᖃᓐᖏᑦᑐᓄᑦ ᐊᑐᖅᑕᐅᔭᕆᐊᓖᑦ. ᐃᒻᒪᖃ 
$9-ᑕᐅᓴᖏᓐᓃᑦᑐᑦ ᐅᖓᑖᓂᓘᓐᓃᑦ.  
 
ᑕᐃᒪᓐᓇᐃᑎᓪᓗᒍ, ᐅᖃᖅᑎᑦᑎᔩ ᑕᒪᓐᓇ ᐋᖅᑭᑦᑎᐊᖅᓯᒪᔭᕆᐊᖃᓪᓚᕆᒻᒪᑦ ᑕᕝᕘᓇᓗ (cover)-ᑕᐅᓯᒪᓐᖏᑦᑐᓂᒃ 
ᓄᓇᕗᑦ (health benefits)-ᑯᑎᒍᑦ. ᑕᒪᒃᑯᐊ ᑭᒡᒐᖅᑐᖅᑕᕗᑦ ᓇᒻᒥᓂᖅ ᓂᐅᕕᕆᐊᖃᖃᑦᑕᕐᒪᑕ ᐊᒻᒪᓗᑦᑕᐅᖅ 
ᖃᐅᔨᓚᐅᕆᕗᖓ ᐳᓚᕋᖅᖢᖓ ᑕᑉᐹᓂ ᑕᒪᒃᑯᐊ ᐃᓪᓗᐃᑦ ᐃᓚᖏᑦ ᐃᓄᖃᖅᑐᐃᑦ (ramp)-ᖃᓐᖏᓐᓂᖏᓐᓄᑦ 
ᑕᐃᒪᓐᓇᐃᑦᑐᖅᑖᕈᓐᓇᖏᑦᑐᐃᑦ. 
 
ᑕᒪᓐᓇ ᑕᐃᒪᓐᓇᐃᓕᖓᑎᓪᓗᒍ ᓈᒻᒪᖏᒻᒪᑦ, ᐅᖃᖅᑎᑦᑎᔩ. ᐃᒻᒪᖃ ᐊᐱᖅᓱᕐᓇᖅᓯᑉᐸᑦ ᑖᓐᓇ ᒥᓂᔅᑕ (of 
health) ᐊᐱᖅᓱᕐᓂᐊᖅᑲᕋ, ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ, ᐃᖃᓗᐃᑦ (east) ᐊᒻᒪᓗ 
ᓂᐊᖁᓐᖒᒧᑦ, ᒥᓂᔅᑕ ᐲᑯ. 

(ᐲᑯ) 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇᐅᓂᖓᓂ ᐱᕕᖃᕐᓂᓐᓂ ᑐᓴᖅᑎᑦᑎᔪᒪᔪᖓ 
ᒪᓕᒐᓕᐅᖅᑎᓂᑦ, ᑲᓇᑕᓕᒫᒥ ᐃᓕᓴᕆᔭᐅᔾᔪᑎᑖᓚᐅᕐᒪᑦ ᓂᕈᐊᖅᑕᐅᕕᒋᓯᒪᔭᕋ ᖃᐅᔨᒪᔭᐅᔪᖅ ᔪᐊᓇ ᐊᕙ, 
ᓰ.ᐲ.ᓰ.ᒃᑯᓐᓄᑦ ᐃᖅᑲᓇᐃᔭᖅᑐᖅ. ᑲᓇᑕᓕᒫᑦᑎᐊᒥ ᐃᖅᑲᓇᐃᔭᖃᑎᒋᔭᖏᓐᓂᑦ ᑕᐃᒪᓐᓇ ᑐᓂᔭᐅᓂᐊᕐᒪᑦ 
ᓰ.ᐲ.ᓰ.ᒃᑯᓐᓂᑦ ᑐᓂᔭᐅᖃᑦᑕᖅᑐᑦ ᑲᓇᑕᓕᒫᒥᑦ. 
 
ᓰ.ᐲ.ᓰ.ᒃᑯᓐᓂ ᐃᖅᑲᓇᐃᔭᖅᓯᒪᓕᖅᑐᖅ ᔪᐊᓇ ᐃᓕᓴᕆᔭᐅᓯᒪᑦᑎᐊᖃᑦᑕᖅᑐᖅ ᓂᐱᖓᓗ ᖃᐅᔨᒪᔭᐅᔪᖅ ᓛᐸᑐᐊᒥ, 
ᑕᕐᕋᒥᐅᓂᑦ, ᐊᒻᒪ ᔫᑳᓐᒥᐅᓂᑦ, ᑖᓐᓇ ᐋᓐᓂᐊᕕᓐᓂᓗ ᖃᐅᔨᒪᔭᐅᑦᑎᐊᖅᑐᖅ ᓰ.ᐲ.ᓰ.ᒃᑯᑦ ᓈᓚᑦᑕᐅᖃᑦᑕᕐᒪᑕ 
ᐋᓐᓂᐊᕆᐊᖅᑐᖅᓯᒪᔪᓄᑦ ᖃᓪᓗᓈᑦ ᓄᓇᖓᓐᓄᑦ. 
 
ᓰ.ᐲ.ᓰ.ᒃᑯᓐᓄᑦ ᐃᖅᑲᓇᐃᔭᖅᑐᓂ ᐅᐱᒋᔪᒪᕙᕗᑦ ᐃᖅᑲᓇᐃᔭᖅᓯᒪᓕᕐᒪᑦ ᐊᑯᓂᑲᓪᓚᒃ ᓰ.ᐲ.ᓰ.ᒃᑯᓐᓂ ᐊᕐᕌᒍᑦ 
ᐊᕙᑏᑦ ᐊᓂᒍᖅᓯᒪᓕᖅᑐᑦ ᔪᐊᓇ ᑐᓂᓯᓚᐅᖅᓯᒪᒻᒪᑦ ᓇᑦᑎᐅᑉ ᑕᓕᕈᐊᓂᒃ ᐸᐃᓕᐅᕐᓂᕐᒥᒃ ᐊᔪᕆᖅᓱᐃᔾᔨᓯᒪᔪᓂᒃ 
ᐊᒻᒪᓗᑦᑕᐅᖅ ᐅᐱᒋᔪᒪᔭᕋ ᐊᒃᓱᕈᖅᖢᓂ ᐃᖅᑲᓇᐃᔭᑦᑎᐊᖃᑦᑕᖅᓯᒪᒻᒪᑦ. ᐊᑯᓂᑲᓪᓛᓗᓪᓗ 
ᐃᖅᑲᓇᐃᔭᖅᓯᒪᓕᖅᑐᓂᑦ ᓰ.ᐲ.ᓰ.ᒃᑯᓐᓄᑦ, ᑕᕝᕙᓂᑐᐊᖑᓐᖏᑦᑐᖅ ᓄᓇᕗᒻᒥ, ᑲᓇᑕᓕᒫᒧᑦ ᑐᕌᖓᓪᓗᓂ. 
 



ᐅᓪᓗᑐᐃᓐᓇᖅ, ᐅᑐᐱᕆ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1971 

ᐅᖃᖅᑎᑦᑎᔩ, ᑭᒡᒐᖅᑐᖅᑐᒋᑦ ᒪᓕᒐᓕᐅᖅᑎᐅᔪᑦ ᒫᓐᓇ ᐱᕕᖃᕐᓂᕐᓂᑦ ᐅᐱᒋᒍᒪᔭᕋ ᓄᓇᕗᒻᒥ ᔪᐊᓇ ᐊᕙ, 
ᓇᒻᒥᓂᕆᔭᐅᔪᖅ ᓰ.ᐲ.ᓰ.ᒃᑯᓐᓄᑦ ᐃᖅᑲᓇᐃᔭᖃᑦᑕᖅᑐᖅ ᑲᓇᑕᓕᒫᒧᑦ ᐃᓕᓴᕆᔭᐅᔾᔪᑎᑖᕐᒪᑦ. ᑐᕌᓐᑐᒦᒻᒪᑦ ᓄᕕᐱᕆ 
14 ᐊᐃᔅᓯᓛᖅᑐᖅ ᑕᐃᓐᓇ ᓵᓚᒃᓴᐅᓯᐊᒥᓂᒃ. ᑕᒫᓂᕐᒥᐅᑎᒍᑦ ᐊᒃᓱᐊᓗᒃ ᐊᓕᐊᓇᐃᒍᓲᑎᒋᓛᖅᑕᕗᑦ 
ᐅᐱᒋᓗᑎᒍᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ 
ᑐᑐ. 

ᔪᐊᑕᓐ ᑐᑐ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦᑕᐅᖅ ᐃᓘᓐᓇᓯ. ᐃᑉᐸᔅᓴᖅ, ᐅᖃᖅᑎᑦᑎᔩ, 
ᓇᓗᓇᐃᖅᓯᑦᑎᐊᕐᓚᐅᕐᕋᓗᐊᕐᕋᒪ. ᐅᓪᓗᒥ ᓲᕐᓗ Predator-ᑯᓐᓂᑦ ᑕᐱᖃᓕᕋᒪ, ᐊᑦᔨᒋᖏᐅᔭᖅᑕᖓᓂᒃ. 
ᖃᐅᔨᒪᔪᐃᓐᓇᐅᒐᑦᑕ,  
 
ᐅᖃᖅᑎᑦᑎᔩ, ᔪᐊᑕᓐ ᑐᑐ, ᕼᐋᑭᖃᑦᑕᕐᒪᑕ Predators-ᓂᑦ ᐊᑎᖃᑦᑐᓂ ᕼᐋᑭᖅᑎᐅᔪᓂᒃ. ᐅᓐᓄᒃ Atlantic 
Thrashers-ᓂᑦ ᐊᑭᕋᖅᖢᑎᒃ ᐱᓐᖑᐊᖃᑎᖃᓚᐅᕐᒪᑕ. ᐃᑲᔪᕈᓐᓇᓚᐅᕐᒪᓐ ᐱᓐᖑᐊᖃᑎᒋᔭᒥᓂᒃ ᐴᖅᓯᓚᐅᖅᑐᖅ 
ᑐᒡᓕᐊᒃ, ᐱᖓᔪᖓᓐᓂᓪᓗ ᐃᑲᔪᖅᖢᓂ ᐴᖅᓯᔪᒥᒃ. ᐊᒻᒪ ᐃᓕᓴᕆᔭᐅᓪᓗᓂ ᐱᓐᖑᐊᕐᓂᖓ ᐱᔭᕇᒻᒪᓐ.  
 
ᐅᐱᒋᔪᒪᔭᕋ ᐊᒃᓱᐊᓗᒃ ᐱᑦᑎᐊᑐᒻᒪᕆᐊᓘᓚᐅᕐᒪᓐ ᑕᐃᒪᓐᓇᑦᑕᐅᖅ ᓯᕗᒧᐊᑦᑎᐊᖁᓂᐊᖅᑕᕋ, ᑲᔪᓯᑦᑎᐊᕐᓗᓂ 
ᐊᕐᕌᒍᒋᔭᑦᑎᓐᓂ. ᑖᒃᑯᐊ ᓵᓚᐅᕈᓘᔭᖃᑦᑕᓚᐅᕐᒪᑕ ᐱᒋᐊᓕᓵᖅᑎᓪᓗᒋᓐ ᐊᒻᒪᓗᒃᑕᐅᖅ ᖃᐅᔨᒪᓂᐊᖅᐳᑎᓐ 2 
points-ᑖᓚᐅᕐᒪᓐ ᐅᓐᓄᒃ, 9 ᒥᓂᔅ ᓯᑯᒥ ᓯᐊᕐᕇᔮᖅᓲᔭᖅᑎᑕᐅᓪᓗᓂ. ᓯᑯᒦᔅᓲᔭᖅᑎᑕᐅᖃᑦᑕᖅᐸᓐ 
ᓯᐊᕐᕆᔮᓲᔭᖅᑎᑕᐅᓂᖅᓴᐅᖃᑦᑕᖅᐸᓐ ᐱᑦᑎᐊᓂᖅᓴᐅᔪᒃᓴᐅᖃᑦᑕᖅᑑᒐᓗᐊᖅᑕᐅᖅ.  
 
ᐃᖃᓗᓐᓂ ᑕᒫᓂ ᒪᓕᒐᓕᐅᖅᑎᐅᖃᑎᒃᑲ ᐃᓚᐅᑦᑎᐊᖁᔭᐅᔫᒐᓗᐊᑦ ᑕᐃᒃᑯᓄᖓ 
ᐊᔪᓐᖏᓂᖅᐹᖑᖃᑕᐅᖃᑦᑕᕐᓗᓂ. ᐊᐱᕆᔪᒪᔭᒃᑲ ᒪᓕᒐᓕᐅᖅᑎᐅᖃᑦᑎᒃᑲ ᐅᐱᒋᔪᒪᓪᓗᒍ ᔪᐊᑕᓐ, ᐅᓐᓄᒃ 
ᐊᒃᓱᐊᓗᒃ ᕼᐋᑭᑦᑎᐊᕐᓚᐅᕐᒪᓐ. ᐅᐱᒋᑦᑎᐊᖅᑕᕋ ᐃᓚᖏᓪᓗᑦᑕᐅᖅ, ᐃᓚᖏᓐᓂᒃ ᐊᖏᔪᖅᑳᖏᓐᓂᒃ 
ᐅᐱᒋᔭᐅᑦᑎᐊᖅᑐᖅ. ᐱᑦᑎᐊᖁᓇᖅᐳᑎᓪᓗ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᑎᒪᒡᔪᑎᔅᓴᑎᓐᓄᑦ ᐅᑎᕐᓗᑕ. ᑲᑎᒪᒡᔪᑎᔅᓴᕗᑦ 
4. ᑲᑎᒪᒡᔪᑎᔅᓴᕗᑦ 5, ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒥ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᑖᒃᑯᐊ ᐱᕕᖃᕈᒪᓪᓗᖓ ᐊᒻᒪᓗ ᓇᓗᓇᐃᖅᓯᔪᒪᓪᓗᖓ ᑖᒃᑯᐊ ᑕᕝᕙᓃᓐᓂᖏᓐᓂ 
ᐃᑲᔪᖅᑎᒋᑲᐃᓐᓇᖅᓯᒪᔭᑯᓗᑉᐳᓐ ᑕᒫᓂ ᐱᓇᓱᐊᕈᓯᕐᒥ. ᑐᓴᖅᑎᑕᐅᖅᑲᐅᒐᒪ ᑖᒃᑯᐊ ᐅᓪᓗᒥᒎᖅ 
ᐊᖏᕐᕋᓂᐊᖅᑰᖓᑎᒃ. ᑖᓐᓇ ᑕᓕᖅᐱᓃᑦᑐᖅ, ᑲᐃᐳᕐ ᕿᖅᑯᐊᖅ, ᖁᔭᓐᓇᒦᖅᑐᒍ. ᐊᒻᒪᓗ ᐴᕐᓯ ᐃᑯᐊᓛᒃ,  
ᓴᐅᒥᑦᑎᐊᓐᓂ, ᖁᔭᓐᓇᒦᖅᑐᒍ. ᐊᒻᒪᓗ ᑕᐅᓇᓂ ᒪᓕᒐᓕᐅᖅᕕᐅᖃᑎᑦᑕ ᑐᓄᑦᑎᐊᖓᓂ, ᔨᐊᓯᒪᓐ ᒫᓗᕇ, 
ᖁᔭᓐᓇᒦᖅᑐᒍ. 
 



ᐅᓪᓗᑐᐃᓐᓇᖅ, ᐅᑐᐱᕆ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1972 

ᐊᒻᒪᓗ ᒥᓂᔅᑕ ᐊᒡᓘᒃᑲᐅᑉ ᑐᓄᑦᑎᐊᖓᓂ, ᖁᔭᓐᓇᒦᖃᓯᐅᑎᓪᓗᒍ ᓯᐅᕋ ᐋᓕ. ᑖᒃᑯᐊ ᖁᔭᓐᓇᒦᖅᑕᐃᓐᓇᕗᑦ 
ᑕᒫᓂ ᐱᓇᓱᐊᕈᓯᕐᒥ ᐃᑲᔪᖅᑎᒋᓚᐅᕐᕋᑦᑎᒍ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᑲᑎᒪᒡᔪᑎᔅᓴᕗᑦ 5, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ.  
 

ᐅᖃᖅᑎᐅᑉ ᐃᓂᖅᑎᕈᑎᖓ 
 
ᒪᓕᒐᓕᐅᖅᑏᑦ, ᑖᒃᑯᐊ ᑲᑎᒪᒡᔪᑎᔅᓴᑎᓐᓄᑦ ᐅᑎᓚᐅᖏᓂᑦᑎᓐᓂ, ᐃᖅᑲᐃᑎᑦᑎᔾᔪᒻᒥᒃ ᒫᓐᓇ ᓂᓪᓕᕈᒪᔪᖓ.  
 
ᐃᓛᒃ ᐱᕕᔾᔪᐊᖑᐃᓐᓇᕐᒪ ᑕᐃᒫᑦᑎᐊᕐᓗᓂ, ᓱᓕᑦᑎᐊᖅᑐᒥᒃ ᐊᐅᓚᓂᖃᖁᓪᓗᒍ ᒪᓕᒐᓕᐅᖅᕕᕗᑦ ᐊᒻᒪᓗ 
ᐃᖏᕐᕋᓂᖏᑦ. ᖃᐅᔨᒪᒐᑦᓯ ᒪᓕᒐᓕᐅᖅᑏᑦ ᐊᐱᖅᓲᑏᑦ ᐊᒻᒪ ᑭᐅᔾᔪᑏᑦ ᐃᒃᓯᕙᐅᑕᒃᑰᖏᓐᓇᕆᐊᖃᕐᖓᑕ. 
ᐊᐱᕆᔪᒪᓪᓗᒋᑦ ᒪᓕᒐᓕᐅᖅᑏᑦ ᐃᖅᑲᐅᒪᖁᓪᓗᒋᑦ ᐊᑐᖅᑕᐃᓕᖃᑦᑕᖁᓪᓗᒋᑦ ᑎᒃᑯᐊᖅᓯᓂᕐᒥᒃ, ᐃᕝᕖᖅᑐᒥᒃ, 
ᐃᓕᒃᓰᖅᑐᒥᒃ. ᑭᓯᐊᓂ ᑖᒃᑯᐊ ᒪᓕᒐᓕᐅᖅᑏᑦ ᐃᒪᐃᓕᖔᖃᑦᑕᕆᐊᓖᑦ, ᐊᑐᕐᓗᑎᒃ ᐱᓕᕆᓂᖏᑕ 
ᑕᐃᔭᐅᔾᔪᑎᖓᓂᒃ. ᐆᑦᑑᑎᒋᓗᒍ, ᒥᓂᔅᑑᑉᐸᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᐅᑉᐸᑦ.  
 
ᑖᓐᓇ ᐃᑲᔪᕐᓂᖃᓪᓚᕆᖑᓱᒻᒪᓐ ᐃᒃᓯᕙᐅᑕᔅᓯᓐᓂᒃ ᐊᐅᓚᑦᑎᑦᓯᐊᕋᓱᒃᑎᓪᓗᒍ ᐊᒻᒪᑦᑕᐅᖅ ᑖᓐᓇ ᐊᐅᓚᓂᖓ 
ᑕᑯᒥᓇᕐᓂᖓᓗ ᒪᓕᒐᓕᐅᖅᕕᐅᑉ ᐃᖏᕐᕋᑎᐊᕐᓂᖅᓴᐅᓂᐊᖅᑐᓂ. ᖁᔭᓐᓇᒦᒃ. ᒫᓐᓇ ᑲᔪᓯᒋᐊᕐᓗᑕ.  
 
ᑲᑎᒪᒡᔪᑎᔅᓇᕗᑦ 6, ᐅᖃᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 256 - 2(4): ᕿᑭᖅᑕᓂ ᐋᓐᓂᐊᕕᐅᑉ ᐸᐃᑉᐹᓂᑦ ᓇᓗᓇᐃᔭᐅᑎᑖᖅᑎᑕᐅᓂᖓ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᔪᒪᓂᐊᖅᑕᕋ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᐅᐱᒋᕙᕋ ᒥᓂᔅᑕ ᒪᑐᐃᖅᓯᓚᐅᕐᒪᑦ ᕿᑭᖅᑕᓂ ᐋᓐᓂᐊᕕᖓᓐᓂ ᓄᑖᒥᒃ ᐊᒻᒪ ᒪᒥᐊᑉᐳᖓ 
ᐅᐸᒍᓐᓇᓚᐅᖏᓐᓇᒪ ᒪᑐᐃᖅᓯᓕᖅᑎᓪᓗᒋᑦ. ᖃᐅᔨᒪᔪᒃᓴᐅᒐᔅᓯ ᐱᓕᕆᐊᒃᓴᖃᓚᐅᕋᑦᑕ ᒪᓕᒐᓕᐅᖅᑎᐅᖃᑎᒃᑲ 
ᑲᑎᒪᖃᑎᒋᖃᑦᑕᓚᐅᕋᒃᑭᑦ ᑕᖃᒃᑯᐊ ᑐᓵᑎᓪᓗᒋᑦ ᐅᖃᐅᓯᓕᕆᓂᕐᒧᑦ ᐱᖁᔭᒃᓴᓕᕆᓪᓗᑕ ᑲᑎᒪᔨᕋᓛᓄᑦ 
ᕿᒥᕐᕈᓇᒃᑕᐅᓪᓗᑎᒃ. ᒪᓕᒐᓕᐅᖅᑎᓕᒫᑦ ᐃᖅᑲᐅᒪᔪᒃᓴᐅᕗᑦ ᕿᑭᖅᑖᓗᖕᒥ ᐋᓐᓂᐊᕕᒃ ᐃᓕᓴᕆᔭᐅᔾᔪᑎᒥᓂᒃ 
ᔭᒐᐃᓚᐅᕐᒪᑦ 2005-ᖑᑎᓪᓗᒍ ᐃᓕᓴᕆᔭᐅᔾᔪᑎ ᑖᓐᓇ ᕿᒥᕐᕈᓇᒃᖢᑎᒃ ᑎᒥᐅᔫᑉ ᐱᔨᔅᓯᕐᓂᖓᓄᑦ 
ᐊᐅᓚᓂᕆᔭᖏᓪᓗ ᒪᓕᒃᓯᒪᖏᒻᒪᑕ ᑲᓇᑕᓕᒫᒥ ᒪᓕᒐᖏᓐᓂᒃ. 
 
ᒪᑐᐃᖅᑎᓪᓗᒍ ᓄᑖᒥᒃ ᐋᓐᓂᐊᕕᒃᑖᖓ ᕿᑭᖅᑖᓗᖕᒥᐅᑦ ᑖᒃᑯᐊ ᓇᓗᓇᐃᖅᓯᕕᐅᔭᕆᐊᖃᕐᒪᑕ ᐱᔨᔅᓯᖅᑕᐅᔪᑦ 
ᐋᓐᓂᐊᕕᖓᓂ ᓄᑖᒥ ᑲᓇᑕᓕᒫᒧᑦ ᒪᓕᒐᖏᓐᓂ ᐊᖑᒻᒪᑎᖁᓪᓗᒋᑦ. ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᐹ 
ᖃᓄᐃᓕᐅᖅᓯᒪᖕᒪᖔᑕ ᑕᑉᐱᖕᓇ ᕿᑭᖅᑖᓗᖕᒥ ᐋᓐᓂᐊᕕᖓ ᐃᓕᓴᕆᔭᐅᔾᔪᑎᑖᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒥᒃ, ᐅᖃᖅᑎᑦᑎᔨ, ᒫᓐᓇ ᐃᖅᑲᓇᐃᔭᖅᑕᐅᓯᒪᓕᖅᑐᖅ 
ᐊᑯᓂᑲᓪᓚᒃ ᑖᓐᓇ ᑭᐅᔭᐅᓇᓱᒃᖢᓂ ᐃᓕᓴᕆᔭᐅᔾᔪᑎᑖᕆᐊᖃᕐᓂᖓ ᐋᓐᓂᐊᕕᐅᑉ ᐱᓕᕆᕕᒃ  

ᐃᖅᑲᓇᐃᔭᖃᑎᖃᖃᑦᑕᖅᓯᒪᔪᖅ ᖃᓂᒃᓴᒻᒪᕆᒃᖢᑎᒃ ᑎᒥᐅᔪᓂᒃ ᑭᐅᓇᓱᖁᓪᓗᒋᑦ ᑕᒪᒃᑯᓂᖓ 
ᐊᑐᓕᖁᔭᓕᐊᕆᔭᐅᖃᑦᑕᖅᓯᒪᔪᓂᒃ ᑕᐃᒃᑯᓇᖓᑦ ᐃᓕᓴᕆᔭᐅᔾᔪᑎᓄᑦ ᐅᓂᒃᑳᓕᐅᖅᑎᓯᒪᔪᓄᑦ ᐱᓕᕆᕕᐅᔪᓄᑦ. 
 
ᐸᕐᓇᒃᓯᒪᔪᑦ ᓴᓇᔪᒪᓪᓗᑎᒃ ᑎᒥᐅᔪᓄᑦ ᐊᕐᕋᒍᒥ ᓄᑖᒥ ᑲᒻᐸᓂᐅᔪᑦ ᑕᐃᒃᑯᐊ 
ᐃᓕᓴᕆᔭᐅᔾᔪᑎᑖᖅᑎᑦᑎᔨᐅᖃᑦᑕᖅᑐᑦ ᕿᒥᕐᕈᓇᖕᓂᐊᖅᑐᑦ ᖃᓄᐃᓕᐅᖅᖢᑕ ᐋᖅᑭᒃᓯᓯᒪᓕᕐᒪᖔᑦᑕ ᐅᓂᒃᑳᖏᓐᓂ 
ᑕᐃᑲᓂ ᐱᓕᕆᓯᒪᖃᑦᑕᖅᑐᒍᑦ ᐅᓪᓗᒥ ᐱᓕᕆᖃᑦᑕᖅᑕᕗᑦ ᐃᖅᑲᓇᐃᔭᖅᑏᑦ ᐅᓄᖅᓯᒋᐊᖁᓪᓗᒋᑦ ᐊᑐᓕᖁᔭᓕᐊᑦ 
ᒪᓕᒡᓗᒋᑦ ᐊᑕᐅᑦᑎᒃᑯᓪᓗ ᓄᑖᒧᑦ ᐋᓐᓂᐊᕕᖕᒧᑦ ᓄᒃᑎᖅᑎᓪᓗᒋᑦ ᐊᑐᓕᖁᔭᕆᐊᓕᕆᔭᐅᓯᒪᔪᑦ ᑕᐃᒃᑯᓂᖓ 
ᐃᓕᓴᕆᔭᐅᔾᔪᑏᑦ ᐅᓂᒃᑳᖓᓂ ᑭᐅᔭᐅᓂᐊᖅᑐᑦ ᐊᖏᓕᒋᐊᖅᑕᐅᖕᒪᑦ ᐋᓐᓂᐊᕕᒃ ᓄᑖᖑᓂᖅᓴᐅᓗᑎᒡᓗ  
 
ᑕᒪᒃᑯᐊ ᐱᓕᕆᔾᔪᑎᑦ ᐃᖅᑲᓇᐃᔭᖅᑕᐅᓂᖓ ᑲᔪᓯᔪᖅ. ᐃᓕᓴᕆᔭᐅᔾᔪᑎᖃᕐᓂᕐᒧᑦ ᑲᒻᐸᓂᐅᔪᖅ ᒫᓂ 
ᐃᖃᓗᖕᓃᕋᑖᓚᐅᕐᒪᑕ ᐃᖅᑲᓇᐃᔭᖃᑎᒃᑲᓂᒃ ᑲᑎᒪᖃᑎᖃᕆᐊᖅᑐᖅᖢᑎᒃ ᐃᖅᑲᓇᐃᔭᖅᐸᓪᓕᐊᔪᑦ ᐅᓪᓗᒥᒧᑦ 
ᑎᑭᖢᒍ ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ ᒥᔅᑐ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ, ᐊᒻᒪᓗ ᑭᐅᖕᒪᑦ ᒥᓂᔅᑐ. ᐅᖃᖅᑎᑦᑎᔨ, ᐅᖃᖅᑲᐅᖕᒪᑦ ᑭᐅᑎᓪᓗᒍ 
ᑖᒃᑯᐊ ᐃᖅᑲᓇᐃᔭᖅᑎᑦ ᐊᒥᓱᖑᕆᐊᖅᑕᐅᓯᒪᑎᓪᓗᒋᑦ ᐋᓐᓂᐊᕐᕕᒃ ᐱᒋᐊᓕᓵᖅᑎᓪᓗᒍ ᑕᒫᓂ ᑕᒪᓐᓇ 
ᐊᑦᑕᓇᓚᐅᕐᒪᑦ.  
 
ᒥᓂᔅᑐ ᐅᓂᒃᑳᕈᓐᓇᖅᐹ ᖃᓄᖅ ᑖᒃᑯᐊ ᓈᒻᒪᑦᓯᐊᕐᓂᐊᕋᓗᐊᕐᒪᖔᑕ ᐱᓕᕆᔾᔪᑎᖏᓐᓂ ᑲᔪᓯᑦᑎᐊᕐᓂᐊᕐᓂᖏᓐᓂᒃ 
ᐋᓐᓂᐊᕐᕕᒃ ᑕᒫᓂ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒥᒃ ᐅᖃᖅᑎᑦᑎᔨ, ᑖᓐᓇ ᐊᐱᖅᑯᑎ ᐊᔾᔨᒋᖏᑕᖓ ᑖᒃᑯᐊ 
ᐃᓕᓐᓂᐊᕈᑎᖏᑦᑕ ᐊᔾᔨᖏᓐᓂᑦ ᑕᐃᒪ ᑖᒃᑯᐊ ᖃᐃᑎᓪᓗᒋᑦ ᓈᓴᐅᑏᑦ ᐋᓐᓂᐊᕐᕕᖕᓄᑦ  
 
ᐋᓐᓂᐊᕐᕕᖕᒥ ᖃᐅᔨᓴᖅᑕᐅᔭᕆᐊᖃᖃᑦᑕᕐᒪᑕ ᐊᔪᖏᓐᓂᖏᑦ ᐃᖅᑲᓇᐃᔭᖅᑏᓪᓗ ᐊᒥᓱᖑᕆᐊᖅᑕᐅᓪᓗᑎᒃ 
ᓴᓗᒻᒪᖅᓴᐃᔩᑦ ᒪᑯᓂᖓᓗ ᐸᐃᑉᐹᓂᒃ ᐴᖅᑕᐅᖃᑦᑕᖅᑐᓂᒃ ᑲᒪᔩᑦ. ᑖᒃᑯᐊ ᐊᒥᓱᐃᑦ ᐃᖅᑲᓇᐃᔮᑦ ᐃᓄᖃᓕᖅᑐᑦ. 
ᑲᔪᓯᔪᖅ ᑕᒪᓐᓇ.  
 
ᑖᓐᓇ ᐋᓐᓂᐊᕐᕕᒡᓕ ᐱᓪᓗᒍ ᒫᓐᓇ ᐸᕐᓇᐅᑎᖏᑦ ᓅᑕᐅᓯᒪᔪᖅ ᐋᓐᓂᐊᕐᕕᑐᖃᐅᓚᐅᖅᑐᒥᒃ 
ᓄᒃᑎᖅᑎᕆᕙᓪᓕᐊᖕᒪᑕ ᐊᒻᒪᓗ ᑲᔪᓯᓂᐊᖅᖢᑎᒃ ᑕᒪᓐᓇ ᐱᓕᕆᔾᔪᑎ ᐃᖏᕐᕋᓂᖓ ᑲᔪᓯᓗᓂ. ᖁᔭᓐᓇᒦᒃ 
ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᐊᐃᑉᐹᓂᑦ ᐅᐃᒍᕆᐊᕈᑦ ᒥᔅᑐ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᒃ ᐊᐱᖅᑯᑦ ᑭᐅᖕᒪᒍ.  
 
ᐅᖃᖅᑎᑦᑎᔨ ᒥᓂᔅᑐ ᐅᖃᖅᑲᐅᖕᒪᑦ ᑖᒃᑯᐊ ᓇᖕᒥᓂᖅ ᖃᐅᔨᓴᖅᑕᐅᖃᑦᑕᖅᑐᑦ ᕿᑭᖅᑕᓂ ᐋᓐᓂᐊᕐᕕᒃ 
ᑐᕌᖅᑕᐅᑎᓪᓗᒍ ᐱᐊᓂᒃᑕᐅᓇᓱᖕᓂᖓᓄᑦ ᐅᐱᕐᖔᖅ ᑕᐃᒪ ᒥᓂᔅᑐ ᑐᑭᓯᓇᖅᑎᑦᑎᔪᓐᓇᖅᐹ ᑕᒪᓐᓇ 
ᖃᐅᔨᓴᖅᑕᐅᓂᖅ ᖃᓄᖅ ᐱᐊᓂᒃᑕᐅᓂᐊᕐᒪᖔᑦ ᐊᒻᒪᓗ ᖃᓄᖅ ᑖᒃᑯᐊ ᐱᐅᔫᓂᖏᓐᓂᒃ ᖃᓄᖅ 
ᓴᖅᑭᑎᑦᑎᓂᐊᕐᒪᖔᑕ? 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᓇᒻᒥᓂᖅ ᖃᐅᔨᓴᖅᑕᐅᖃᑦᑕᕐᓂᖅ 
ᐃᓕᖓᓂᖓ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐋᓐᓂᐊᖅᑕᐃᓕᔪᓕᕆᔨᖏᓐᓄᑦ ᑐᓂᔭᐅᓂᐊᖅᑐᖅ. ᐅᑭᐅᖑᔪᒥ ᑕᒪᓐᓇ 
ᐱᐊᓂᒃᓯᓂᐊᖅᑐᖅ ᐃᓗᓕᖃᕐᓗᓂ ᓇᓗᓇᐃᕐᓗᒋᓪᓗ ᐊᑐᓕᖁᔭᐅᔪᑦ ᑕᐃᑲᓐᖓᑦ ᑲᓇᑕᐅᑉ ᒪᑯᓂᖓ 
ᖃᐅᔨᓴᕐᓂᕆᖃᑦᑕᖅᑕᖏᓐᓂᑦ ᐃᓕᖓᑦᑎᐊᕐᓂᖓᓄᑦ ᐊᑐᖅᑕᐅᓯᒪᔪᑦ ᐅᑭᐅᖑᓚᐅᖅᑐᓂᑦ.  
 
ᐅᖃᕈᒪᔪᖓ ᐃᓕᑕᕆᔭᐅᖁᓪᓗᒍ ᑖᒃᑯᐊ ᐅᖃᐅᓯᕆᑎᓪᓗᒍ ᑖᒃᑯᐊ ᖃᓄᐃᓐᓂᕆᔭᖏᓐᓂᑦ ᐃᖏᕐᕋᑦᑎᐊᕐᓂᕐᒧᑦ 
ᑲᓇᑕᒥ ᐃᓕᖓᓂᖏᑦ ᐊᓯᔾᔨᖅᑕᐅᓚᐅᕐᒪᑕ ᖃᓄᖅ ᐊᐅᓚᓂᖃᕆᐊᖃᕐᒪᖔᑦ ᐃᓗᐊ ᐋᓐᓂᐊᕐᕕᐅᑉ. ᑕᒪᓐᓇ 
ᐃᖅᑲᓇᐃᔭᖃᑎᒋᒐᑦᑎᒃᑯ ᖃᓂᑦᑐᒥᑦ ᑖᒃᑯᐊ ᑲᓇᑕᒥ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᑕᒪᒃᑯᓂᖓ ᑲᒪᔨᐅᖃᑦᑕᖅᑐᖅ. 
ᐊᒻᒪᓗ ᑖᒃᑯᐊ ᐊᑐᐊᒐᒃᓴᖏᑦ ᒪᓕᒋᐊᖃᖅᑕᕗᑦ.  
 
ᐊᒻᒪᓗ ᐅᓂᒃᑳᓕᐊᕆᔭᕗᑦ ᖃᐅᔨᓴᕈᑏᑦ ᓇᓃᓕᕐᒪᖔᑕᓗ ᐃᓕᖓᓂᕗᑦ ᑲᑎᒪᔨᓄᑦ ᑕᐃᒃᑯᓄᖓ 
ᑐᓂᔾᔪᑎᒋᓂᐊᖅᑕᕗᑦ ᐊᒻᒪᓗ ᑭᖑᓂᐊᒍᑦ ᐅᑎᕐᓗᑕ ᖃᐅᔨᓴᓕᕐᓗᒋᓪᓗ ᐊᒻᒪᓗ ᓇᓗᓇᐃᖅᓯᓂᐊᖅᑐᑦ ᑖᒃᑯᐊ 
ᖃᓄᐃᓐᖏᑦᑐᖃᓐᖏᒃᑲᓗᐊᕐᒪᖔᖅ ᑕᒪᓐᓇ ᐊᐅᓚᓂᕆᓂᐊᖅᑕᖓ ᐋᓐᓂᐊᕐᕕᐅᑉ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᖁᔭᓐᓇᒦᖅᐸᕋ ᑭᐅᒻᒪᑦ. 
 
ᐅᖃᖅᑎᑦᑎᔩ, ᑖᒃᑯᐊ ᐃᖅᑲᓇᐃᔭᖅᑏᑦ ᐊᒥᓲᓂᖏᑦ ᐊᒻᒪᓗ ᑖᒃᑯᐊ ᖃᓄᖅ ᐃᓕᖓᑦᑎᐊᕋᓗᐊᕐᒪᖔᖅ ᑖᓐᓇ 
ᐋᓐᓂᐊᕐᕕᒃᓴᐅᑉ ᐃᓗᓕᒃᓴᖓ ᐊᒻᒪᓗ ᐃᖅᑲᓇᐃᔭᖅᑏᑦ, ᑖᒃᑯᐊᓗ ᐃᖅᑲᓇᐃᔭᖅᑐᑦ ᐋᓐᓂᐊᕐᕕᒻᒥ ᐹᓂᖅᐸᒃ,  
 
ᒥᓂᔅᑕ ᐊᑐᐃᓐᓇᕈᐃᔪᓐᓇᖅᐹ ᐅᕙᑦᑎᓐᓄᑦ ᖃᓄᖅ ᐃᓕᖓᓂᖃᓕᕐᒪᖔᑦ ᐅᓄᖅᓯᒋᐊᖅᑕᐅᓂᐊᕐᓂᖏᓐᓂᑦ 
ᐃᖅᑲᓇᐃᔮᔅᓴᐃᑦ ᑕᐃᑲᓂ ᐊᒻᒪᓗ ᑖᒃᑯᐊ ᖃᓄᐃᓐᖏᑦᑎᐊᕋᓗᐊᕐᓂᖓᓂᑦ ᐋᓐᓂᐊᕐᕕᒃᓴᐅ ᐃᓕᖓᓂᖏᑦ 
ᐃᓗᓕᖏᑦᑕ ᐊᒻᒪᓗ ᖃᓄᕐᓗ ᑖᒃᑯᐊ ᐃᓐᓄᑦᑕᐅᓂᐊᕐᒪᖔᑕ ᐃᖅᑲᓇᐃᔮᒃᓴᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ:ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐊᕐᓘᒃᑲᖅ.  

1975 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᑐᐃᓐᓇᕈᐃᔪᓐᓇᖅᑐᖓ ᑐᑭᓯᔾᔪᑎᓂᒃ.  
 
26 ᑖᒃᑯᐊ ᐃᖅᑲᓇᐃᔮᒃᓴᐃᑦ ᕿᑭᖅᑖᓗᖕᒥ ᐋᓐᓂᐊᕐᕕᖕᒥ ᑐᕌᖅᑐᑦ ᑖᒃᑯᐊ 16 ᐃᖅᑲᓇᐃᔭᓪᓚᑦᑖᓕᖅᑐᑦ 
ᐃᓄᖃᓕᖅᑐᑦ, ᐊᒻᒪᓗ ᐊᔾᔨᒌᓐᖏᑦᑑᑕᐅᒻᒪᑕ ᑖᒃᑯᐊ ᐃᓗᓕᖏᑦ ᐱᓇᓱᐊᕐᓂᕆᔭᕗᑦ ᐃᖅᑲᓇᐃᔭᖅᑎᑖᕋᓱᓐᓂᕐᒧᑦ 
ᐊᔾᔨᒌᓐᖏᒻᒪᑕ ᐊᒻᒪᓗ ᒪᑯᐊ ᐋᓐᓂᐊᖅᓯᐅᑏᑦ, ᓇᔭᓐᖑᐊᑦ ᑕᒪᒃᑯᐊᓗ ᐊᔾᔨᒌᓐᖏᑦᑑᑏᑦ ᐃᓗᓕᒃᓴᖏᑦ.  
 
ᑕᐃᒪ ᑖᓐᓇ ᐋᓐᓂᐊᕐᕕᒃ ᐅᒃᑯᐃᓚᐅᕐᒪᑦ ᐊᒥᓱᐃᑦ ᑭᐅᖃᑦᑕᕐᓂᐊᕐᒪᑕ ᐋᓐᓂᐊᖅᑐᓕᕆᓂᕐᒧᑦ, 
ᐋᓐᓂᐊᖅᑕᐃᓕᒪᓂᕐᒧᑦ ᑲᒪᔾᔪᑏᑦ ᑕᕝᕙ ᐃᓕᓯᔪᓐᓇᓚᐅᓐᖏᓐᓇᑦᑕ ᐃᖅᑲᓇᐃᔭᖅᓴᓂᒃ ᑕᐃᓐᓇ ᐋᓐᓂᐊᕐᕕᑐᖃᖅ 
ᐊᑐᖅᑕᐅᑎᓪᓗᒍ. ᐃᓐᓄᐃᔪᓐᓇᓚᐅᓐᖏᓇᑦᑕ 26-ᖑᒻᒪᑕ ᐃᖅᑲᓇᐃᔮᒃᓴᐃᑦ ᐊᒻᒪᓗ ᐅᓂᒃᑳᑦᑎᐊᕐᓂᐊᖅᑐᑕ ᐊᒻᒪᓗ 
ᐃᓐᓄᓗᑦᑖᕈᒪᔭᕗᑦ ᑕᐃᒃᑯᐊ ᐅᒃᑯᐃᖅᓯᑦᑎᐊᖅᑎᓪᓗᒋᑦ ᑖᒃᑯᓱᒥᖓ ᐋᓐᓂᐊᕐᕕᒃᓴᒥᑦ. 
 
ᑕᐃᒪ ᐊᒻᒪᓗ ᑖᓐᓇ ᐱᐊᓂᑦᑕᐅᑉᐸᑦ ᖃᓄᐃᓐᖏᑦᑎᐊᕐᓂᕆᔭᖓ ᐋᓐᓂᐊᕐᕕᐅᑉ ᒪᑐᐃᕐᕕᒃᓴᖓ ᐊᒻᒪᓗ 
ᐃᓕᖓᕕᒃᓴᖓ ᐊᒻᒪᓗ ᑖᒃᑯᐊ ᐱᔾᔪᑎᒋᓪᓗᒋᑦ, ᐃᓗᐊ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᒥᐅᓄᑦ, ᒥᔅᑕ ᐋᕆᐊᒃ. 
 
ᐊᐱᖅᑯᑦ 257 - 2(4): ᒪᓕᒐᖅ ᓱᕈᓯᕐᓄᑦ ᐃᓅᓕᕆᐊᖑᓂᖏᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔪᖓ ᑖᒃᓱᒧᖓ ᒥᓂᔅᑕᐅᔪᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᔨᒃᑯᓐᓄᓪᓗ.  
 
ᐅᖃᖅᑎᑦᑎᔩ, ᓂᕈᐊᖅᑕᐅᓯᒪᕕᓐᓃᑦᑐᓄᑦ ᐊᒥᓱᑲᓪᓚᒻᒪᕆᓐᓄᑦ ᑐᓴᖅᑎᑕᐅᓯᒪᓕᕋᒪ ᐊᒻᒪ ᐊᐱᕆᔭᐅᓯᒪᓪᓗᖓ 
ᐱᕕᔾᔪᐊᕆᔭᒥᓐᓂᒃ. ᐱᔾᔪᑎᖃᖅᑐᑎᒃ ᒪᓕᒐᕐᓂᒃ ᓱᕈᓯᕐᓄᑦ ᐃᓅᓕᕆᐊᖑᓂᖏᓐᓂᑦ. 
 
ᖃᓄᖅ ᑕᒪᒃᑯᐊ ᐱᓕᕆᐊᖑᖃᑦᑕᕆᐊᖃᕐᒪᖔᑕ ᓱᕈᓰᑦ. ᑕᒪᒃᑯᐊ ᐊᖓᔪᖅᑳᕆᔭᐅᔪᑦ, ᐊᑖᑕᒃᑯᒋᔭᐅᔪᑦ 
ᐊᓈᓇᒃᑯᒋᔭᐅᔪᑦ ᑐᑭᓯᖃᑦᑕᖏᒻᒪᑕ ᓱᒻᒪᑦ ᑖᒃᑯᐊ ᕿᑐᕐᖓᖏᓐᓂᑦ ᐋᑕᐅᖃᑦᑕᕐᒪᖔᑕ ᐊᒻᒪᑦᑕᐅᖅ ᑖᒃᑯᐊ 
ᑐᓴᐅᒪᑎᑦᑎᓂᖏᑦ ᐃᓄᓕᕆᔨᒃᑯᑦ ᑕᒪᒃᑯᓂᖓ ᒥᑭᓗᐊᕐᒪᑕ. 
 
ᒥᓂᔅᑕ ᑐᑭᓯᑎᑦᑎᐊᕈᓐᓇᖅᐹᑎᒍᑦ ᑕᕝᕙᓂ ᐃᒡᓗᒦᑦᑐᒍᑦ ᖃᓄᖅ ᒪᓕᒐᖃᒻᒪᖔᑕ ᑕᒪᒃᑯᓂᖓ ᕿᑐᓐᖓᖏᓐᓂᒃ, 
ᐃᓛᒃ ᐊᖏᔪᖅᑳᕆᔭᐅᔪᑦ ᑕᒪᒃᑯᐊ ᐊᑕᐅᖃᑦᑕᕋᔭᕐᒪᖔᑕ ᑕᒪᒃᑯᓇᓐᖓᑦ ᐃᓄᓕᕆᔨᒃᑯᓐᓂᑦ ᐊᒻᒪᓗ ᕿᑐᓐᖓᖏᑕ 
ᐱᑦᑎᐊᖅᑕᐅᖃᑦᑕᕆᐊᖃᓐᓂᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐱᓕᕆᐊᕐᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᑖᒃᑯᐊ ᓱᕈᓯᓕᕆᓂᕐᒧᑦ ᑖᒃᑯᐊ 
ᐃᓄᓕᕆᔩᓗ ᓄᓇᓕᓐᓂ ᐱᑕᖃᒻᒪᑕ ᒪᓕᒐᖏᑦ.  
 
ᐃᒪᓐᓇ ᑎᒍᔭᐅᖃᑦᑕᕐᓂᖏᓐᓄᑦ ᐊᔅᓵᖅᑕᐅᖃᑦᑕᕐᓂᖏᓐᓄᑦ ᐊᖓᔪᖅᑳᖑᔪᑦ. ᑎᒍᔭᐅᔭᕌᖓᑕ ᐊᖓᔪᖅᑳᖏᓐᓂᑦ 
ᓄᑕᖅᑲᑦ ᐊᒻᒪᓗ ᐸᓯᔅᓯᔭᕌᖓᑕ ᐱᑦᑎᐊᖅᑕᐅᖏᓐᓂᖏᓐᓄᑦ ᓄᑕᖅᑲᑦ. ᑕᐃᒪ ᐃᓄᓕᕆᔨ ᐊᒻᒪᓗ ᑕᐃᒃᑯᐊ 
ᐱᒋᐊᖃᑦᑕᕐᒪᑕ ᑎᒍᓯᓇᓱᓕᖅᖢᑎᒃ ᓄᑕᖅᑲᓂᒃ. ᐊᒻᒪᓗ ᑕᒪᓐᓇ ᖃᐅᔨᓴᖅᑕᐅᕌᓂᒃᑳᖓᑕ ᐃᓄᓕᕆᔨᒃᑯᓐᓄᑦ.  

1976 

ᑕᐃᒪ ᑐᕌᖃᑦᑕᖅᑕᕗᓪᓕ, ᑖᓐᓇ ᓄᑕᕋᖅ ᓴᐳᔾᔭᐅᓯᒪᑦᑎᐊᖁᓪᓗᒍ ᑕᒪᓐᓇᓗ ᐊᑐᖃᑦᑕᖅᑕᕗᑦ ᑕᐃᒪ ᓄᑕᕋᓕᕆᔩᓐ 
ᐃᓄᓕᕆᔨᒃᑯᓐᓂ ᐅᖃᖃᑎᖃᖃᑦᑕᕆᐊᖃᑦᑐᑦ ᐊᖓᔪᖅᑳᕆᔭᐅᔪᓂᒃ. ᐅᖃᖃᑎᖃᓕᖅᖢᑎᒃ ᑖᓐᓇ 
ᑎᒍᔭᐅᓂᐊᕐᓕᖅᑎᓪᓗᒍ ᓄᑕᕋᖅ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᖁᔭᓐᓇᒦᒃ. ᑖᒃᑯᐊ ᓄᑕᕋᓄᑦ ᐊᒻᒪᓗ ᐃᓚᒌᓄᑦ 
ᐱᓕᕆᔾᔪᑏᓐ ᐱᖁᔭᖅ ᒪᓕᒐᐃᓪᓗ ᐱᔭᐅᓯᒪᒻᒪᑕ ᓄᓇᑦᓯᐊᒥ ᐊᕕᓯᒪᓕᖅᑎᓪᓗᑕ ᐊᒥᓱᐃᓐ. ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᒪᓕᒐᓕᐅᖅᕕᒻᒥ ᐊᐃᕙᔾᔪᑎᖃᓚᐅᕐᒪᑕ ᒪᓕᒐᖅ ᐱᑦᔪᑎᒋᓪᓗᒍ. ᒫᓐᓇ ᐃᓕᖓᔪᒥᒃ 
ᑕᒪᓐᓇ ᐃᓄᓐᓄᑦ ᐊᒃᑐᐊᓗᐊᖏᒻᒪᓐ ᐱᖅᑯᓯᖏᓐᓄᑦ ᐃᓅᓯᖏᓐᓄᓪᓗ.  
 
ᐊᒻᒪᓗ ᑖᓐᓇ ᒥᓂᔅᑕ ᐅᓪᓗᒥᒧᑦ ᐃᓕᖓᓕᖅᑐᓂᒃ ᑕᕝᕗᖓ ᒪᓕᒐᓕᐅᖅᕕᒻᒧᑦ ᐱᒋᐊᕈᓐᓇᖅᐹ ᑖᒃᑯᐊ ᒪᓕᒐᑦ 
ᐊᑐᐊᒐᐃᓪᓗ ᐊᒃᑐᐊᔪᑦ ᓄᑕᖅᑲᓄᑦ, ᓄᑕᕋᓕᕆᓂᕐᒧᑦ ᓄᓇᕗᒻᒥ ᐱᒋᐊᖅᑕᐅᓂᐊᕐᒪᖔᑕ ᖃᓄᖅ ᐊᒃᑐᐊᓗᑎᓪᓗ 
ᐃᓅᓯᖏᓐᓄᑦ, ᐱᖅᑯᓯᖏᓐᓄᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐅᖃᖅᑎᑦᑎᔩ, ᖁᔭᓐᓇᒦᒃ. ᓱᓕᔪᖅ ᑖᓐᓇ ᒪᓕᒐᓕᐅᖅᑎ ᑕᐃᒃᑯᐊ 
ᒪᓕᒐᐃᓐ ᐱᖁᔭᐃᑦ ᐱᓚᐅᖅᓯᒪᒐᑦᑎᒍ, ᑎᒍᓚᐅᖅᓯᒪᒐᑦᑎᒍ ᓄᓇᑦᓯᐊᑉ ᒪᓕᒐᕆᓪᓗᓂᒋᑦ.  
 
ᒫᓐᓇ ᒪᓕᒐᒃᓴᕗᑦ ᑖᒃᑯᐊ ᐋᖅᑭᓱᖅᑕᐃᕙᓪᓕᐊᒻᒪᑕ ᐊᒻᒪᓗ ᐃᖏᕐᕋᓂᖓ ᑕᒪᓐᓇ ᑲᔪᓯᒻᒪᓐ ᐊᒻᒪᓗ 
ᐊᔪᖅᓴᖅᑐᓕᕆᓂᕐᒧᑦ, ᐃᓄᓕᕆᓂᕐᒧᑦ ᒪᓕᒐᐃᑦ ᐱᒋᐊᕋᑦᑎᒍ. ᑖᓐᓇ ᑐᑭᓯᐅᒪᔭᕋ ᒪᓕᒐᓕᐅᖅᑎᐅᖃᑎᒐ ᐊᒻᒪᓗ 
ᒥᓂᔅᑑᔪᖅ ᑖᓐᓇ ᐱᖅᑯᓯᓕᕆᓂᕐᒧᑦ, ᐃᓕᖅᑯᓯᓕᕆᓂᕐᒧᓪᓗ, ᒪᒃᑯᑦᑐᓄᓪᓗ ᐃᓐᓇᓄᓪᓗ ᐱᓕᕆᐊᕐᕆᒐᑦᑎᒍ 
ᑕᒪᓐᓇ. ᒫᓐᓇ ᐃᓕᖓᓂᕆᔮ ᑕᒪᓐᓇ ᐱᓚᐅᖅᓯᒪᒐᑦᑎᒍ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ.  
 
ᒫᓐᓇ ᓱᖁᓯᖏᓇᑦᑎᒍ ᓱᓕ. ᑕᐃᒪ ᐋᖅᑭᓱᕐᓂᐊᕐᕋᑦᑎᒍ ᐃᓕᑕᕆᓗᒋᑦ ᖃᓄᖅ ᓄᑕᕋᓕᕆᓂᕐᒧᑦ ᑎᒍᔭᐅᖃᑦᑕᖅᑐᑦ 
ᐃᓄᓕᕆᔨᒃᑯᓐᓄᑦ ᖃᓄᖅ ᐱᒋᐊᕐᓂᐊᕐᒪᖔᑦᑎᒍ  
 
ᐊᒻᒪ ᓄᓇᕗᒻᒥ ᑕᒪᒃᑯᓄᖓ ᐊᓈᓇᓐᖑᐊᕆᔭᐅᓚᐅᐱᓪᓚᖃᑦᑕᖅᑐᓄᑦ ᓄᑕᖅᑲᓄᑦ. ᑖᒃᑯᐊᓗ ᐃᓕᖓᔪᑦ 
ᐱᓂᐊᖅᖢᑎᒍ. ᐃᓚᒋᔭᐅᔪᓪᓗ ᖃᑕᓐᖑᑎᒋᔭᐅᔪᑦ, ᐊᖓᔪᖅᑳᕆᔭᐅᔪᑦ ᐱᓪᓗᒋᑦ. ᓄᑕᕋᖅ ᑖᓐᓇ ᑎᒍᔭᐅᔭᕌᖓ 
ᐊᔅᓵᖅᑕᐅᔪᑦ ᑕᐃᒃᑯᐊ ᐊᖓᔪᖅᑳᑦ ᐱᓪᓗᒋᑦ. ᐱᓕᕆᐊᕆᒐᑦᑎᒍ ᑖᓐᓇ ᐃᓂᖃᑦᑎᐊᖁᓪᓗᒍ ᓄᑕᖅ. ᐃᓚᒋᔭᖏᓐᓄᑦ 
ᑐᓂᔭᐅᖔᕐᓗᓂ ᐊᓯᖏᓐᓅᖏᑦᑐᖅ.  
 
ᑕᕝᕙ ᐆᑦᑑᑎᒋᓗᒍ ᑖᒃᑯᐊ ᐊᑐᓕᖁᔭᐅᔪᑦ ᑕᒪᒃᑯᓄᖓ ᐊᓈᓇᓐᖑᐊᕆᔭᐅᖃᑦᑕᖅᑐᓄᑦ, ᐱᓯᒪᓚᐅᐱᓪᓚᖃᑦᑕᖅᑐᓄᑦ 
ᓄᑕᕋᓂᒃ ᑎᒍᔭᐅᔭᕌᖓᓐ ᓄᑕᖅᑲᓐ ᐊᔅᓵᖅᑕᐅᓪᓗᑎᒃ ᐊᖓᔪᖅᑳᖏᓐᓂᒃ ᐱᓕᕆᐊᕆᔭᕗᓐ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐋᕆᐊᒃ. 

1977 

ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ, ᒥᓂᔅᑕ. ᑕᒪᒃᑯᐊᖏᓛᒃ ᓱᕈᓰᓐ ᐱᔭᐅᔪᓐ ᑕᒪᒃᑯᓄᖓ 
ᐃᓚᖏᓐᓅᑦᑕᐅᖃᑦᑕᖏᑦᑎᐊᕐᒪᕆᒻᒪᑕ ᐊᒥᓱᐊᖅᑎᖅᑐᓂ. ᑕᒪᐅᖓ ᓄᓇᓖᑦ ᐊᓯᑎᐊᒻᒪᕆᐊᓄᑦ 
ᐊᐅᓚᖅᑎᑕᐅᕙᒻᒪᑕ ᖃᐅᔨᒪᖏᑕᖏᓐᓄᑦ, ᐃᓚᒋᖏᑕᖏᓐᓄᑦ. ᑕᒪᓐᓇ ᑕᐃᒪᐃᖃᑦᑕᖏᒻᒪᓐ. ᑕᐃᒫᒃ 
ᓈᒻᒪᒋᔭᐅᖏᓗᐊᖃᑦᑕᖅᐳᖅ ᑕᒫᓂ ᓄᓇᑦᑎᓐᓂᒥᐅᑕᓄᑦ.  
 
ᑖᒃᓱᒪ ᒥᓂᔅᑑᑉ ᑐᓴᖅᑎᑲᓐᓂᕈᓐᓇᖅᐹᑎᒍᑦ ᑕᒪᓐᓇ Child and Family Services Act, ᐃᓛᒃ ᐱᖁᔭᖅ ᑕᒪᓐᓇ 
ᖃᖓ ᑕᑯᔭᐅᒋᐊᓛᒪᖔᖅ ᐊᒻᒪᓗ ᑕᒪᑐᒧᖓ ᓄᓇᕘᒻᒧᑦ ᐋᖅᑭᒃᓯᒪᑦᑎᐊᑲᓐᓂᓕᖅᑎᑕᐅᓛᒪᖔᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᓕᔭᐅᖃᑦᑕᕐᓂᖏᑦ ᓄᑕᖅᑲᑦ 
ᐊᓈᓇᓐᖑᐊᕆᔭᐅᓚᐅᐱᓪᓚᒃᑐᓄᑦ, ᐊᖏᔪᖅᑳᕆᔭᐅᖑᐊᓚᐅᐱᓪᓚᒃᑐᓄᑦ. ᐃᒪᓐᓇ ᐃᓱᒪᒋᔭᐅᔪᓐᓇᖅᐸᑦ ᑖᓐᓇ 
ᐱᓯᒪᑦᑎᓚᐅᐱᓪᓚᓂᐊᖅᑐᖅ.  
 
ᐊᒻᒪᓗ ᖃᐅᔨᓴᖅᑕᐅᔭᕆᐊᖃᖃᑦᑕᕐᒪᑕ ᐋᓐᓂᐊᖏᑦ, ᐋᓐᓂᐊᖃᕐᖏᒃᑲᓗᐊᕐᒪᖔᑕ. ᑕᑭᔫᖃᑦᑕᕐᒪᑕ ᑕᒪᒃᑯᐊ 
ᐱᒪᓐᓂᐊᖅᐸᑕ ᓄᑕᖅᑲᓂᒃ ᑎᒍᔭᐅᔪᓂᒃ.  
 
ᑖᒃᑯᐊ ᓄᑕᕋᓐ ᐃᓕᓚᐅᖏᑎᓪᓗᑎᒍ ᑕᐃᒃᑯᓄᖓ ᓇᓗᓇᐃᖅᓯᓚᑦᑖᕆᐊᖃᖃᑦᑕᕋᑦᑕ ᑕᐃᒃᑯᖓ ᐃᓕᔭᐅᓂᐊᖅᐸᓐ 
ᐊᕙᑎᕆᓂᐊᖅᑕᖓᓄᑦ ᖃᐅᔨᓴᖅᑎᐊᖅᖢᒍ ᐊᑦᑕᓇᓐᖏᒃᑲᓗᐊᕐᒪᖔᖅ ᐊᖏᕐᕋᐅᔪᖅ.  
 
ᐊᒻᒪᓗ ᑕᒪᓐᓇ ᑭᒃᑯᑐᐃᓐᓇᕐᓄᑦ ᑕᐃᒪᐃᓕᐅᖅᑕᐅᖃᑦᑕᕐᒪᓐ ᐊᑐᖃᑦᑕᖅᑕᕗᓐ ᓄᑕᖅᑲᓐ ᓇᒧᑦ ᐃᓕᔭᐅᓂᐊᕐᒪᖔᑕ. 
ᐊᒻᒪ ᐊᔅᓵᖅᑕᐅᑎᓪᓗᒋᑦ ᐊᖓᔪᖅᑳᖅ ᐊᒻᒪᓗ ᖃᑕᓐᖑᑎᒌᖏᓐᓄᑦ ᐊᓯᖏᓐᓄᑦ ᐃᓕᔭᐅᓪᓗᓂ. ᑖᓐᓇ 
ᐃᓚᒋᔭᐅᔪᓄᑦ ᑐᓂᓯᖔᖃᑦᑕᕋᓱᒍᒪᒐᑦᑕ ᑕᒪᓐᓇ ᒪᓕᒐᖅ ᒪᓕᓪᓗᒍ.  
 
ᑖᓐᓇ ᐱᖁᔭᖅ ᓇᓗᓇᐃᖅᓯᖃᑦᑕᕐᒪᓐ ᐅᓪᓗᒥᒧᑦ ᐃᓕᖓᓕᖅᑎᓪᓗᒋᑦ ᐊᑐᕐᓂᐊᖅᑕᕗᑦ. ᐃᓕᑕᖅᓯᓗᑕᓗ 
ᐱᕈᖅᓴᐃᓂᖅ ᒪᓕᓪᓗᒍ ᐊᒻᒪᓗ ᖃᓄᖅ ᑖᓐᓇ ᐱᖁᔭᖅ ᐋᖅᑭᒋᐊᖅᑕᐅᓗᐊᔾᔮᖏᑦᑐᖅ ᑖᒃᑯᐊ ᐃᓕᖓᓂᖏᑦ 
ᒪᓕᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᒍᕆᐊᕈᑦ ᑭᖑᓪᓕᖅᐹᖅ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᒃ ᒥᓂᔅᑕ. ᐃᓛ ᑕᒪᓐᓇ ᒪᓕᒐᖓ ᒪᓕᒃᑐᒍ ᐊᑯᓂᐅᓂᕋᖅᑕᕋᓗᐊᖓ, 
ᐊᑯᓂᐅᔫᒐᓗᐊᖅ. ᑭᓯᐊᓂ ᑕᒪᒃᑯᐊ ᓅᑕᐅᖃᑦᑕᑎᓪᓗᒋᑦ ᓱᕈᓰᓐ ᐃᓅᓯᓕᒫᕈᑕᐅᓕᖃᑦᑕᕐᒪᑕ ᐃᓚᖏᓐ 
ᓈᒻᒪᖏᓐᓂᕐᒧᓐ. ᑕᒪᑐᒧᖓ ᐃᓅᓯᖓᓄᑦ ᐋᖅᑭᒍᑕᐅᑎᓐᓇᖑ ᐃᓅᓯᓕᒫᒧᑦ ᓈᒻᒪᒍᓐᓃᖃᑦᑕᕐᒪᑕ ᐃᓚᖏᓐ.  
 
ᑖᒃᓱᒪ ᒥᓂᔅᑑᑉ ᑭᐅᐱᓪᓚᕋᑖᖅᑕᕋᓗᐊᖓ ᐅᖃᐅᓯᕆᕋᑖᖅᑕᕋᓗᐊᖓᐃᓛᒃ. ᑕᒪᓐᓇ ᑐᐊᕕᓐᓇᕐᕋᓗᐊᕐᒪᓐ ᓱᕈᓯᕐᓄᑦ, 
ᓱᕈᓯᓕᕆᓂᕐᒧᓂᓛᒃ ᐱᖁᔭᐅᔪᖅ. ᑖᒃᓱᒪ ᑖᒃᑯᓇᓐᖓᑦ ᒐᕙᒪᒃᑯᓐᓂᑦ ᑕᑯᔭᐅᒋᐊᕈᓐᓇᖅᐸᑦ ᑕᒪᓐᓇ 
ᐱᔭᐅᑦᑕᐅᑎᒋᔪᓐᓇᖅᐸᐃᓛᒃ ᐱᖁᔭᒃᓴᖅ ᓄᓇᕘᒻᒧᑦ ᑐᕌᖓᔪᖅ ᑖᓐᓇ ᐃᓱᓕᓚᐅᖏᓐᓂᖓᓂ ᒫᓐᓇ 
ᓂᕈᐊᖅᑕᐅᓯᒪᓂᖅᐳᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓂᓪᓗ ᐱᓕᕆᐊᕐᓕᒃ, ᒥᓂᔅᑕ 
ᐊᒡᓘᒃᑲᖅ. 

1978 

ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓱᒪᒋᓂᐊᖅᐸᕋ ᑖᒃᑯᐊ ᒪᓕᒐᓕᐅᖅᑎᐅᑉ 
ᐃᓱᒪᓕᐅᕆᔭᖏᑦ, ᖁᔭᖏᑦ. ᑖᓐᓇ ᒪᓕᒐᖅ ᑲᔪᓯᑦᑎᐊᖁᓪᓗᒍ ᓯᕗᒧᑦ ᒪᓕᒐᖃᓗᐊᖏᓇᑦᑕ, ᐱᖁᔭᖃᓗᐊᖏᓇᑦᑕ 
ᑕᒪᑦᓱᒧᖓ. ᑖᓐᓇ ᓂᕆᐅᑦᑎᐊᖅᑐᖓ ᑲᔪᓯᓂᐊᕐᒪᑦ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᑰᓕ. 
 
ᐊᐱᖅᑯᑦ 258 - 2(4): ᑲᓇᑕᐅᑉ ᑮᓇᐅᔭᖓ ᓴᓐᖏᓂᖓ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᒥᓂᔅᑐ, Consumers-ᑯᓐᓄᑦ ᑕᐃᓐᓇ ᒥᓂᔅᑑᖅᑰᒻᒪᓐ, Economic 
Development-ᓕᕆᔨ. ᑖᓐᓇ ᓯᕗᓪᓕᖅᐹᖅ ᑕᕝᕗᖓ ᐊᐱᖅᑯᑎᒋᔪᒪᔭᕋ. 
 
ᐅᓇ ᐱᑦᔪᑎᒋᓗᐊᖅᑕᕋ ᓯᓚᕐᔪᐊᕐᒥ ᑲᓇᑕ, ᑲᓇᑕᒥ ᑖᓐᓇ dollar-ᕗᑦ ᐱᐅᓛᖑᓕᖅᐸᓪᓕᐊᓕᕐᒪᓐ. ᐊᒻᒪᓗ ᑖᓐᓇ 
ᐱᑦᔪᑎᒋᓪᓗᒍ ᒥᓂᔅᑕ ᐱᓕᕆᒋᐊᖃᑉᐸᓪᓚᐃᒐᕕᓐ ᑕᐃᒃᑯᐊ ᑕᒫᓂ ᓂᐅᕕᖅᕕᐅᖃᑦᑕᖅᑐᑦ 
ᑲᑎᒪᖃᑎᒋᖃᑦᑕᐸᓪᓕᐊᒋᐊᖃᑉᐸᓪᓕᐊᓂᐊᕋᓐᓂ ᑲᑎᒪᖃᑎᒋᔭᐅᓪᓚᕆᓚᐅᖅᓯᒪᔫᔮᖏᒻᒪ ᓇᒻᒥᓂᖅ.  
 
ᐅᓇ ᐱᑦᔪᑎᒋᔭᕋ ᒫᓂ ᓄᓇᖃᕋᑦᑕ ᐊᑭᑐᔪᓪᓚᕆᐊᓘᓕᕐᒪ, ᖁᓚᓐᓇᖅᓯᕙᓪᓕᐊᓕᖅᖢᓂᓗ ᖃᓄᐊᓗᓪᓗ 
ᐊᓂᒎᑎᓛᓕᖅᑭᑕ ᐃᒃᑮᓐᓇᕉᑕᕆᑎᓪᓗᒍ. ᐊᒻᒪᓗ  ᒪᑯᐊ ᓄᑕᖅᑲᑦ ᐊᓐᓂᕌᖃᕆᐊᖃᑦᖢᑎᒃ, ᐊᖑᓇᓱᒃᑏᓪᓗ 
supplies-ᖏᑦ. ᐊᒻᒪᓗ ᓲᕐᓗ ᒥᖅᓱᖅᑎᑦ ᒥᖅᓱᒐᔅᓴᓂᒃ ᐊᒥᓱᓂᒃ ᓂᐅᕕᕋᓱᓲᖑᒻᒪᑕ. ᑕᒪᒃᑯᐊ ᐱᑦᔪᑎᒋᓪᓗᒋᑦ, 
ᒥᓂᔅᑕᖃᐃ ᐃᓱᒪᔅᓴᖅᓯᐅᕈᓐᓇᖅᐳᖅ ᑕᒪᒃᑯᐊ retails-ᖑᔪᑦ ᓄᓇᕗᑦᒥ ᑲᑎᒪᖃᑎᒋᒋᐊᖃᓚᒐᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᒥᐊᓇᖅ ᑐᑭᓕᐊᒃᓯᑎᒋᐊᒃᑲᓐᓂᑲᐃᓐᓇᕈᒃ ᑖᓐᓇ ᐊᐱᖅᑯᑏᓐ, ᓇᓕᐊᓐᓄᑦ 
ᐱᓕᕆᕕᒻᒧᓐ ᐊᐱᖅᑯᑎᒋᒻᒪᖔᖅᐱᐅᒃ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᓇᓕᐊᓐᓄᑦ ᓇᓗᔪᖓ ᖃᐅᔨᒪᓪᓗᖓ ᒪᑯᓄᖓ ᓂᐅᕕᖅᐸᑦᑐᓄᑦ ᒥᒃᓵᓅᖓᒻᒪᑦ, 
ᑮᓇᐅᔭᓕᕆᔨᒃᑯᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐᓄᑦ ᑐᕌᖅᑎᓂᐊᖅᑰᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑖᓐᓇᓗ ᐊᐱᖅᑯᓯᕆᔭᖓ ᖁᕕᐊᒍᑦᓯᐊᖅᑕᕋ. ᑐᓴᕐᓂᕆᔭᕋ. 
ᖃᐅᔨᒪᒐᓗᐊᖅᑐᖓ ᑕᒪᒃᑯᐊ ᐊᒥᓱᑦ ᓂᐅᕕᐊᖑᕙᑦᑐᑦ ᑕᒪᒃᑯᓇᓐᖓᑦ ᓂᐅᕕᕐᕕᓐᓂᑦ, ᓂᐅᕕᐊᒃᓴᐅᓂᐊᖅᑐᑎᒃ 
ᓄᓇᓕᓐᓄᑦ ᐅᓯᑲᐅᑎᒍᓪᓘᓐᓃᑦ ᐅᒥᐊᕐᔪᐊᑎᒍᓪᓘᓐᓃᑦ ᑎᑭᑉᐸᒻᒪᑕ ᓂᐅᕕᐊᖏᑦ ᐅᖃᖅᓯᒪᓪᓗᑎᒃ ᑕᒪᓐᓇ ᑲᓇᑕᒥ 
ᑮᓇᐅᔭᕗᑦ ᐊᑭᑦᑐᓗᐊᓕᖅᑎᓪᓗᒍ. 
 
ᑕᒪᒃᑯᐊ ᓂᐅᕕᐊᖑᑐᖃᓚᐅᖅᓯᒪᓪᓗ ᑮᓇᐅᔭᖅ ᐊᓯᐊᖑᑎᓪᓗᒍ ᓂᐅᕕᐊᖑᓚᐅᖅᓯᒪᕗᑦ ᓇᓗᓇᓐᖏᑦᑐᖅ. ᑭᓯᐊᓂ 
ᓂᖀᓪᓕ ᑕᒪᒃᑯᐊ ᓱᓇᑐᐃᓐᓇᐃᓪᓗ ᒫᓐᓇ ᑕᒡᕙᐃᓐᓇᖅ ᓂᐅᕕᐊᖑᑦᑕᖅᓱᑎᒃ ᓂᕕᐅᒃᓴᐅᖃᑦᑕᓕᒑᔪᑦ. 
ᐊᑭᑦᑐᖅᐸᓪᓕᐊᓂᐊᕐᒪᖔᑕ ᖃᐅᔨᓴᕆᐊᖃᕐᓂᐊᖅᑕᕗᑦ ᐄ, ᑲᑎᒪᖃᑎᖃᖁᔨᓂᖓᓗ ᖁᕕᐊᒋᑦᓯᐊᖅᑕᕋ ᑕᐃᓐᓇ 
ᓄᐊᔅᕙᔅ ᑲᒻᐸᓂᒃᑯᓐᓂᑦ ᐊᖓᔪᖅᑳᖅ ᐅᖃᖃᑎᒋᓗᐃᓐᓇᖅᑕᕋᓗᐊᕋ ᑭᓯᐊᓂ ᑲᑎᓂᖅ ᐊᔪᐃᓐᓇᖃᑦᑕᕋᓐᓄ 
ᐊᒥᓲᓕᖅᑐᓂᒃ ᑕᖅᑭᓂᒃ. ᓯᑎᐱᕆᒥ ᐊᓪᓛᑦ ᑲᑎᒪᔨᓗᒃᑖᓪᓗ ᑲᑎᒪᓚᐅᕋᓗᐊᕐᒪᑕ ᖃᒪᓂᑦᑐᐊᕐᒥᑦ 
ᑕᐃᑲᓃᑦᑐᓐᓇᓚᐅᓐᖏᑦᑎᓪᓗᖓ, ᐄ, ᑕᒪᓐᓇ ᑐᓴᕐᓂᕆᑦᓯᐊᖅᑕᕋ ᖃᓄᐃᓕᐅᖁᔨᓂᖓ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᒥᓂᔅᑕ. ᐄ, ᑕᒪᓐᓇ ᑐᓴᖅᑕᐅᔪᒪᔪᖅ ᖃᐅᔨᒪᓪᓗᒍ ᓄᓇᕗᒻᒥᐅᓄᑦ. ᖃᐅᔨᓇᓱᒋᐊᖃᖅᑰᕋᑦᑕ 
ᑖᒃᑯᐊ ᓄᐊᔅᕙᔅ ᑲᒻᐸᓂᑐᐃᓐᓇᐅᓐᖏᑦᑐᖅ ᑖᒃᑯᐊᓗ ᑯᐊᑉᒐᓚᐃ ᑕᒪᒃᑯᐊᓗ (private company)-ᖑᔪᑦ  



ᐅᓪᓗᑐᐃᓐᓇᖅ, ᐅᑐᐱᕆ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1979 

ᐊᒥᓲᓕᕐᖓᑕ. ᑕᐃᒃᑯᐊ ᐃᓚᖏᑦ, ᓲᕐᓗ ᐅᖃᕋᔭᕈᒪ ᓇᖕᒥᓂᖅ ᐅᖃᕋᔭᕈᒪ ᐊᑭᑐᓗᐊᓕᕐᖓᑖᓚᔪᒥᑦ 
ᓱᓕᒐᓗᐊᕋᕖᓚᔭᐅᓇᔭᕋᒪ ᓇᓗᓇᓐᖏᑦᑐᖅ.  
 
ᑭᓯᐊᓂᓕ ᐆᒥᖓ ᐅᖃᕈᒪᔪᖓ, ᑖᒃᑯᐊ ᐃᒃᐸᒃᓴᖅ (table)-ᑕᐅᓚᐅᖅᑐᑦ (cost of) ᓱᓇᓄᑯᐊ (northern 
residence tax deduction) ᒥᒃᓵᓄᑦ ᐅᖃᖅᓯᒪᔪᖃᕐᒪᑕ (page2)-ᒥᑦ (about) ᐃᒪᓐᓇᒎᖅ 75-ᐳᓴᒥ 
ᖁᑦᑎᓐᓂᖅᓴᐅᒻᒪᑕ ᑲᓇᑕᒥᐅᑦ ᐊᑭᓖᖃᑦᑕᖅᑕᖏᓐᓂᑦ ᑕᒫᓂ ᓂᐅᕕᓲᕗᑦ ᐱᖁᑎᒐᓚᐃᑦ ᓱᓇᒐᓚᐃᑦ, 
ᓂᖀᓪᓘᓐᓃᑦ.  
 
ᑖᓐᓇ (northern employees union)-ᑯᓐᓄᑦ 2003-ᖑᑎᓪᓗᒍ ᐋᖅᑭᒃᑕᐅᔪᕕᓂᖅ ᑕᐃᒪᐃᓕᖓᔪᖅ. ᑖᓐᓇ 
ᐱᔾᔪᑎᒋᓪᓗᒍ ᐅᖃᕈᑎᒋᔭᕋ, ᑕᐃᒃᑯᐊ ᓂᐅᕕᐊᒃᓴᑦ ᖃᐃᒑᖓᑕ (freight cost)-ᖑᑐᐃᓐᓇᖃᑦᑕᖏᑦᑐᐊᓗᒻᒥᑦ 
ᐃᓛᓐᓂᑦ 75-ᐳᓴᒥᑦ ᐃᓚᓯᒋᐊᖃᑦᑕᕐᒪᑕ ᐅᕝᕙᓗ 50-ᐳᓴ. ᑖᓐᓇ ᐱᔾᔪᑎᒋᓪᓗᒍ ᒥᓂᔅᑕᖃᐃ 
ᐋᖅᑮᖃᑎᒋᓇᓱᒐᔭᖅᐱᒋᑦ ᑖᒃᑯᐊ (dollar)-ᕗᑦ ᓴᓐᖏᑦᑎᑉᐸᓪᓕᐊᓕᕐᒪᑦ ᖃᓄᖅ ᑕᐃᒃᑯᐊ (retailers)-ᒐᓚᐅᔪᑦ 
ᐱᑦᑎᐊᕐᓂᖅᓴᐅᒍᓐᓇᒐᓱᒐᔭᕐᒪᖔᑕ ᓂᐅᕕᖃᑦᑕᖅᑑᓂᑦᑎᓐᓄᑦ ᐃᓄᐃᑦ ᓄᓇᖓᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑮᓇᐅᔭᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑖᒃᑯᐊ ᑲᑎᒪᖃᑎᒋᒍᓐᓇᕐᓂᐊᖅᑕᕗᑦ, 
ᑲᑎᒪᖃᑎᒋᔪᒪᐃᓐᓇᖃᑦᑕᕋᓗᐊᖅᑐᒋᓪᓗ ᑕᒪᒃᑯᐊ ᐊᖏᔪᖅᑳᕆᔭᖏᑦ. ᑕᒪᓐᓇ ᑲᔪᓯᑎᓐᓂᐊᖅᐸᕗᑦ 
ᑲᑎᒪᖃᑎᒌᖃᑦᑕᕐᓂᕗᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᑦ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐆᒥᐊ ᐊᐱᕆᔪᒪᑐᐃᓐᓇᓕᖅᑐᒍ ᑭᖑᓪᓕᖅᐹᒥ. ᒥᓂᔅᑕᖃᐃ ᑖᓐᓇ ᑲᑎᖃᑎᒋᓐᓂᕈᓂᒋᑦ 
ᑕᐃᒃᑯᐊ ᖃᓄᐃᓕᖓᓇᔭᖅᑑᔮᕐᒪᖔᑕ ᒥᓂᔅᑕ ᑕᕝᕗᖓ ᐅᓂᒃᑳᕈᓐᓇᕋᔭᖅᐱᖅᑲᐃ ᑕᐃᒃᑯᐊ ᑲᑎᖃᑎᒋᓐᓂᕈᓂᒋᑦ 
ᖃᖓᑐᐃᓐᓇᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑮᓇᐅᔭᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑲᑎᒪᔨᐅᓪᓗᐊᓕᑕᐃᓐᓇᕈᑦᑕ ᒪᓕᒐᓕᐅᖅᑎᐅᖃᑎᒃᑲ 
ᑐᑭᓯᑎᑦᓱᒫᖅᐸᒃᑲ ᖃᓄᐃᓕᐅᓚᐅᕐᒪᖔᑦᑕ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᕗᑦ ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 259 - 2(4): ᐋᓐᓂᐊᖅᑐᓕᕆᓂᕐᒧᑦ ᐃᑲᔫᓯᐊᓂᑦ ᐱᖃᓯᐅᔾᔭᐅᓯᒪᖏᑦᑐᑦ ᐃᒃᓯᕙᐅᑕᐃᑦ 

ᐊᒃᓴᓗᐊᓖᑦ/ᐃᖏᕋᔪᓐᓇᖅᑐᑦ (ᐹᓇᐸᔅ)  
  
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᑦ ᐅᖃᐅᓯᕆᖅᑲᐅᔭᒃᑲ ᑕᐃᓐᓇ, 
ᐊᐱᖅᑯᑎᒋᔪᒪᔭᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᑖᓐᓇ ᐊᐱᖅᑯᑎᒋᓗᐊᓐᖑᐊᖅᑕᕋ ᑖᒃᑯᐊ ᓄᓇᕗᑦ 
(health benefits) ᑕᒪᒃᑯᓂᖓ (cover)-ᓯᓯᒪᓐᖏᒻᒪᑕ (wheelchair)-ᓂᒃ ᐊᒻᒪᓗ (scooters)-ᓂᒃ. ᖃᓄᐃᒻᒪᑦ 
ᑕᒪᓐᓇ ᑕᐃᒪᓐᓇᐃᓕᖓᒻᒪᖔᑦ ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᕐᓇᖏᖅᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓇᓪᓕᐅᒃᑯᒫᓐ, 
ᓇᓪᓕᐅᒃᑯᒫᖅᑕᐅᓯᒪᖏᑦᑐᓄᑦ ᐃᑲᔫᑏᓐ ᐱᑦᔪᑎᓖᑦ ᒪᑯᓄᖓ ᐄᔭᒐᓐᓄᑦ ᐊᓯᖏᓐᓄᓗ ᓄᑦᑕᐅᑎᓄᓪᓗ, 
ᓱᓇᒃᑯᑖᓄᓪᓗ, ᐃᒡᒐᓕᕆᓂᕐᒧᓪᓗ. ᒪᑯᐊᓗ ᑲᐃᓪᓗᐊᕈᑏᓐ, ᑲᓇᑕᐅᑉ ᒐᕙᒪᒃᑯᖏᑎᒎᖅᑎᑕᐅᒻᒪᑕ.  



ᐅᓪᓗᑐᐃᓐᓇᖅ, ᐅᑐᐱᕆ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1980 

ᐊᐅᓚᖃᑦᑕᖅᖢᑎᒃᑯᓪᓗ ᐃᓄᐃᑦ ᑭᒡᒐᖅᑐᖅᖢᑎᒃᑯᑦ. ᒪᑯᐊ ᐃᖏᕐᕋᔾᔪᑏᑦᑕᐅᖅ ᐱᓱᒍᓐᓇᑎᐊᖏᑦᑐᓄᑦ. 
ᖃᐅᔨᒪᖏᑦᑐᖓ ᑭᓯᐊᓂ ᑲᐃᓪᓗᐊᕈᑎᓂᒃ ᐊᑐᖃᑦᑕᖅᑐᓐ ᑎᒥᒥᒍᑦ ᐊᑲᐅᖏᓕᐅᕈᑎᓕᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᐃᒻᒪᖄ ᑖᒃᑯᐊ ᖃᓄᕐᓕ ᐊᕕᑦᑐᖅᓯᒪᔪᖁᑎᒋᔭᖏᑦ ᑖᒃᓱᒪ 
ᒥᓂᔅᑑᑉ ᑕᕝᕙᓂ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ ᖃᐅᔨᓴᖃᑦᑕᖅᐸᓐ ᑕᒪᒃᑯᓂᖓ apply-ᑐᓄᑦ ᑕᐃᒪᓐᓇᐃᑦᑐᒥᒃ 
ᖃᐅᔨᓴᖃᑦᑕᖅᐹᓐ ᐱᑖᕆᐊᖃᓪᓚᕆᒻᒪᖔᓐ. ᐊᑕᐅᓯᐅᖏᑦᑐᒥᒃ ᐅᖃᐅᔾᔭᐅᓯᒪᓕᕋᒪ ᓇᒻᒥᓂᖅ 
ᓂᐅᕕᕆᐊᖃᖃᑦᑕᖅᓯᒪᔪᓂᒃ. ᖃᓄᕐᓕ ᖃᐅᔨᓴᖅᑕᐅᖃᑦᑕᕐᒪᑕ ᑕᒪᒃᑯᐊ apply-ᕈᑕᐅᔪᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᓐᓇᖏᑦᑐᓕᕆᓂᕐᒥᒃ ᐱᓕᕆᐊᒃᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓇᓪᓕᐅᒃᑯᒫᓕᕆᓂᕐᒧᑦ ᑐᕌᖓᔪᓐ 
ᐊᐅᓚᖃᑦᑕᖅᑕᕗᓐ ᑲᓇᑕᐅᑉ ᒐᕙᒪᒃᑯᖏᑦ ᑭᒡᒐᑐᖅᖢᒋᑦ. ᐃᓄᒃ ᐋᓐᓂᐊᕕᓕᐊᕌᖓᓐ ᐄᔭᒐᑦᑖᕆᐊᖅᑐᓲᖑᒻᒪᓐ, 
ᐃᔨᓕᕆᔨᓂᓪᓘᓐᓃᑦ, ᑭᒍᑎᓕᕆᔨᓂᓪᓘᓐᓃᑦ ᑕᑯᔭᖅᑐᖅᖢᑎᒃ. ᑕᒪᒃᑯᐊᓕᒫᑎᐊᓐ ᒐᕙᒪᒃᑯᓐᓂᑦ ᐊᑭᓕᖅᑕᐅᓲᓐ.  
 
ᐄ, ᖃᐅᔨᒪᔪᖓ ᐃᓛᓐᓂᒃᑯᑦ ᓇᓪᓕᐅᒃᑯᒫᖅᑕᐅᓯᒪᖏᑦᑐᑎᒍ ᓲᕐᓗ ᐃᒡᒐᑖᕐᓂᕈᕕᑦ ᐊᕐᕌᒎᒥ ᐊᑕᐅᓯᕐᒥ 
ᐱᒃᑲᓐᓂᕈᓐᓇᕋᔭᓐᖏᑦᑐᑎᓐ ᑖᒃᑯᑎᒎᓇ, ᐊᕐᕌᒍᑉᐸᑦ ᑭᓯᐊᓂ. ᒪᓕᒐᖅᑕᐅᖅᑐᖅ ᐊᑐᖅᑕᐅᖃᑦᑕᕆᐊᓕᓐᓂᒃ. ᑕᐃᓐᓇ 
ᐅᖃᐅᓯᕆᖅᑲᐅᔭᐃᓐ ᒪᓕᓪᓗᒍ ᑕᐃᒪᐃᑦᑐᔅᓴᐅᓚᐅᕐᓂᒻᒪᑦ ᑭᓯᐊᓂ ᓇᒻᒥᓂᖅ ᐊᑭᓖᒋᐊᖃᓕᓚᐅᖅᓯᒪᓐᓂᖅᐳᖅ 
ᑲᐃᓪᓗᐊᕈᑎᓄᑦ.  
 
ᓲᕐᓗ ᐆᑦᑑᑎᒋᓗᒍ, ᐃᒡᒐᑖᕐᓂᕈᑎᒃ ᑕᖅᑭᓐ 12 ᑭᓯᐊᓂ ᐊᓂᒍᖅᐸᑕ ᐃᒡᒐᑖᒃᑲᓐᓂᕈᓐᓇᕋᔭᕐᒪᓐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐅᐃᒍᕆᐊᕈᑦ, ᒪᓕᒐᓕᐅᖅᑎ ᖁᑦᑎᑦᑐᒧᓐ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑐ ᐃᓱᒪᔅᓴᖅᓯᐅᕈᓐᓇᖅᐹ ᑖᒃᑯᐊ ᑕᐃᒪᓐᓇᐃᓕᖓᓐᓂᖏᑉᐸᑕ ᑖᒃᑯᐊ 
ᐱᑖᖅᓯᒪᔪᓐ ᐃᓛᒃ ᑮᓇᐅᔭᐃᕈᑎᖃᖅᓯᒪᔪᓐ. ᑖᒃᑯᐊ receipts-ᖃᑉᐸᑕ ᐅᑎᖅᑎᑦᑎᕕᐅᔪᓐᓇᖅᐹᓐ ᑖᒃᑯᐊ ᓇᒻᒥᓂᖅ 
ᐊᑭᓖᓯᔪᓐ ᐱᖃᒃᑲᓂᓐᖏᑦᑐᑦ. ᓲᕐᓗ ᐋᓐᓂᐊᕕᒻᒦᖔᖅᑐᖅ ᓇᓗᓇᓐᖏᑲᐅᑎᒋᒻᒪᓐ ᐱᖃᖏᑦᑐᖅ. ᐃᓛᒃ, 
wheelchair-ᖃᖏᑦᑐᖅ. ᑭᓯᐊᓂ wheelchair-ᑖᕐᓗᓂ ᐱᔭᕆᐊᖃᕋᔭᒻᒪᓐ.  
 
ᑕᐃᒪᓐᓇᐃᓕᖓᔪᖃᑉᐸᑦ, ᑖᓐᓇ ᒥᓂᔅᑐ ᐅᑎᖅᑎᑦᑎᔪᓐᓇᖅᐹ ᑕᐃᒃᑯᓂᖓ receipts-ᖃᑦᑐᖃᑉᐸᓐ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐋᓐᓂᐊᖃᓐᓇᖏᑦᑐᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐊᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᐃᑦᑐᖅᑕᖃᓐᓂᖅᐸᓐ 
ᕿᒥᕐᕈᓇᒍᓐᓇᑎᐊᖅᑕᒃᑲ ᖃᐅᔨᓴᕐᓗᒋᓪᓗ ᑖᓐᓇ ᐃᓄᒃ ᓂᐅᕕᕆᐊᖃᓚᐅᕐᒪᖔᓐ ᓇᒻᒥᓂᖅ ᐊᑐᕐᓂᐊᖅᑕᒥᓂᒃ 
ᑲᐃᓪᓗᐊᕋᑎᒥᒃ. ᐊᒻᒪᓗ ᓇᓕᖅᑲᖃᑉᐸᓐ ᖃᐃᑕᐅᓂᐊᖅᐳᑦ ᑲᒪᒋᒋᐊᓪᓚᓐᓂᐊᕐᕋᒃᑭᓐ. ᖁᔭᓐᓇᒦᒃ, ᐅᖃᖅᑏ. 
 



ᐅᓪᓗᑐᐃᓐᓇᖅ, ᐅᑐᐱᕆ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1981 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᓐ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 260 - 2(4): ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᕋᓛᖑᔪᑦ ᑲᑎᒪᔨᓄᑦ (ᐲᑕᓴᓐ)  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓐᓄᓪᓗ. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᖃᑎᒪᔨᕋᓛᖏᓐᓂᒃ. ᖁᕕᐊᓱᕕᔾᔪᐊᖅᑲᐅᔪᖓ ᑕᐃᒃᑯᐊ 
ᑲᑎᒪᔨᕋᓛᑦ ᐋᓐᓂᐊᖃᓐᓇᖏᑦᑐᓕᕆᔩᑦ ᓯᕗᓪᓕᖅᐹᑦᑎᐊᒥ ᑲᑎᒪᕕᔾᔪᐊᕐᓂᖃᓚᐅᕐᒪᑕ. ᓴᖅᑭᑕᐅᓚᐅᕐᒪᑕᓗ 2000-
ᒥ ᓄᓇᕗᑦ ᒐᕙᒪᒃᑯᑦ ᐊᕕᑦᑐᖅᓯᒪᔪᓂ ᐋᓐᓂᐊᖃᓐᓇᖏᑦᑐᓕᕆᔩᑦ ᑲᑎᒪᔨᕐᔪᐊᖏᓐᓂᒃ ᓄᖑᑎᑦᑎᒐᒥᒃ.  
 
ᐄ, ᑕᒪᓐᓇᓕ ᖃᑯᒍᒃᑲᓐᓂᖅ ᐊᐱᖅᑯᑎᒋᐊᓘᓛᖅᐸᕋ, ᑭᓯᐊᓂ ᑖᓐᓇ ᑕᐃᒃᑯᓄᖓ ᑲᑎᒪᔨᕋᓛᓄᑦ ᒪᓕᒐᕐᓂᒃ 
ᐊᑐᖅᑕᐅᔪᒃᓴᓂᒃ ᑕᐃᓯᖅᑲᐅᒻᒪ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᕙᑦᑎᓐᓂ ᓇᓗᓇᐃᕐᓯᔪᓐᓇᕐᐳᖅ ᖃᓄᐃᒃᑐᓂ 
ᒪᓕᒐᖃᕐᓂᐊᕐᒪᖔᖅ ᑕᐃᒃᑯᐊ ᑲᑎᒪᔨᕋᓛᑦ? ᖁᔭᓐᓇᒦ. 
 
ᐅᖃᖅᑎ: ᖁᔭᓐᓇᒦ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑲᑎᒪᔨᕋᓛᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᖏᑦ ᒪᓕᒐᖏᑦ ᐋᖅᑭᒃᓱᕋᓱᓕᕐᖢᑎᒃᑯᑦ ᐅᖃᖃᑎᒋᖅᑳᓚᐅᖅᑕᕗᑦ ᒪᐃᔭᓕᒫᑦ 
ᓄᓇᕗᑦ ᓄᓇᓕᖏᓐᓃᑦᑐᓐ, ᐊᒻᒪᓗ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ ᑲᑎᒪᔨᖏᑦ ᕼᐋᒻᓚᒃᑯᑦ 
ᐊᑖᓃᑦᑐᑦ.  
 
ᑕᐃᒪᐃᑦᑐᓂᒃ ᒪᓕᒐᓂᒃ ᐋᖅᑭᒃᓱᐃᓕᕐᖢᑕ ᖃᐅᔨᒋᐊᖃᕇᓚᐅᖅᑐᒍᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᕌᖓᔪᓂᒃ 
ᐱᓕᕆᐊᖃᕐᓂᐊᖅᑎᓪᓗᒋᑦ ᐊᒻᒪᓗ, ᐃᓗᓕᖃᐅᖅᑎᓐᓇᓱᓚᐅᖅᑕᕗᑦ ᓲᕐᓗ ᐅᖁᒪᐃᓐᓂᕐᓂᐊᕐᓂᒧᑦ ᑐᕌᖓᔪᓂᒃ 
ᐊᒻᒪᓗ ᑐᑭᓯᓇᕐᓯᑎᒋᐊᒃᑲᓐᓂᕋᓱᓚᐅᕐᖢᑎᒃᑯᑦ ᐃᓅᓕᓴᐃᔩᑦ ᐃᑲᔪᖃᑦᑕᕆᐊᖃᕐᓂᖏᓐᓂᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᑎᒪᔨᖏᖕᓂᒃ ᑮᓇᐅᔾᔭᒃᓵᕆᓇᔭᖅᑕᖏᑦ.  
 
ᐃᒃᑯᐊ ᐊᑯᓂᐊᓗᒃ ᑲᒪᒋᓚᐅᕋᑦᑎᒃᑯᑦ ᑐᑭᓯᓇᕐᓯᑎᒋᐊᒃᑲᓐᓂᕋᓱᑐᐃᓐᓇᓚᐅᖅᑕᕗᑦ ᖃᓄᐃᓕᐅᖃᑦᑕᕐᓂᐊᕐᒪᖔᑦ 
ᐊᒻᒪᓗ ᐃᓅᓯᖃᑦᑎᐊᕐᓂᕐᒧᑦ ᑐᕌᖓᔪᓂᒃ ᖃᓄᖅ ᑲᒪᔾᔪᓯᖃᕐᓂᐊᕐᒪᖔᖅ ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᑦ, ᒥᓂᔅᑕ. ᓯᕗᓪᓕᕐᐹᒥ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᑐᓴᒃᑲᖅᑕᐅᒐᒪ ᑕᒪᑐᒥᖓ. ᐃᖃᓗᒃᑑᑦᑎᐊᕐᒥ  

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᑎᒪᔨᖏᑦ, ᑲᑎᒪᔨᕋᓛᖏᑦᑕ ᑲᑎᒪᔨᖏᑦ ᐃᓱᒫᓘᑎᖃᖃᑦᑕᕐᓯᒪᖕᒪᑕ 
ᐅᓄᙱᓗᐊᖅᑐᓂᒃ ᐃᓄᖃᖃᑦᑕᕐᒪᖔᑦ.  
 
ᐊᒻᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑏᑦ ᐅᓄᓗᐊᖅᑐᐊᓗᐃᑦ ᑕᐃᑲᓂ ᑲᑎᒪᔨᐅᖃᑕᐅᓂᖏᑦ 
ᐃᓱᒫᓘᑎᒋᔭᐅᖃᓯᐅᔾᔭᐅᓚᐅᕐᒥᔪᑦ. ᓄᓇᑦᑎᓐᓂᓕ ᐃᓱᒫᓘᑎᖃᕋᑦᑕ ᐊᒻᒪᓗ ᒪᐃᔭᓂᒃ ᐊᓯᖏᓐᓂ 
ᑐᓴᖃᑦᑕᕐᓯᒪᓪᓗᑕ.  
 
ᑖᒃᑯᐊ ᑲᑎᒪᔨᕋᓛᑦ ᓴᙱᓂᖃᙱᑦᑎᐊᖅᑐᑦ, ᐊᓯᔾᔨᕐᓯᒍᓐᓇᖏᒃᖢᑎᒡᓗ ᑭᓱᑐᐃᓐᓇᕐᓂᒃ. ᑐᓴᐅᒪᔾᔪᑎᓂᒃ 
ᑕᐅᕐᓰᓂᕋᐃᓂᕐᒧᑦ ᐱᓯᒪᔫᒐᓗᐊ, ᑭᓯᐊᓂ ᐊᐱᖅᑯᑎᒐᓕᐅᓇ ᖃᓄᐃᑦᑐᓂᒃ ᑖᒃᑯᐊ ᓴᙱᓂᖃᐅᕐᐸᑦ ᑲᑎᒪᔨᕋᓛᑦ 
ᑲᑎᒪᔨᖏᑦ? ᒥᓂᔅᑕᖃᐃ ᐊᐱᕆᔪᓐᓇᖅᐳᖅ, ᖃᓄᐃᑦᑐᓂᒃ ᐱᔪᓐᓇᕐᓂᖅᑖᕐᑎᑕᐅᓯᒪᖕᒪᖔᑦ ᑖᒃᑯᐊ ᑲᑎᒪᔨᑦ 
ᐊᓯᔾᔨᕐᓯᔪᓐᓇᕐᓂᕐᒥᒃ ᑎᒍᒥᐊᖃᓯᐅᔾᔨᓂᐊᕐᒪᑕ? ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᔾᔨᒌᙱᔾᔪᑎᒋᒻᒪᒋᑦ ᑲᑎᒪᔨᐅᔪᑦ 
ᐊᒻᒪᓗ ᑲᑎᒪᔨᕋᓛᑦ, ᑲᑎᒪᔨᓪᓚᕆᐅᙱᒻᒪᑕ.  
 
ᑖᒃᑯᐊ ᒪᓕᒋᐊᖃᖃᑦᑕᓂᐊᖅᑕᖏᑦ ᖃᓄᖅ ᐱᓕᕆᖃᑎᒋᑦᑎᐊᕈᓐᓇᕐᒪᖔᑦᑎᒍ ᑕᐃᒃᑯᐊ 
ᖃᓂᒪᖃᕐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ. ᐅᕙᒍᑦ ᒐᕙᒪᒃᑰᓪᓘᑕ ᐃᒫ ᐱᓇᓱᒃᑐᑕ ᖃᓄᐃᙱᑎᐊᖅᑐᓂ ᓄᓇᓕᓐᓂ 
ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᒪᓇᓱᑉᐸᑦᑐᒍᑦ ᑐᓴᕈᒪᓪᓗᑕ ᑕᐃᒃᑯᓇᙵᑦ ᓄᓇᓕᓐᓂᑦ 
ᖃᓂᒪᑦᑕᐃᓕᒪᓂᕐᒧᑦ ᐱᔾᔪᑎᖃᖅᑐᓂ ᐃᓕᓐᓂᐊᕈᑎᔅᓴᐅᒍᓐᓇᖅᑐᓂᑦ, ᓄᓇᓕᓐᓂ ᐱᒋᐊᕈᑕᐅᓯᒪᔪᓂᑦ ᓄᓇᓖᑦ 
ᖃᓄᐃᑦᑐᓂ ᓯᕗᓪᓕᐅᖁᔨᒻᒪᖔᑕ.  
 
ᐃᒫ, ᓯᒡᒐᓕᐊᖅᑐᖃᑦᑕᓂᕐᒧᑦ ᐅᕙᓘᓐᓃᑦ ᐃᓅᓱᓗᐊᖅᑐᑦ ᓇᔾᔨᖃᑦᑕᕐᓂᖏᓐᓄᑦ, ᖃᓄᐃᑦᑐᑐᐃᓐᓇᒍᓐᓇᖅᑐᑦ. 
ᑕᐃᒃᑯᐊ ᐅᖃᐅᓯᒋᓚᐅᕐᒥᔭᕗᑦᑕᐅᖅ ᑕᒪᒃᑯᐊ ᓄᓇᓕᓐᓂ ᐃᖅᑲᓇᐃᔭᖅᑎᕗᑦ ᐃᓄᓕᕆᔨᒃᑯᑦ ᐋᓐᓂᐊᓯᐅᖅᑎᐅᔪᑦ 
ᓄᓇᓕᓃᑎᑕᐅᒋᐊᒃᑲᓐᓂᕈᓐᓇᕐᓗᑎ ᐊᑯᓂᐅᓂᕐᓴᖅ.  
 
ᑕᐃᒃᑯᐊ ᓄᓇᓕᓐᓂ ᑲᒪᔨᓪᓚᕆᐅᙱᒻᒪᑕ ᐋᓐᓂᐊᕐᕕᓐᓂ, ᑭᓯᐊᓂ ᐃᓚᐅᓂᖃᕈᓐᓇᕐᒥᔪᑦ ᑕᒪᒃᑯᓄᖓ ᓄᓇᓕᓐᓄ 
ᑐᕌᖓᔪᓄᑦ ᑕᐃᒃᑯᓇᖓᑦ ᐋᓐᓂᐊᓯᐅᖅᑎᓂᒃ. ᐃᓚᖏᑦ ᑲᑎᒪᔨᕋᓛᖑᔪᑦ ᐊᐅᓚᓂᖃᔅᓯᐊᕐᓯᒪᔪᑦ, ᐃᓚᖏ 
ᐊᐅᓚᓂᖃᑦᑎᐊᕐᓯᒪᙱᒻᒥᔪᑦ, ᑕᐃᒫᒃ ᑲᑎᒪᖃᒋᓗᐊᓚᕿᓚᐅᖅᑲᕗᑦ ᓴᖅᑮᔪᒪᓪᓗᑕ ᒪᓕᑦᑕᐅᔭᕆᐊᖃᕐᓂᐊᖅᑐᓂᒃ.  
 
ᑕᐃᒃᑯᐊᓴᐃᓐᓇᐃᑦ, ᐃᓛ ᑲᔪᓯᑦᑎᐊᕈᓐᓇᖁᓪᓗᒋᑦ ᑲᑎᒪᔨᕋᓛᖑᔪᑦ ᐱᓕᕆᖃᑎᒋᓪᓗᒋᑦ ᐊᒻᒪᓗ 
ᐃᑲᔪᖅᑐᖃᑦᑕᕐᓗᒋᑦ, ᖃᓄᕐᓗ ᐊᐅᓚᔭᕆᐊᖃᒻᒪᖔᑕ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᒥᓂᔅᑕ. ᐅᖃᖅᑏ, ᑕᒪᒃᑯᐊ ᓇᑉᐸᓪᓗᐊᖏᖅᑲᐃ 
ᖃᒪᒋᔭᐅᖃᑦᑕᕐᖓᑕ ᐋᓐᓂᐊᖅᑐᓕᕆᓂᕐᒧᑦ. ᐃᓛ ᒪᓕᒐᓕᐅᖅᑎᐅᓪᓗᓂ ᑐᓴᓐᓇᖃᑦᑕᕐᖓᓐ ᐋᓐᓂᐊᖅᑕᐃᓕᒪᓂᕐᒧᑦ 
ᑕᒪᒃᑯᐊ ᐱᑦᔪᑎᖃᒐᔪᒻᒪᑕ ᑐᓴᖅᐸᑦᑕᕗᑦ.  
 
ᐅᖃᐅᔾᔭᐅᓚᐅᖅᓯᒪᒐᒪ ᒥᓂᔅᑕᐅᔪᒧᑦ ᑕᒪᒃᑯᓄᖓ ᐊᐅᓚᑦᑎᔨᖏᓐᓄᑦ, ᒥᓂᔅᑕᐅᔪᕐᓗ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ ᑕᐃᒪ ᐊᔪᓐᓇᖏᑉᐸᑦ.  
 
ᒥᓂᔅᑕᐅᔪᖅ ᐅᖃᕈᓐᓇᖅᑳ ᓱᓕ ᑕᐃᒪᐃᒻᒪᖔᖅ ᐅᓪᓗᒥᐅᔪᖅ. ᑕᐃᒃᑯᐊ ᒪᓕᒐᓕᐅᖅᑎᒥᓄᑦ ᐅᐸᒍᑎᓐᖏᖔᕐᓗᑎᒃ 
ᑲᑎᒪᔨᕋᓛᓅᖔᕈᓐᓇᖁᑦᖃᐃ ᖃᓂᒪᑦᑕᐃᓕᒪᔪᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᓐᓇᖏᑦᑐᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐊᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᓄᓇᓕᓐᓂ ᑲᒪᖃᑦᑕᖅᑐᓐ, ᐃᓛ ᓇᓗᓇᐃᖅᓯᑲᓐᓂᕈᓐᓇᖅᑐᓐ ᐱᓕᕆᐊᕐᕆᒋᐊᖃᑦᑕᖏᑦ 
ᖃᓂᒪᖃᓐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᖑᔪᑦ. ᑕᐃᒪᓕ ᖃᐅᔨᓯᒪᔭᒃᑲ ᐃᑲᔪᖅᑐᐃᖃᑦᑕᖅᑐᑎᒃ 
ᖃᓄᐃᖏᑎᐊᕐᓂᕐᒧᑦ ᑕᕝᕙᓂ ᓄᓇᓕᓐᓂ. ᑕᐃᒃᑯᐊᓗ ᐅᐸᒍᑎᒍᓐᓇᖅᑐᑎᒃ ᑕᐃᒃᑯᓄᖓ ᖃᓂᒪᑦᑕᐃᓕᕆᔨᒃᑯᑦ 
ᑲᑎᒪᔨᕋᓛᖏᓐᓄᑦ.  
 
ᑕᕝᕙᐅᑦᑕᐅᑎᒋᓪᓗᑎᓪᓗ ᐃᖅᑲᓇᐃᔭᖅᑎᐅᔪᖅ, ᐋᓐᓂᐊᓯᐅᖅᑎᐅᔪᖏᓐᓂᒃ ᐊᐅᓚᑦᑎᔨᐅᔪᓄᓪᓗ. 
ᑕᐃᒪᐃᒍᓐᓇᕐᒥᔪᑦ. ᑕᒪᐅᓇ ᐊᖅᑯᑎᖃᕈᓐᓇᕐᒥᔪᑦ ᑭᓯᐊᓂ ᑕᐃᒃᑯᐊ ᒪᓕᒋᐊᖃᑦᑕᖏᑦ ᐋᖅᑭᓱᖅᐸᓪᓕᐊᓪᓗᒋ 
ᓇᓗᓇᐃᖅᐸᓪᓕᐊᓂᐊᖅᑕᕗᑦ ᐊᒻᒪᓗ ᓴᓐᖓᑎᑦᑎᕙᓪᓕᐊᒐᓱᒃᑐᒍᑦ ᑕᒪᒃᑯᓂᖓ ᑲᒪᒋᔭᐅᔪᓐᓇᕐᓂᖏᓐᓂ ᓄᓇᓕᓐᓂ 
ᐅᕙᒍᑦ ᐱᓕᕆᕕᖓᒍᑦ. ᐅᕙᒍᑦ ᑕᐃᒃᑯᐊ ᐃᑲᔪᖃᑦᑕᕈᓐᓇᓂᕐᒧᑦ, ᐋᓐᓂᐊᖃᑦᑕᐃᓕᒪᓂᕐᒧᑦ ᐃᖅᑲᓇᐃᔭᖅᑎᒋᔭᕗᑦ 
ᑲᑎᒪᔨᕋᓛᓐᓂᒃ ᐃᑲᔪᖃᑦᑕᕈᓐᓇᕐᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᓂ ᐊᒻᒪ ᑭᖑᓪᓕᖅᐹᖅ ᐅᐃᒍᕆᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ ᑐᓴᖅᑎᑎᒻᒪᓐ. ᐅᖃᖅᑏ, 
ᒪᐃᔭᖑᓚᐅᖅᓯᒪᒐᒪ 2000-ᖑᑎᓪᓗᒍ, ᑕᐃᒃᑯᐊ ᑲᑎᒪᔨᕋᓛᕆᔭᕗᓐ ᐅᐸᖃᑦᑕᓚᐅᖅᓯᒪᒐᒪᓗ ᑕᐃᒃᑯᓄᖓ 
ᓄᓇᓕᓐᓄᓪᓗ ᐱᓕᕆᑦᑎᐊᑐᒻᒪᕆᐊᓘᕙᑦᑐᑎᒃ.  
 
ᑕᐃᒃᓱᒪᓂᓗ ᐅᑉᐱᕈᓱᒃᑲᒪ ᒫᓐᓇᐅᔪᖅ ᑲᑎᒪᔨᑕᖃᑦᑎᓐᓇᒍ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᑲᑎᒪᔨᐅᔪᓂᒃ. 
ᐱᔭᒃᓴᓕᒻᒪᕆᐊᓘᒻᒪᑕ ᐃᓛ ᐊᐅᓚᑦᑎᐊᕐᓂᐊᖅᑲᑕ ᖃᓂᒪᔪᖃᖅᑲᑦ, ᐃᑲᔪᖅᑕᐅᔭᕆᐊᖃᑦᑐᖃᖅᑲᓐ ᑎᒥᖓᓄᑦ 
ᑐᕌᖔᔪᓂᒃ.  

1984 

ᐊᐱᖅᑯᑎᒋᔭᕋ ᒥᓂᔅᑕᒧᑦ, ᑕᒪᒃᑯᐊ ᐱᓕᕆᒃᑲᓂᕐᓂᐊᖅᑲᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ, ᑕᐃᒃᑯᐊ 
ᐊᒥᓱᕈᕆᐊᓐᓗᑎᒃ ᖃᐅᔨᓴᖅᐸᓪᓗᑎᒃ ᐊᐅᓚᕈᑕᐅᕙᑦᑐᓂᒃ ᐊᒻᒪᓗ ᑲᑎᒪᔨᐅᔾᔪᓯᐊᖑᔪᓂᒃ ᑕᒪᒃᑯᓂᖓ 
ᐊᒥᓱᕈᕆᐊᖅᑕᐅᒍᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐋᓐᓂᐊᖃᓐᓇᖏᑦᑐᓕᕆᓂᕐᒥᒃ ᐱᓕᕆᐊᕐᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐊᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᐃᓕᓴᕆᓪᓗᒋᑦ ᕼᐋᒻᓚᒃᑯᓐᓄᑦ 
ᑲᑎᒪᔨᕋᓛᕆᔭᐅᒻᒪᑕ. ᕿᒥᕐᕈᒋᐊᒃᑲᓐᓂᕈᓐᓇᖅᑕᕗᑦ ᑕᒪᓐᓇ. ᐅᖃᕈᓐᓇᖅᑐᖓ ᑕᐃᒪᓕ ᖃᓄᖅ 
ᐃᑲᔪᖅᑐᑲᓐᓂᕈᓐᓇᕐᒪᖔᑦᑎᒍ ᓄᓇᓕᓐᓃᑦᑐᑦ ᑲᑎᒪᔨᕋᓛᖑᔪᓐ. ᐊᒻᒪᓗ ᐃᑲᔪᖅᑐᑕᐅᑦᑎᐊᕐᓂᐊᕐᕋᓗᐊᕐᒪᖔᑕ 
ᓄᓇᓕᓐᓂ ᖃᐅᔨᓴᖅᑎᓪᓗᒋᓪᓘᓐᓃᑦ ᓯᕗᓪᓕᐅᔾᔨᒍᒪᔭᖏᓪᓘᓐᓃᑦ ᖃᓄᐃᖏᑎᐊᕐᓂᕐᒧᑦ.  
 
ᓄᓇᓕᓐᓂ ᕿᒥᕐᕈᔪᒍᑦ ᑕᐃᒃᑯᐊ ᐃᑲᔪᖅᑐᐃᑲᓐᓂᖃᑦᑕᖁᓪᓗᒋᑦ ᑕᐅᕗᖓᓕᒫᖅ ᑲᑎᒪᔨᕋᓛᖑᔪᓄᑦ. 
ᐱᒻᒪᕆᐅᒋᔭᐅᔪᓄᑦ ᑕᐃᒃᑯᓇᓐᒐᑦ ᓯᕗᓪᓕᐅᔾᔭᐅᔭᕆᐊᖃᑦᑐᓂᓪᓗ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᓐ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 261 - 2(4): ᑭᒃᑯᑦ ᕿᓯᕐᓂᑦ ᓂᐅᕕᖅᐸᑉᐸᑦ - ᐆᒪᔪᓕᕆᔨᐅᑉ ᐃᖅᑲᓇᐃᔮᖓ ᒪᑐᐃᖓᔪᖅ 

(ᑲᑦᑐᒃ) 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔩ, ᑖᓐᓇ ᒥᓂᔅᑕ ᐊᐱᕆᓚᐅᕐᓂᐊᕐᒥᒐᒃᑯ ᐊᕙᑎᓕᕆᓕᒃᑯᑦ ᒥᓂᔅᑕᖓᑦ. ᐅᖃᐅᓯᓚᕐᒫᖓ 
ᐃᑉᐸᔅᓴᕐᖏᓐᓇᖃᐃ … ᐃᓛ ᖃᐅᔨᑎᓚᐅᕋᒃᑯ ᑕᑲᓇᓂ ᐆᒪᔪᓕᕆᔨᖃᖏᓐᓇᑦᑕ ᐊᒻᒪ ᕿᓯᓐᓂᒃ ᐊᒥᓱᓂᒃ ᐃᓚᖏᑦ 
ᐱᖃᑦᑕᑐᔅᓴᐅᓕᕐᒥᒻᒪᑕ ᑕᐃᒃᑯᓕᑭᐊᖃᐃ ᓇᒧᑦ ᕿᓰᒋᐊᖅᑐᕈᓐᓇᖃᖃᐃ? ᓇᑯᕐᒦᒃ ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ. ᒥᓂᔅᑐ ᓇᑦᑎᖅ. 

 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒥᒃ ᐅᖃᖅᑎ, ᐊᒻᒪ ᖁᔭᓐᓇᒦᖅᓱᒍ ᑕᐃᓐᓇ ᒪᓕᒐᓕᐅᖅᑎᐅᖃᑎᕗᑦ. ᑖᓐᓇ 
ᕿᓯᓕᕆᓂᖅ ᐱᕙᓪᓕᐊᔪᓕᕆᔨᒃᑯᓐᓄᑦ ᓄᒃᑎᖅᑕᐅᓚᐅᕐᒪᑦ ᑭᓯᐊᓂ ᑕᐃᒃᑯᐊ ᕿᓰᖃᑦᑕᕐᓃᑦ 
ᐱᓕᕆᐊᖃᑦᑕᖅᑕᕋᓗᐊᕗᑦ. 

1985 

ᒫᓐᓇ ᑕᑲᓇᓂ ᓴᓂᑭᓗᐊᕐᒥ ᐆᒪᔪᓕᕆᔨᖃᖏᓐᓂᑯᐊᓄᑦ ᐃᒻᒪᖄ ᑖᒃᑯᓄᖓ ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᑦ 
ᑭᐅᑦᑎᐊᕈᓐᓇᕐᓂᖅᓴᐅᓇᔭᖅᑖ, ᐱᓕᕆᐊᕆᖃᑦᑕᖅᑕᕋᓗᐊᕗᑦ ᑕᐃᒃᑯᐊ ᐆᒪᔪᓕᕆᔨᑦᑎᓐᓄᑦ ᑭᓯᐊᓂ ᑕᑲᓇᓂ 
ᐱᑕᖃᖏᓐᓇᑦᑕ ᒫᓐᓇ. ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᐅᖃᐅᓯᒃᑯᑦ ᐊᐱᖅᑯᑏᑦ. ᓯᕗᓪᓕᖅᐹᒥᒃ ᐅᐃᒍᒋᐊᕈᑦ ᒥᔅᑐ ᑲᑦᑐᒃ. 
 
ᑲᑦᑐᒃ: ᓇᓗᓕᖅᑐᖓᓕ, ᐃᓛᒃ ᑖᓐᓇᖃᐃ ᐊᐱᕆᖔᕐᓂᐊᖅᐸᕋ. ᓇᑯᕐᒦᒃ ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᑲᑦᑐᒃ. ᒥᔅᑐ ᑲᑦᑐᒃ, ᑖᓐᓇ ᐊᐱᖅᑯᑏᑦ ᑲᔪᓯᒋᐊᕈᓐᓇᖅᑕᐃᑦ ᐊᐱᕆᕋᑖᖅᑕᕐᓄᑦ 
ᒥᓂᔅᑐᒧᑦ ᐊᕙᑎᓕᕆᓂᕐᒧᑦ ᒥᔅᑐ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔩ, ᑖᓐᓇᖃᐃ ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᑕᒪᑐᒥᖓ ᐱᕙᓪᓕᐊᔪᓕᕆᔨᒃᑯᖓᓐᓂᖃᐃ 
ᐅᖄᖃᑎᖃᕈᓐᓇᐸᑦ ᑐᓴᖅᑎᓐᓂᐊᕐᓗᖓ 2-ᒨᓚᐅᖏᓐᓂᖓᓂ? ᐃᑉᐸᓴᖅ ᐱᓕᕆᑦᓯᐊᓚᐅᕐᒪᑦ ᐅᐱᒋᔭᕋ ᑖᓐᓇ 6-
ᒨᓚᐅᖅᑎᓐᓇᒍ ᑭᐅᓂᐊᖃᒌᓚᓚᐅᕐᒪᑦ 6-ᒨᓚᐅᖅᑎᓐᓇᒍ ᑭᐅᓚᐅᕐᒪᑦ ᐊᐱᕆᓕᕆᕙᕋ 2-ᒨᓚᐅᖅᑎᓐᓇᒍᖃᐃ 
ᑭᐅᒍᓐᓇᓂᐊᕆᕚᖓ? ᐅᖃᖅᑎᔅᓯᔩ. 
 
ᐅᖃᖅᑎ: ᖁᔭᓐᓇᒦᑦ ᒥᔅᑐ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ. ᒥᓂᔅᑐ ᓇᑦᑎᖅ. 

 
ᐊᖓᔪᖅᑳᖅ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒥᒃ ᐅᖃᖅᑎ. ᐃ ᐱᔭᕆᐊᑐᔪᑲᓪᓚᕈᓘᓂᐊᖅᐸᓪᓚᐃᔪᒐᓗᐊᖅ, ᐃ 
ᐊᖏᕈᓐᓇᕋᓗᐊᕐᒥᔪᖓ ᑖᓐᓇ ᐱᓕᕆᖃᑎᒋᓂᐊᕐᓗᒍ ᑲᑎᒪᔨᐅᖃᑎᒐ ᒥᓂᔅᑕᐅᖃᑎᒐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ ᒥᓂᔅᑐ. ᑲᑎᒪᔾᔪᑎᔅᓴᕗᑦ 6 ᐅᖃᐅᓯᒃᑯᒃ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ ᒥᔅᑐ ᒪᑉᓴᓛ. 
 
ᐊᐱᖅᑯᑦ 262 - 2(4): ᐃᓕᖅᑯᓯᓕᕆᓂᕐᒧᑦ ᐱᓕᒻᒪᓴᖅᑕᐅᓂᖏᑦ ᐃᓱᒪᓕᕆᔨᓂᕐᒧᑦ ᐃᖅᑲᓇᐃᔭᖅᑏᑦ 

(ᒪᑉᓴᓚᒃ)  
ᒪᑉᓴᓚᒃ: ᖁᔭᓐᓇᒥᒃ ᐅᖃᖅᑎᑦᑎᔩ, ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᖅᑕᕋ ᑖᓐᓇ ᐋᓐᓂᐊᖅᑕᐃᓕᕆᔨᒃᑯᑦ 
ᒥᓂᔅᑐᖓᓐᓄᑦ. ᐅᐃᒍᓕᐅᑎᒍᒪᑐᐃᓐᓇᖅᑕᕋ ᑖᓐᓇ ᐊᐱᖅᑯᑎᒋᓂᐊᖅᑕᕋ ᐊᐱᖅᑯᑎᒋᓚᐅᖅᑕᒪ ᒥᒃᓵᓄᑦ ᑕᒪᒃᑯᐊ 
ᐃᓄᓕᕆᔩᑦ ᐃᓱᒫᓗᒃᑐᓕᕆᔩᒃ ᒥᒃᓵᓄᑦ. ᑐᑭᓯᒋᐊᕐᕕᒋᒃᑲᓐᓂᕈᒪᓪᓚᕆᒃᑲᒃᑯ ᑕᒪᓐᓇ ᖃᐅᔨᒪᓂᐊᖅᐳᖅ ᒥᓂᔅᑐ 
ᐃᒡᓗᐃᓐᓇᕐᒧᑦ ᑭᒡᒐᖅᑐᐃᖏᓐᓇᒪ, ᓄᓇᕗᒦᑦᑐᓗᒃᑖᓄᑦᑕᐅᖅ ᑭᒡᒐᖅᑐᐃᒐᓗᐊᖅᖢᖓ ᑭᓯᐊᓂ 
ᐱᓕᕆᖃᑎᖃᑦᑎᐊᕈᓐᓇᕆᐊᖃᖃᑦᑕᕐᒪᑕ ᑕᒪᒃᑯᐊ ᐱᓗᐊᖅᑐᒥ ᐃᖅᑲᖅᑐᐃᖅᑕᐅᓯᒪᔪᓪᓘᓐᓂᑦ ᐊᒃᓱᕈᖅᑐᓪᓘᓐᓃᑦ 
ᐃᓱᒫᓗᒃᑐᑦ ᐃᓅᓪᓗᑎᒃ. 
 
ᐱᓕᕆᖃᑎᖃᒻᒪᕆᖕᓂᖅ ᐊᔪᖃᑦᑕᕐᒪᑕ ᖃᑉᓗᓈᑎᑐᑦ ᐃᓕᖅᑯᓯᖃᓗᐊᖅᑐᓄᑦ. ᐅᖃᖅᑎᑦᑎᔩ ᑖᓐᓇᖃᐃ ᒥᓂᔅᑐ 
ᑭᐅᔪᓐᓇᕋᔭᖅᐳᖅ ᑕᒪᒃᑯᐊ ᓴᓇᔪᓄᑦ, ᓴᓇᔭᒃᓴᓄᑦ ᐆᒃᑐᖅᑐᑦ ᑕᐃᒪᓐᓇᐃᑦᑐᓂᒃ ᐃᓕᖅᑯᓯᑦ ᐃᓄᐃᑦ 
ᐃᓕᖅᑯᓯᖏᓐᓂᒃ ᐱᖅᑯᓯᖏᓐᓂᒃ ᒪᓕᒐᖁᑎᖓ ᑕᐃᖕᓇ ᐊᑐᐊᒐᖓ ᑕᐃᒪᓐᓇᐃᑦᑐᒥᒃ ᐃᓕᓐᓂᐊᕐᓂᖏᓐᓂ 
ᐱᑕᖃᓲᖑᕗᖅ? ᑖᓐᓇ ᑐᑭᓯᒋᐊᓚᐅᖄᕐᓗᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᒪᑉᓴᓛ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ. ᒥᓂᔅᑐ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᓇᓗᓇᐃᕆᐊᒃᑲᓐᓂᕐᓗᒍ ᐱᒻᒪᕆᐅᒻᒪᓂᓛᒃ 
ᑖᒃᑯᐊ ᐃᓱᒪᓕᕆᔨᐅᔪᑦ ᐃᓄᓕᕆᔨᐅᔪᓪᓗ ᐃᓕᓐᓂᐊᖅᑕᐅᖃᑦᑕᖅᑐᑦ ᓄᓇᕗᑦ ᓯᓚᑦᑐᓴᕐᕕᒻᒥ 
ᐃᓕᓐᓂᐊᖅᑕᐅᕙᒻᒪᑕ. ᐆᑦᑑᑎᒋᓗᒍ, ᒪᓕᒋᐊᖃᖅᑕᖏᑦ ᐱᖃᓯᐅᔾᔨᖃᑦᑕᖅᑐᑦ ᐃᓄᐃᑦ ᐃᓕᖅᑯᓯᖏᓐᓂᑦ. ᐃᓄᐃᑦ  

1986 

ᐃᓕᖅᑯᓯᖏᓐᓂᑦ, ᐱᖅᑯᓯᖏᓐᓂᑦ ᑕᒪᒃᑯᓂᖓ ᐱᑕᖃᖅᑐᖅ ᐋᓐᓂᐊᓇᖅᑐᓂᒃ ᐊᔾᔨᒌᓐᖏᕈᓘᔭᖅᑐᐊᓗᓐᓂᖏᓛᒃ 
ᐃᓗᓕᖃᕐᒪᑦ ᐃᓄᐃᑦ ᒥᒃᓵᓅᖓᔪᓂᑦ ᐃᓕᖅᑯᓯᕆᔭᖏᓐᓂᑦ ᐃᓕᓐᓂᐊᑎᓪᓗᒋᑦ ᐃᓄᓕᕆᓂᕐᒧᓪᓗ. 
 
ᑕᐃᒪᓕ ᐊᐱᖅᓱᕋᔅᓴᓂᒃ ᕿᓂᓕᕋᐃᒐᑦᑕ ᐱᑕᖃᓲᖑᔪᖅ ᐃᓄᓕᕆᔨᒧᑦ ᐃᓄᐃᑦ ᐃᓕᓐᓂᐊᖅᓯᒪᔭᕆᐊᖃᕐᒪᖔᑕ 
ᐃᓄᐃᑦ ᐃᓕᖅᑯᓯᖏᓐᓂᑦ ᐱᑕᖃᓪᓚᕆᒻᒪᖔᖅ ᐊᐱᖅᓱᖅᑕᐅᓂᐊᖅᑐᓂᒃ ᑕᐃᒃᑯᓄᖓ. ᑭᓯᐊᓂ 
ᖃᐅᔨᒋᐊᒃᑲᓐᓂᕈᓐᓇᖅᑕᕋ, ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ ᑖᒃᓱᒥᖓ ᑭᐅᔪᓐᓇᑦᑎᐊᕋᕕᑦ. ᑕᐃᒪᓕ 
ᑕᐃᒪᓐᓇᐃᑦᑐᒥᑦ ᐱᑕᖃᓐᖏᑦᑐᖅ, ᐱᑕᖃᓐᖏᑉᐸᑦ ᓴᖅᑭᑎᑦᑎᔪᓐᓇᕋᓱᒐᔭᖅᐸ ᒥᓂᔅᑕ ᑕᒪᑐᒥᖓ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
  
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓄᓇᓕᓐᓂ ᐃᖅᑲᓇᐃᔮᖑᔪᑦ 
ᐋᓐᓂᐊᓯᐅᖅᑎᓄᑦ, ᐃᓄᓕᕆᔨᓄᑦ, ᓄᓇᓕᓐᓂᓗ ᐋᓐᓂᐊᖃᖅᑕᐃᓕᒪᑎᑦᑎᔨᐅᔪᐃᑦ, ᐃᒥᐊᓗᒻᒧᓪᓗ ᑲᑎᒪᔨᕋᓛᖑᔪᑦ 
ᐊᔪᓐᖏᒐᐃᒐᑦᑕ ᐃᓕᓴᑎᑦᑎᒐᓱᐊᖅᐸᑦᑐᒍᑦ ᐃᓄᐃᑦ ᐃᓕᖅᑯᓯᖏᓐᓂᑦ. ᑖᒃᑯᐊᓗ ᐊᑐᓂ ᐃᖅᑲᓇᐃᔮᖑᔪᑦ 
ᐃᓱᒪᓕᕆᔨᐅᓂᐊᖅᑲᑦ ᐃᓄᓕᕆᔨᐅᓂᐊᖅᑲᑦ ᒪᓕᒋᐊᖃᖅᑕᖏᑦᑕᐅᖅ ᐱᑕᖃᕆᐊᓕᒃ. ᐃᓄᐃᑦ ᐃᓕᖅᑯᓯᖓᓐᓂᑦ 
ᐃᓚᒋᓪᓗᓂᐅᒃ, ᑭᓯᐊᓂ ᐊᑕᖐᕌᓗᓐᖏᒻᒥᔫᒐᓗᐊᑦ. 
 
ᐃᓄᓕᕆᔨᐅᔪᑦ, ᐋᓐᓂᐊᓯᐅᖅᑎᐅᔪᑦ ᐄ, ᐊᒃᓱᐊᓗᒃ ᐃᑲᔪᖅᐹᓪᓕᕋᔭᖅᑐᑦ ᐅᕙᑦᑎᓐᓄᑦ ᐃᓄᑦᑎᑐᑦ ᖃᐅᔨᒪᑉᐸᑕ 
ᐃᒫᓪᓗ ᖃᐅᔨᔪᓐᓇᕐᓗᑎᒃ ᐋᓐᓂᐊᖑᔪᓂᒃ. ᐆᑦᑑᑎᒋᓗᒍ, ᐃᓱᒪᓕᕆᔨᐅᔪᓂᑦ ᐃᖅᑲᓇᐃᔭᖅᑎᖃᕆᐊᖃᖅᑐᒍᑦ 
ᖃᐅᔨᓴᕈᓐᓇᕋᔭᖅᑐᓂᒃ ᖃᓄᖅ ᐃᓱᒪᖓᒍᑦ ᐊᑲᕐᕆᖏᓐᓂᑯᖓᓄᑦ. ᐃᓱᒪᖓᓄᑦ ᐊᔾᔨᒌᓐᖏᕈᓘᔭᖅᑐᐊᓗᓐᓂᒃ 
ᖃᐅᔨᔭᐅᒍᓐᓇᕆᐊᖃᕐᖓᑦ ᖃᓄᐃᑦᑐᓪᓚᕆᐅᒻᒪᖔᖅ. 
 
ᐊᐱᖅᓱᕐᓗᒋᑦ ᑕᐃᒃᑯᐊ, ᐃᓛᒃ ᐅᖃᖃᑎᒋᓗᒋᑦ ᐃᑲᔪᕆᐊᖃᖅᑐᑦ ᑕᐃᒫᒃ ᕿᓂᕐᓂᐊᑎᓪᓗᑕ ᑕᐃᒪᐃᑦᑐᒧᑦ 
ᐃᖅᑲᓇᐃᔭᕋᔭᖅᑐᒧᑦ ᓄᓇᕗᒻᒥ ᑕᒪᒃᑯᐊ, ᓄᓇᕗᒻᒥᐅᓄᑦ ᐊᑐᐃᓐᓇᐅᑎᒋᐊᖃᕋᑦᑎᒍ ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᔅᓱᕈᑦᑎᐊᕋᓱᑉᐸᑦᑑᒐᓗᐊᑦ ᑕᒪᒃᑯᓂᖓ ᐃᖅᑲᓇᐃᔮᖅᑖᖁᔨᓪᓗᑎᒃ. ᑖᒃᑯᐊ ᒪᕐᕉᔫᒃ 
ᐃᓚᓕᐅᔾᔭᐅᒍᓐᓇᓂᐊᕐᖓᑎᒃ ᑕᕝᕗᖓ ᐱᔨᑦᑎᖅᑕᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐃᑭᔾᔪᑎᕗᑦ ᐊᑲᐅᓈᖅᓯᒪᑦᑎᐊᓐᖏᑲᐃᓐᓇᕐᖓᑕ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐊᐃᑉᐹᓂ ᐅᐃᒍᒋᐊᕈᑦ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ ᑭᐅᔪᓐᓇᑦᑎᐊᕐᒪᑦ. ᑕᒪᒃᑯᐊᖃᐃ ᓄᓇᓖᑦ ᐃᓚᖏᑦ 
ᐊᒻᒪᓗ ᐊᒥᓱᑦ ᓇᓗᓇᓐᖏᑦᑐᖅ ᓄᓇᓖᑦ ᐃᓐᓇᕐᓂᒃ ᑲᑎᒪᔨᖃᓲᖑᒻᒪᑕ ᐃᑲᔪᕋᓱᑦᖢᑎᒃ ᑕᒪᒃᑯᓂᖓ 
ᐅᐸᑦᑕᐅᔪᒪᑐᐃᓐᓇᓲᖑᒻᒪᑕ ᑕᐃᒪᓐᓇᐃᑦᑐᓂᒃ ᐃᓱᒫᓘᓕᖅᑐᓂᒃ ᓱᓇᑐᐃᓐᓇᕐᒥᒃ.  
 



ᐅᓪᓗᑐᐃᓐᓇᖅ, ᐅᑐᐱᕆ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1987 

ᐃᖅᑲᖅᑐᖅᑕᐅᓂᑰᒍᓂᓘᓐᓃᑦ, ᐊᑭᓱᕈᓗᐊᓕᕈᓂ ᐃᓅᓯᕐᒥᓂᒃ ᒪᒃᑯᑦᑑᑦᖢᓂ. ᐃᓄᓕᕆᔨᓄᑦ 
ᐃᓄᓕᕆᔨᖃᕋᓗᐊᖅᑎᓪᓗᒍ ᐅᐸᒍᑎᔪᒪᓗᐊᖃᑦᑕᖏᒻᒪᑕ ᐃᓅᖃᑎᒋᓐᖏᒃᑳᖓᒥᔾᔪᑦ. ᑖᒃᑯᓂᓐᖓᑦ 
ᑲᑎᒪᔨᕋᓛᓄᓗᓐᓃᑦ ᑲᑐᔾᔨᖃᑎᒌᑕᖃᖃᑦᑕᕐᒪᓐ ᐃᓐᓇᕐᓂᒃ ᐅᖃᓪᓚᒃᕕᐅᔪᓐᓇᖅᑐᓂᒃ. ᑕᐃᒃᑯᐊᖃᐃ 
ᑕᐃᒪᓐᓇᐃᑦᑐᖃᑦᑐᑦ ᐃᓕᑕᕆᔭᐅᔪᓐᓇᓲᖑᕗᑦ ᐃᓄᓕᕆᔨᒃᑯᓂᓪᓘᓐᓃᑦ ᐃᖅᑲᑐᐃᓕᕆᓂᕐᒧᑦ ᐅᕝᕙᓘᓐᓃᑦ 
ᐃᓄᓕᕆᔨᒃᑯᑎᒍᖅᑲᐃ ᐃᓕᑕᕆᔭᐅᔪᓐᓇᖅᐳᑦ ᑕᐃᒃᑯᐊ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᑦᔪᑎᒋᓪᓗᒋᑦ ᑕᐃᒃᑯᐊ 
ᐃᑲᔪᖅᑎᑖᕋᓱᓐᓂᖅ ᓄᓇᓕᓐᓃᖔᖅᑐᓐ ᐱᑦᔪᑎᒋᓪᓗᒋᑦ ᐅᖃᐅᓯᖄᔾᔪᖅᑲᐅᒐᑦᑕ ᐱᓕᕆᐊᖃᖁᓪᓗᒋᑦ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑲᑎᒪᔨᖏᑦ ᑕᒪᒃᑯᓂᖓ ᐱᓕᕆᖃᑕᐅᖁᓪᓗᒋᑦ ᓄᓇᓕᓐᓃᑦᑐᓂᒃ.  
 
ᑭᓯᐊᓂ ᑕᐃᒃᑯᐊ ᑲᑎᒪᔨᕋᓛᑦ ᐃᓐᓇᑐᖃᖃᐅᕆᓪᓗᑎᓪᓗ ᑕᐃᒃᑯᐊ ᐃᑲᔪᕈᓐᓇᑦᑎᐊᕐᒥᔪᑦ ᑕᒪᑐᒧᖓᓕᕆᑎᓪᓗᒋᑦ. 
ᑭᐅᑎᓪᓗᒋᑦ ᐃᓱᒫᓘᑎᒋᔭᖓ ᑖᒃᓱᒪ ᒪᓕᒐᓕᐅᖅᑎᐅᑉ ᐱᑦᔪᑎᒋᓪᓗᒍ ᐃᓅᓯᓕᕆᓂᐅᑉ ᒥᒃᓵᓄᑦ. 
ᐃᓱᒪᔅᓲᑎᒋᔭᐅᑐᐃᓐᓇᖅᑐᖅ ᑖᒃᓱᒧᖓ  
 
ᑭᓇᑐᐃᓐᓇᕐᒧᑦ ᐃᑲᔪᖅᑕᐅᔪᒪᒍᓂ ᑕᐃᒃᑯᓄᖓ ᓇᓕᐊᓐᓄᑐᐃᓐᓇᖅ. ᐃᓛᓐᓂᒃᑯᑦ ᐃᓱᒫᓘᑎᒋᔭᐅᖃᑦᑕᖅᑑᒐᓗᐊᖅ 
ᑭᓯᐊᓂᓕ ᐱᑦᔪᑎᒋᓪᓗᒍ ᐱᔨᑦᓯᕐᓂᐊᖅᑎᓪᓗᒋᑦ ᓄᓇᓕᓐᓂᕐᒥᐅᓐ ᐃᖅᑲᓇᐃᔭᖃᑎᒋᓇᓱᖃᑦᑲᖅᑕᕗᓐ 
ᐱᔨᑦᓯᖅᑎᓪᓗᒋᓐ. ᑭᓇᑐᐃᓐᓇᖅ ᐃᓄᖁᑎᒋᔭᐅᔪᖅ ᐃᓱᒪᔅᓱᖅᑐᖅ ᓇᓕᐊᓐᓅᕈᒪᒍᓂ ᑲᑐᔾᔨᖃᑎᒌᓄᑦ, 
ᑲᑎᒪᔨᓄᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᒡᔪᑎᔅᓴᕗᑦ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᐊᐱᖅᑯᑦ 263 - 2(4): ᐋᓐᓂᐊᕖᑦ ᐊᐅᓚᓂᖏᑦ ᐊᒻᒪ ᐋᓐᓂᐊᖅᑐᓕᕆᓂᕐᒧᑦ ᑲᒪᒋᔭᐅᓂᖏᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐃᑲᔪᖅᑕᐅᔪᒪᒐᓗᐊᖅᑐᖓ ᒥᓂᔅᑐ of Health and Social Services-ᑯᓐᓄᑦ. ᐅᓇ 
ᐱᑦᔪᑎᒋᓗᐊᖅᑐᒍ ᐅᕙᖓᑑᔪᔅᓴᐅᖏᑦᑑᒐᓗᐊᖅ, ᓇᓗᓕᐅᖅᑲᒐᓚᖃᑦᑕᓕᕋᑦᑕᓕ ᑭᕙᓪᓕᕐᒥ, ᑭᓇᒃᑯᒃᑭᐊᖏᒃᑯᐊ 
ᐊᖏᔪᖅᑳᖑᒐᓗᐊᖅᐸᓐ ᑲᒪᔨᐅᒐᓗᐊᖅᐸᓐ, medical facilities, health care locally. ᐊᒻᒪᓗ Health Care, 
Medeical Health Care ᒥᒃᓵᓄᑦ.  
 
ᑕᒪᓐᓇ ᐱᑦᔪᑎᒋᓪᓗᒍ ᒥᓂᔅᑕᖃᐃ ᑖᓐᓇ ᓯᕗᓪᓕᖅᐹᒥ ᐅᓂᒃᑳᕈᓐᓇᖅᐳᖅ ᑭᓇᒃᑯᑦ ᐊᖏᔪᖅᑳᖑᕙᓐ Health Care 
ᐱᑦᔪᑎᒋᓪᓗᒍ in the region ᐊᒻᒪ Health Care Facilities ᒥᒃᓵᓄᑦ ᑭᓇᒃᑯᑦ ᐊᖏᔪᖅᑳᖑᑦᑕᖅᑲᓐ. Thank 
you. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ ᐱᓕᕆᐊᕐᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑎᑦᑎᔩ, ᖃᐅᑕᒫᑦ ᐊᐅᓚᑕᖏᓐᓄᑦ ᐃᓄᓕᕆᔨᒃᑯᑦ 
ᐱᔨᑦᓯᕈᑎᒋᔭᐅᔪᑦ ᑭᕙᓪᓕᕐᒥ, ᑕᐃᒃᑯᐊ ᐊᐅᓚᑦᑎᔩᑦ, ᓄᐊᕐᒻ ᕼᐊᑦᓕᕕᒃ, ᑕᐃᑲᓂ ᑲᖏᖅᖠᓂᕐᒥ.  

1988 

ᑕᐃᒃᑯᐊ ᐊᖏᔪᖅᑳᕆᔭᐅᔫᒃ, ᑖᓐᓇᓴᐃᓐᓇᐅᒐᔭᖅᑐᖅ ᐋᓐᓂᐊᕕᓐᓄᑦ. ᐊᑭᑐᔪᖅᑐᓕᕆᓂᕐᒧᑦ ᑖᓐᓇ ᒥᐊᓂᖅᓯᔨ 
ᐊᑭᑐᔪᖅᑐᕈᑎᓄᑦ ᐊᒻᒪᓗᒃᑕᐅᖅ ᒥᓂᔅᑕᖓ ᐱᓕᕆᕕᒻᒧᓐ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐅᐃᒍᕆᐊᕈᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙ ᑕᐃᒪ ᐊᐱᖅᑯᑎᒋᓕᖅᐸᕋ ᒥᓂᔅᑕᒧᑦ ᐅᓇ. 
ᐅᐃᒻᒪᔅᓯᒪᓪᓚᕆᓕᕐᒪᑕ ᒫᓐᓇ, ᑕᑯᖃᑦᑕᖏᓐᓇᑦᑎᒍ ᖃᐅᑕᒫᑦᑎᐊᖅ ᐋᖅᑭᒃᑕᐅᓯᒪᑦᑎᐊᖅᑐᓂᒃ ᐱᓕᕆᐊᖑᔪᓂᒃ 
ᖃᐅᑕᒫᓐ ᐊᒡᒍᑐᖅᓯᒪᓂᑦᑎᓐᓂ.  
 
ᑲᒪᒋᔭᐅᔪᑦ ᑭᐅᔪᓐᓇᕆᐊᓖᓪᓗ ᖃᐅᑕᒫᖅᓯᐅᑎᖏᓐᓄᑦ ᐊᐅᓚᑕᖏᓐᓄᑦ ᑎᓕᔭᐅᓯᒪᒻᒪᑕ ᐊᑕᐅᓯᕐᒧᑦ ᐃᓄᒻᒧᓐ. 
ᓄᓇᕘᑦ ᒐᕙᒪᒃᑯᖏᑕ ᐸᐃᑉᐹᓕᕆᔨᖏᓐᓄᑦ ᐃᖅᑲᓇᐃᔭᖅᑎᖏᓐᓄᑦ ᐱᔭᕐᓂᖏᒻᒪᓐ ᐊᐅᓚᑦᑎᐊᕐᕆᐊᔅᓴᖅ. 
ᑕᐃᒪᓐᓇ ᑕᐃᒪᐃᓕᖓᓪᓚᕆᓕᕐᒪᓐ ᒫᓐᓇ. ᐅᓄᖅᑐᑦ ᑎᑎᕋᖅᓯᒪᔪᑦ ᑐᓂᐅᖅᑲᑦᑕᐅᔪᓐᓇᐃᓕᐅᖅᑲᔪᑦ ᓇᒧᑐᐃᓐᓇᖅ.  
 
ᒥᓂᔅᑕ ᐊᖏᖅᓯᔪᓐᓇᖅᐹ ᕿᒥᕐᕈᓇᒍᓐᓇᕐᒪᖔᖅ ᖃᐅᑕᒫᑦ ᐃᖏᕐᕋᓂᕆᔭᖏᓐᓂᒃ 
ᑭᐅᔭᕆᐊᖃᕆᐊᖃᕈᓐᓇᕐᓂᕆᔭᖏᓐᓂᓪᓗ ᐅᓂᒃᑳᓕᐅᕐᓂᐊᕐᓗᓂ ᒪᓕᒐᓕᐅᖅᕕᒻᒧᓐ ᓈᒻᒪᓯᑉᐸᑦ. 
ᐱᐅᓯᒋᐊᖅᑕᐅᔪᓐᓇᕐᒪᖔᑕ ᐊᐅᓚᑕᐅᔪᑦ ᐋᓐᓂᐊᕕᓕᕆᔪᑦ, ᐃᓅᓕᓴᐃᕖᓪᓗ ᑭᕙᓪᓕᕐᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐱᓕᕆᐊᕐᓕᒃ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔭᕋ ᒥᓂᔅᑕ 
ᓇᓗᓇᐃᖅᓯᑲᓐᓂᖁᓪᓗᒍ ᖃᓄᐃᑦᑐᓚᑦᑖᓂᒃ ᑐᑭᖃᑦᑎᑦᑎᒻᒪᖔᖅ. ᖃᐅᑕᒫᑎᐊᕈᖅ ᑭᐅᑦᑎᐊᖃᑦᑕᕆᐊᖃᕐᒪᑕ 
ᓄᓇᕘᑉ ᒐᕙᒪᒃᑯᖏᓐᓄᑦ ᐸᐃᑉᐹᓕᕆᔨᖏᑦ. ᑖᓐᓇ ᖃᓄᑐᐃᓐᓇᑦᑎᐊᖅ ᑐᑭᖃᕈᓐᓇᕐᒪᑦ ᐃᑲᔪᕈᓐᓇᕈᕕᓐᖓ 
ᓇᓗᓇᐃᖅᓯᔪᓐᓇᕈᕕᑦ ᑖᔅᓱᒥᖓ ᑭᓱᒥᒃ ᖃᐅᔨᔪᒪᖕᒪᖔᖅᐱᑦ ᕿᒥᕐᕈᓇᓚᐅᕐᓗᖓ ᐱᓕᕆᔪᓐᓇᑦᑎᐊᕐᓂᐊᖅᑐᖓ 
ᖃᐅᑕᒫᖅᓯᐅᑎᖏᑐᑦ ᐱᓕᕆᐊᑦ ᐊᐅᓚᑕᐅᓂᕆᔭᖏᑦ ᓄᓇᓕᖕᓂ ᐊᐅᓚᑦᑎᔨ ᑐᑭᒧᐊᒃᑎᑦᑎᔨᖏᑦ 
ᐊᖅᑯᑎᒋᔭᐅᓪᓗᓂ ᕿᒥᕐᕈᓇᒍᓐᓇᖅᑐᒍᑦ ᐱᓕᕆᔾᔪᑎᐅᔪᓂᒃ ᑭᓯᐊᓂ ᓇᓗᓇᐃᖅᓯᑦᑎᐊᖅᐸᑦ ᐃᓱᒫᓗᑎᒋᔭᖓᓂᒃ 
ᑭᓱᓂᒃ ᐅᖃᐅᓯᖃᕐᒪᖔᑦ ᓇᓗᓇᐃᖅᓯᖏᒻᒪᑦ. ᐃᑲᔪᕈᓐᓇᕈᕐᐹᖓ ᓇᓗᓇᐃᕐᓗᓂᒋᑦ ᐅᖃᐅᓯᕆᔭᖏᑦ ᑕᒪᒃᑯᐊ 
ᑲᒪᒋᒋᐊᓪᓚᒍᓐᓇᕐᓂᐊᕋᒃᑭᑦ ᐃᓱᒫᓗᑎᒋᔭᖏᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᔅ ᐊᒡᓘᒃᑲᖅ. ᑲᖏᖅᓯᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ ᒥᔅᑐ ᑰᓕ. 

 
ᑰᓕ (ᑐᓵᔨᒃᑯᑦ): ᖁᔭᓐᓇᒥᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᓇᓗᓇᕈᓐᓃᕐᒪᑦ ᒥᓂᔅᑐ ᐊᕐᕋᒍᒐᓴᖕᓄᑦ 
ᑎᒍᒥᐊᓕᕐᒪᑦ ᒥᓂᔅᑑᓪᓗᓂ ᐱᓕᕆᐊᖃᑦᑎᐊᓚᐅᖅᑐᖅ.  
 
ᐱᓕᕆᐊᖃᑦᑎᐊᕈᓂ ᑐᑭᓯᒐᔭᖅᑐᖅ ᓇᐅᒃᑯᑦ ᐅᐃᒻᒪᒃᓯᒪᖕᒪᖔᑕ ᐅᓂᒃᑳᕋᑖᖅᑐᖓ ᓇᓗᓇᐃᖅᓯᒪᑦᑎᐊᖅᑐᓂᒃ 
ᑲᒪᒋᔭᒃᓴᖏᓐᓂᒃ ᑎᑎᕋᖅᓯᒪᔪᖃᖅᑰᕈᓐᓃᕐᒪᑦ ᑭᓇᒃᑯᑦ ᐊᐅᓪᓚᑦᑎᖕᒪᖔᑕ ᐋᓐᓂᐊᕕᖕᒥᑦ ᐃᒡᓘᖁᑎᒋᔭᖏᓐᓂᑦ  

1989 

ᐊᓯᖏᓐᓂᒡᓗ ᑭᓇᒃᑯᑦ ᑲᒪᖕᒪᖔᑕ ᐅᖃᐅᓯᖃᑐᐃᓐᓇᖏᑦᑐᖓ ᐊᑭᑐᔪᖅᑐᕈᑎᓂᒃ, ᖃᐅᑕᒫᖅᓯᐅᑎᓂᒃ 
ᐃᓅᓕᓴᐃᔾᔪᑎᓕᕆᔨᒃᑯᓐᓄᑦ ᐅᖃᐅᓯᖃᖅᑐᖓ ᑕᐃᒃᑯᐊ 25-ᖑᖕᒪᑕ ᐋᓐᓂᐊᕖᑦ ᓄᓇᓕᖕᓂ ᐊᒻᒪᓗᑦᑕᐅᖅ 
ᐃᓅᓕᓴᐃᔩᑦ. 
 
ᑕᐃᒃᑯᐊᑦᑕᐅᖅ ᐃᓛᓐᓂᒃᑯᑦ ᓂᕈᐊᖅᑕᐅᓯᒪᔪᒍᑦ ᒪᓕᒐᓕᐅᖅᑎᐅᓪᓗᑕ ᐊᒡᕕᐊᕈᑎᖃᓕᖃᑦᑕᕋᑦᑕ 
ᐊᑲᐅᖏᓕᐅᕈᑎᖃᓕᕌᖓᑕ ᓂᕈᐊᖅᑎᒋᓯᒪᔭᕗᑦ ᖃᐅᔨᒪᖃᑦᑕᖏᓐᓇᑦᑕ ᑭᓇᒃᑯᓐᓄᑦ ᑲᒪᒋᔭᐅᖕᒪᖔᑕ ᓄᓇᓕᖕᓂ 
ᐋᓐᓂᐊᕖᑦ ᐊᐅᓚᑦᑎᔨᖃᖏᒻᒪᑕ. 
 
ᒥᓂᔅᑕ ᐱᐅᓯᒋᐊᖅᓯᔪᓐᓇᖅᑰᖅᑐᖅ ᖃᐅᑕᒫᖅᓯᐅᑎᖏᓐᓂᒃ ᑭᓇ ᑭᐅᔭᕆᐊᖃᕐᒪᖔᑦ ᐊᐅᓚᑦᑎᔨᐅᖕᒪᖔᓪᓗ 
ᐊᐅᓚᑦᑎᔨᓄᑦ ᐊᑲᐅᖏᓕᐅᕈᑎᖃᓕᕌᖓᑕ ᖃᐅᑕᒫᖅᓯᐅᑎᖏᓐᓄᓪᓗ ᐃᓅᓕᓴᖅᑕᐅᔭᕆᐊᓖᑦ ᐃᓱᒫᓗᑎᖏᓐᓂᒃ.  
 
ᒫᓐᓇᐅᔪᖅ ᒪᓕᒐᓕᐅᖅᑎᐅᓪᓗᖓ ᐊᒡᕕᐊᑲᑕᖃᑦᑕᕋᒪ ᓂᕈᐊᖅᑕᐅᓯᒪᔪᖅ ᖃᐃᔭᕌᖓᑦ ᒥᓂᔅᑕ ᐃᑲᔪᖅᓯᔪᓐᓇᖅᐹ 
ᐱᐅᓯᒋᐊᕐᓗᑎᒃ ᑲᒪᒋᔭᒃᓴᕆᔭᖏᑦ ᑖᒃᑯᐊ ᐊᒥᖅᑳᖅᑕᐅᑦᑎᐊᕐᓂᐊᕐᒪᑕ ᐊᑕᐅᓯᐅᑐᐊᑯᓗᖕᒧᑦ ᐃᖅᑲᓇᐃᔭᖅᑎᑐᐊᒧᑦ 
ᑲᒪᒋᔭᐅᖏᓪᓗᑎᒃ ᑕᐃᒃᑯᐊᑦᑕᐅᖅ ᐱᓕᕆᐊᒃᓵᓗᖏᑦ ᐃᓄᑑᔾᔪᑎᔪᓐᓇᐃᓪᓕᕙᓪᓚᐅᖕᒪᒋᑦ ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᑰᓕ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑐ ᐊᒡᓘᒃᑲᖅ 

 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒥᒃ ᐅᖃᖅᑎᑦᑎᔨ, ᐅᖃᖅᑎᑦᑎᔨ ᕿᒥᕐᕈᓇᖕᓂᐊᖅᐸᒃᑲ 
ᒥᓂᔅᑕᐅᑉ ᑕᐃᔭᖏᑦ ᐅᑎᕐᕕᒋᓛᕐᓗᒍᓗ ᓇᓗᓇᐃᖅᓯᒃᑲᓐᓂᐊᕐᔪᒡᓗᖓ ᕿᓚᒻᒥᐅᔪᒃᑯᑦ ᑕᐃᒃᑯᐊ ᐋᓐᓂᐊᕖᑦ 
ᐊᑐᖃᑦᑕᖅᑕᕗᑦ ᓄᓇᓕᖕᓂ ᐋᓐᓂᐊᕖᑦ ᐊᒡᒍᖅᑐᖅᓯᒪᓂᕐᒧᓪᓗ ᐋᓐᓂᐊᕖᑦ ᐊᑐᖅᑕᐅᖃᑦᑕᕐᒪᑕ ᐃᒡᓗᐃᑦ 
ᐊᒻᒪᑦᑕᐅᖅ ᐱᓕᕆᖃᑎᖃᖃᑦᑕᕐᒥᒐᑦᑕ ᓄᓇᓕᓕᕆᔨᒃᑯᑦ ᑖᒃᑯᐊ ᑲᓐᑐᕌᒃᓯᒪᖕᒪᑕ ᐱᔨᑦᓯᖅᑐᓄᑦ. 
 
ᓇᓗᓇᐃᖅᓯᒃᑲᓐᓂᕈᓐᓇᖅᑐᖓ ᒪᓕᒐᓕᐅᖅᑎᒧᑦ ᑭᓇᒃᑯᑦ ᖃᐅᑕᒫᖅᓯᐅᑎᖕᒪᖔᑕ ᐃᒡᓗᓂᒃ ᑲᒪᔨᐅᔪᑦ 
ᓱᕋᒃᓯᒪᔪᓕᕆᔨᐅᔪᓪᓗ ᐊᒡᒍᖅᑐᖅᓯᒪᓂᕐᒥᓗ ᓇᓗᓇᐃᖅᓯᒃᑲᓐᓂᕐᓗᖓ ᑕᐃᒃᑯᐊ ᐊᒡᒍᖅᑐᖅᓯᒪᓂᕐᒥ ᑲᒪᔪᑦ 
ᐊᐅᓚᑦᓯᔨᒥᒃ ᑐᑭᒧᐊᒃᑎᑦᑎᖃᑦᑕᖅᑐᖅ ᑕᒪᒃᑯᓂᖓ ᐱᔨᔅᓯᖅᑕᐅᔾᔪᑎᓄᑦ ᑲᒪᔪᑦ ᑕᐃᒪᐃᓕᐅᓕᖏᑉᐸᑦ 
ᖁᕕᐊᓱᑦᑎᐊᕋᔭᖅᑐᖓ ᕿᒥᕐᕈᓇᕆᐊᒃᓴᖅ ᑖᓐᓇ ᒪᓕᒐᓕᐅᖅᑎᐅᑉ ᑕᐃᔭᖓ ᒪᓕᒡᓗᒍ. ᖃᐅᔨᒋᐊᒃᑲᓐᓂᕐᓂᐊᖅᐸᒃᑲ 
ᑖᒃᑯᐊ ᐃᖅᑲᓇᐃᔭᖅᑎᒃᑲᓐᓂᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᒥᑦ ᐅᐃᒍᒋᐊᕈᑦ ᒥᔅᑐ ᑰᓕ. 

 
ᑰᓕ (ᑐᓵᔨᒃᑯᑦ): ᖁᔭᓐᓇᒥᒃ ᐅᖃᖅᑎᑦᑎᔩ. ᑕᐃᒪᓕ ᐅᖃᐅᓯᕐᒪ ᐋᓐᓂᐊᕕᖕᒥ ᓄᓇᓕᖕᓃᑦᑐᒥᒃ ᑖᓐᓇ 
ᐱᖃᓯᐅᔾᔨᓯᒪᔪᖅ ᐊᐅᓚᑕᐅᓂᖓᓂᒃ ᐃᓅᓕᓴᐃᔩᑦ, ᐊᐅᓚᑕᐅᓂᕆᔭᖏᓐᓂ ᐋᓐᓂᐊᓯᐅᑎᓄᑦ ᑲᒪᒋᔭᐅᔪᑦ 
ᓱᕋᒃᓯᒪᔪᓕᕆᔨᒧᑦ ᐅᖃᐅᓯᖃᖏᑦᑐᖓ ᐃᒡᓗᐃᓂᒃ. 
 
ᑭᓯᐊᓂ ᑕᒪᓐᓇ ᐅᐃᒻᒪᓇᖏᒻᒪᑦ. ᑭᓯᐊᓂ ᐃᒃᓯᕙᐅᑖᖅ ᐃᒪᓐᓇᐃᓕᔪᖓ ᐊᐱᖅᑯᑎᒐᓂᒃ ᑖᒃᑯᐊ 
ᓂᕈᐊᖅᑕᐅᕕᒋᓯᒪᔭᕗᑦ ᑕᐃᒃᑯᐊ ᐅᒃᐱᕈᓱᓕᖃᑦᑕᕐᒪᑕ ᓄᓇᓕᖕᓄᑦ ᐋᓐᓂᐊᓯᐅᑎᒃᑯᑦ ᐊᖓᔪᖄᖓᑦ 
ᐸᐃᑉᐹᓕᕆᔨᐅᓇᓱᒋᔭᐅᓪᓗᓂ ᐊᐅᓚᑦᑎᓂᕐᒧᑦ ᑭᓯᐊᓂ ᓲᕐᓗ ᐊᑲᐅᖏᓕᐅᕈᑎᑕᖃᓕᖅᐸᑦ ᐃᓅᓕᓴᖅᑕᐅᔭᖅᑐᖅᑐᑦ 
ᐱᖃᑎᖃᕆᐊᖃᕐᓂᖓᓄᑦ ᐊᑐᐊᒐᖅ ᐅᕝᕙᓘᓐᓂᑦ ᐸᖅᑭᒃᖠᑦᑎᐊᖏᓐᓇᓱᒋᒃᓯᖕᓇᐃᒃᐸᑕ ᑭᓇ ᑲᒪᔨᐅᖕᒪᖔᑦ 
ᖃᐅᔨᒪᔪᓐᓃᕋᑦᑕ. ᓇᒧᖓᖃᑦᑕᖅᑐᓪᓖᒃᑯᐊ?  



ᐅᓪᓗᑐᐃᓐᓇᖅ, ᐅᑐᐱᕆ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1990 

ᑕᒪᒃᑯᐊ ᑕᕝᕙ ᐊᐱᖅᓲᑎᒋᖃᑦᑕᖅᑕᕗᑦ ᐅᖃᐅᔾᔭᐅᖃᑦᑕᖅᖢᑕᓗ ᐋᓐᓂᐊᓯᐅᑎᒃᑯᒡᒎᖅ ᐊᖓᔪᖄᖓᑦ ᑲᒪᔨᐅᖕᒪᑦ 
ᑕᐃᒪᐃᓐᓇᐃᓐᓇᓱᒋᖏᖢᒍ ᒥᓂᔅᑕ ᐊᐱᖅᓱᖅᑕᕋ ᓇᓗᓇᐃᖅᓯᑦᑎᐊᖁᓪᓗᒍ ᑭᓇᒃᑯᑦ ᑭᓱᒥᒃ ᑲᒪᒻᒪᖔᑕ ᓄᓇᓕᓐᓂ 
ᐋᓐᓂᐊᓯᐅᐊᑏᑦ ᐊᒻᒪᓗ ᓗᒃᑖᑦ. ᑕᐃᒃᑯᐊ ᑲᒪᖃᑦᑕᕐᒪᑕ ᐊᐅᓚᑦᑎᓂᕐᒥᑦ ᐸᐃᑉᐹᓕᕆᓂᕐᒥᑦ ᐃᓅᓕᓴᐃᔩᑦ 
ᓄᓇᓕᓐᓂ ᐋᓐᓂᐊᕕᖏᓐᓂ. ᓱᕋᒃᓯᒪᔪᓕᕆᓂᕐᒨᖏᑦᑐᖅ ᑭᓯᐊᓂ ᑲᒪᒋᔭᐅᓂᖏᓐᓄᑦ ᐃᓅᓕᓴᖅᑕᐅᔭᕆᐊᓖᑦ 
ᐊᒻᒪᓗᑦᑕᐅᖅ ᐊᒡᒍᖅᑐᖅᓯᒪᓂᕐᒥᑦ.  
 
ᑭᓇᒃᑯᑦ ᑲᒪᕙ? ᑕᐃᒪᓕ ᐊᐱᕆᔭᐅᔭᕌᖓᑦᑕ ᐱᓕᕆᖁᔭᐅᓪᓗᑕ ᐊᐅᓚᑦᑎᔨᒥᑦ ᑐᑭᒧᐊᒃᑎᑦᑎᔭᖓᓐᓂᑦ, ᓱᕐᓗ 
ᐃᓚᖏᓐᓂ ᓂᕈᐊᖅᑕᐅᓯᒪᔪᒍᑦ ᐊᕝᕕᐊᕈᑎᖃᖃᑦᑕᕋᑦᑕ, ᓈᒻᒪᓚᐊᓐᖏᒻᒪᑦ ᑕᐃᒪᓐᓇ.  
 
ᒥᓂᔅᑕ ᐊᐱᖅᓱᕋᓱᑦᐊᖅᑕᕋ ᓇᓗᓇᐃᖅᓯᑦᑎᐊᕈᓐᓇᕐᒪᖔᖅ ᑭᓇᒃᑯᑦ ᑭᓱᒥᑦ ᑲᒪᒋᔭᔅᓴᖃᕐᒪᖔᑕ ᓄᓇᓕᓐᓂ 
ᐊᒡᒍᒃᑐᖅᓯᒪᓂᕐᒥᓪᓗ ᑭᓇᒃᑯᑦ ᑲᒪᒻᒪᖔᑕ ᐃᓅᓕᓴᐃᔾᔪᑎᐅᕙᑦᑐᓄᑦ ᓄᓇᕗᒻᒥ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᐋᓐᓂᐊᖃᕐᑕᐃᓕᒪᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᑉ 
ᓴᖅᑭᑕᖓ ᑖᓐᓇ ᐊᐱᖅᑯᑎᒋᓪᓗᓂᐅᒃ ᐃᒡᓗᓄᓪᓗ ᐱᔨᑦᓯᕈᑎᓂᓪᓗ. ᐱᔭᕇᕈᑦᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐱᔨᑦᑎᖃᑦᑕᖅᑐᑦ ᐊᒡᒍᖅᑐᖅᓯᒪᓂᐅᑉ ᐃᓗᓄ.  
 
ᑖᓐᓇ ᒪᓕᒐᓕᐅᖅᑎᐅᔪᖅ ᑐᓴᒐᔅᓴᓂᑦ ᓇᓗᓇᐃᖅᓯᖁᔨᑉᐸᑕ ᑭᓇᒃᑯᑦ ᑭᓱᓕᕆᔨᐅᒻᒪᖔᑕ ᐋᓐᓂᐊᕕᓐᓂ, 
ᑐᓂᔪᒪᑦᑎᐊᕈᓐᓇᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑏ ᐅᔾᔨᕆᓂᐊᖅᑕᓯ ᐊᐱᖅᓱᕐᓇᐅᑉ ᓯᕿᓐᖑᔭᖓ ᓄᖑᓯᒪᓕᕐᒥᒻᒪᑦ. 
ᑲᑎᒪᔾᔪᑎᔅᓴᑎᓄᑦ ᐅᑎᕐᓗᑕ. ᑲᑎᒪᔾᔪᑎᔅᓴᕗᑦ 7. ᑎᑎᖅᑲᒃᑯᑦ ᐊᐱᖅᑯᑏᑦ.0 ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ 
ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ ᒪᑐᐃᕈᑎᒧᑦ. ᑲᑎᒪᔾᔪᑎᔅᓴᕗᑦ 10. 
ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᔅᓴᕗᑦ 11. ᑲᑎᒪᔨᕋᓛᓂᑦ ᐅᓂᒃᑳᑦ. ᑲᑎᒪᔾᔪᑎᔅᓴᕗᑦ 12. ᑲᑎᒪᔨᕋᓛᑦ 
ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᓴᖅᑭᖅᑕᐅᓂᖏᑦ 
ᑎᑎᖅᑲᐃᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 126 - 2(4): ᑎᑎᖅᑲᒃ ᓄᓇᕗᑦ ᒐᕙᒪᒃᑯᑦ ᒥᓂᔅᑕᖓᓐᓄᑦ ᐊᕙᑎᓕᕆᓂᕐᒧᑦ 

ᐱᔾᔪᑎᓕᒃ ᓴᓗᒻᒪᓴᖅᑕᐅᓂᖓ ᑲᖏᖅᑐᒑᐱᑐᖃᒃ ᐊᒻᒪ ᐱᓐᖑᐊᕐᔪᒃ (ᐋᕆᐊᒃ) 
 
ᐋᕆᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓴᖅᑭᑦᑎᔪᒪᔪᖓ ᑎᑎᕋᕋᑖᓚᐅᖅᑕᓐᓂ 
ᒥᓂᔅᑕᖓᓄᑦ ᐊᕙᑎᓕᕆᔨᒃᑯᑦ ᐊᒻᒪ ᑭᐅᒡᒍᓯᒋᔭᖓᑦ ᐱᔾᔪᑎᒋᓪᓗᒍ ᑲᖏᖅᑐᒑᐱᐅᒃ ᐃᓂᒋᑦᑐᖃᕕᒥᓂᖓ ᐊᒻᒪ 
ᐱᖑᐊᕐᔫᑉ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᖅ. ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 127 - 2(4): ᑐᓴᒐᒃᓴᓂᑦ ᐊᒻᒪ ᑲᓐᖑᓇᖅᑎᑕᐅᔪᓂᑦ ᑲᒥᓴᓇᐅᑉ ᐊᕐᕌᒍᑕᒫᑦ 

ᐅᓂᒃᑳᖓ 2006-2007 (ᐅᖃᖅᑎ) 
 



ᐅᓪᓗᑐᐃᓐᓇᖅ, ᐅᑐᐱᕆ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1991 

ᐅᖃᖅᑎ: ᒪᓕᒐᓕᐅᖅᑏᑦ, ᒫᓐᓇ ᐊᑐᐃᓐᓇᕈᐃᔪᒪᓪᓗᖓ ᐅᓪᓗᒥ 2006-2007 ᐊᕐᕌᒍᓕᒫᖅᓯᐅᑎᖏᑦ 
Information and Privacy Commissioner of Nunavut ᑐᓴᖅᑎᑎᔾᔪᑎᖏᑦ. ᖁᔭᓐᓇᒦᒃ.  
 
ᑲᑎᒪᔾᔪᑎᔅᓴᕗᑦ 13. ᑲᑎᒪᔾᔪᑎᔅᓴᕗᑦ 14. ᑐᑲᑎᒪᔾᔪᑎᔅᓴᕗᑦ 15. ᑐᓴᖅᑎᑎᔾᔪᑏᑦ, ᒪᒥᐊᓇᖅ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: 15-ᒨᖅᑭᑖ? ᒪᒥᐊᓇᖅ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐅᑕᖅᑭᑲᓐᓂᒐᓛᒋᑦ. ᑲᑎᒪᔾᔪᑎᔅᓴᕗᑦ 15. ᑐᓴᖅᑎᑦᑎᔾᔪᑎᖏᑦ 
ᐱᖁᔨᕗᖔᕈᑎᒧᑦ ᓯᕗᓪᓕᖅᐹᖅ ᐅᖃᓕᒫᖅᑕᐅᓂᖓ ᐱᖁᔭᒃᓴᐃᑦ. ᒥᔅᑕ ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 18 - ᑐᑭᓯᒋᐊᕈᓐᓇᓂᕐᒧᓐ ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᒪᓕᒐᖅ ᐊᓯᖏᓪᓗ ᒪᓕᒐᐅᖃᓯᐅᑎᔪᑦ - 

ᖃᐅᔨᒃᑲᐃᔾᔪᑦ  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᑕᐃᒪ ᓇᒡᒐᔾᔭᐅᒥ 2007-ᒥ ᐱᖁᔭᒃᓴᖅ 18 
ᓴᐳᔾᔭᐅᓯᒪᓂᖅ ᑕᒪᒃᑯᐊ ᑐᑭᓯᒋᐊᕈᑎᓄᑦ ᓴᖅᑭᑎᑦᑐᒪᔭᕋ ᐅᓪᓗᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᑲᑎᒪᔾᔪᑎᔅᓴᕗᑦ 15. ᑐᓴᖅᑎᑎᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓕᖅᐹᒧᑦ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 19 - ᐋᖅᑭᒋᐊᕆᔾᔪᑕᐅᔪᖅ ᐃᓐᑲᒥ ᑖᒃᓰᔭᓂᕐᒧᑦ ᒪᓕᒐᖅ #2 - ᖃᐅᔨᒃᑲᐃᔾᔪᑎ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᒪᑦᓇ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐅᖃᖅᑎᑦᑎᔩ, ᓴᖅᑭᑎᑦᑎᕗᖓ ᓇᒡᒐᔾᔭᐅᒥ 
ᐊᒃᑐᕝᕙ 29, 2007, ᐱᖁᔭᒃᓴᖅ 19 ᑖᒃᓰᔭᐃᓂᕐᒧᑦ ᓈᓴᐅᑎᖓ 2, ᓯᕗᓪᓕᖅᐹᒥ ᐅᖃᓕᒫᖅᑕᐅᓂᐊᖅᑐᖅ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᑲᑎᒪᔾᔪᑎᔅᓴᕗᑦ 15. ᑲᑎᒪᔾᔪᑎᔅᓴᕗᑦ 16. ᑲᑎᒪᔾᔪᑎᔅᓴᕗᑦ 17. 
ᑲᑎᒪᔾᔪᑎᔅᓴᕗᑦ 18. ᑲᑎᒪᔾᔪᑎᔅᓴᕗᑦ 19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᐊᒻᒪ ᐊᓯᖏᑦ. 
ᐱᖁᔭᒃᓴᖅ 16. ᒥᔅᑕ ᐃᕝᔭᒍᑕᐃᓚᒃ ᐃᒃᓯᕙᐅᑕᐅᓂᐊᖅᑐᖅ.  
 
ᑭᓯᐊᓂ ᑭᓯᐊᓂ ᑲᔪᓯᓚᐅᓐᖏᓂᑦᑎᓐᓂ ᓂᕆᓐᓇᕐᓂᖓᓂ ᓄᖅᑲᖓᑲᐃᓐᓇᕐᓂᐊᖅᑐᒍᑦ. ᒪᓕᒐᓕᐅᖅᑏᑦ 
ᐅᑎᖁᓪᓗᒋᑦ ᑕᕝᕗᖓ 1-ᒨᖅᑲᑦ.  
 
ᐃᖅᓱᖅᑎ. 
 
>>ᓄᖅᑲᑲᐃᓐᓇᖅᑐᑦ 15:50ᒥ ᑲᔪᓯᒃᑲᓐᓂᖅᑐᑎᓪᓗ 13:02ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐃᕝᔭᕈᑕᐃᓚᒃ)(ᑐᓵᔨᑎᒍᑦ): ᐅᓐᓄᒃᓴᒃᑯᑦ. ᑕᐃᒪ ᑲᑎᒪᑐᐃᓐᓇᕐᓂᖅ ᐱᒋᐊᖅᑎᓐᓂᐊᓕᕋᑦᑎᒍ. ᑖᒃᑯᐊ 
ᑲᑎᒪᑐᐃᓐᓇᖅᑐᑦ ᐅᑯᐊ ᐱᓕᕆᐊᕆᓂᐊᕋᑦᑎᒍ, ᐱᖁᔭᒃᓴᖅ 16. ᑲᓄᐃᑦᑐᒪᕙᑦ ᑲᑎᒪᑐᐃᓐᓇᖅᑐᑦ? ᒥᔅᑕ ᑲᑦᑐᒃ. 
 



ᐅᓪᓗᑐᐃᓐᓇᖅ, ᐅᑐᐱᕆ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1992 

ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᔪᒪᔪᒍᑦ ᑖᓐᓇ ᐱᖁᔭᒃᓴᖅ 16 ᖃᐅᔨᓴᕐᓗᒋᑦ ᐊᑭᑐᔫᑏᑦ, 
ᐸᖕᓇᕐᓂᕐᒧᑦ ᑮᓇᐅᔭᐃᑦ ᑖᒃᑯᓄᖓ ᓄᓇᓕᓐᓂᑦ ᒐᕙᒪᓕᕆᔨᒃᑯᓐᓄᑦ ᐱᔨᑦᓯᕋᖅᑎᒃᑯᑦ ᐊᒻᒪᓗ ᐊᕙᑎᓕᕆᓂᕐᒧᑦ 
ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᖏᖅᐱᑖ ᑲᔪᓯᓗᑕ ᑖᒃᑯᐊ ᐊᑭᑐᔫᑎᓄᑦ ᐸᕐᓇᒃᑕᐅᓃᑦ 
ᓄᓇᓕᓐᓂᑦ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ ᒥᒃᓵᓄᑦ.  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 
 
ᒪᓕᒐᒃᓴᖅ 16 - ᑮᓇᐅᔭᐃᑦ ᐃᓚᒋᐊᕈᑏᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2008-2009 - ᑲᑎᒪᔨᕋᓛᓂ 

ᐃᓱᒪᖅᓴᖅᓯᐅᖅᑕᐅᓂᖓ - ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᑎᕋᐅᑎᓕᕆᔨᒃᑯᓪᓗ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᓈᖅ, ᐅᖃᐅᓯᒃᓴᖃᖅᐲᑦ? ᑕᐃᒃᑯᐊ ᑭᓇᒃᑯᑦ ᐃᓚᒋᔪᒪᕕᒋᑦ ᑕᐃᑲᓂ ᓵᒥ?  
 
ᐊᖓᔪᖅᑳᖅ ᓚᕖᓐᓂᐊ ᐳᕋᐅᓐ (ᑐᓵᔨᑎᒍᑦ): ᐄ., ᐱᔪᒪᔪᖓ ᑕᐃᒪᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑐᑦ. ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᓯᕋᖅᑎᒃᑯᑦ ᐱᒋᐊᕈᒪᔪᑦ  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ. 
 
ᐃᖅᓱᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐸᕋᐅᓐ, ᐅᖃᓪᓚᕝᕕᒻᒨᕈᑎᑲᐃᓐᓇᒃᑭᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ. ᒥᓂᔅᑕ 
ᐸᕋᐅᓐ, ᑎᑎᕋᖅᓯᒪᓂᐊᕐᒪᑦ ᓇᓗᓇᐃᑲᐃᓐᓇᒃᑭᑦ ᐃᖅᑲᓇᐃᔭᖅᑎᑎᑦ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᑐᒡᓕᕋ, ᑕᐃᕕᑦ ᐊᕿᐊᕈᖅ. ᐊᒻᒪ 
ᑕᓕᖅᐱᓐᓂᑦ ᑖᓐᓇᓕ, ᒥᔅᑕ ᑖ ᑐᒃᒧᐊᖅᑎᑦᓯᔨ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒋᔅᓯ ᑲᑎᒪᕕᒻᒧᑦ. ᑲᔪᓯᓂᐊᖅᐳᒍᑦ J-8-ᒧᑦ ᐊᑭᑐᔪᓄᑦ 
ᓇᓚᐅᑦᑖᖅᑕᐅᓯᒪᔪᓄᑦ. ᐊᐱᖅᑯᑎᑕᖃᖅᐹ J-8-ᒧᑦ? ᕿᑎᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑯᓂᐊᓘᔾᔮᓐᖏᑦᑐᖓ. ᐊᐱᖅᑯᑎᑐᐃᓐᓇᖅ. ᐊᐱᕆᔪᒪᔮᒃᑲ ᐅᑯᐊ 
ᓴᖅᑭᑎᑕᐅᓚᐅᖅᑑᑉ ᒥᒃᓵᓄᑦ ᐃᒃᐸᒃᓴᖅ.  
 
ᐃᒃᓯᕙᐅᑕᖅ ᐅᒃᑯᐃᓯᔾᔪᑎᖏᓐᓂ ᑐᓵᖓᒪ ᐃᓱᒫᓘᑕᐅᔪᓂᒃ ᑳᑦᑐᓛᒃᑎᐅᖃᑦᑕᖅᑐᓂᒃ. ᑖᒃᑯᐊ ᓄᓇᕗᑦ 
ᒐᕙᒪᒃᑯᖏᓐᓂ ᐱᓕᕆᐊᖑᔪᓂ. ᐃᓚᖏᑦ ᓇᑲᑎᖅᑕᐅᒻᒪᑕ ᖁᑦᑎᓗᐊᕐᓂᖏᓐᓄᑦ ᐊᑭᖏᑦ. ᐃᑉᐸᔅᓴᖅ 
ᖃᐅᔨᓚᐅᕐᕋᑦᑕ ᐊᒥᓱᑦ ᐱᑦᔪᑕᐅᑎᓪᓗᒋᑦ. ᑖᒃᑯᐊ ᐃᓪᓗᕐᔪᐊᖅᓴᐃᑦ ᓴᓇᔭᐅᔪᑦ ᓄᓇᕗᒻᒥ. ᐅᑯᐊ 
ᓴᖅᑭᑎᑕᐅᓵᖅᑲᐅᔪᑦ ᐅᑯᓇᓐᖓᑦ ᒥᓂᔅᑕᐅᔪᓂᒃ, CGS-ᑯᓐᓂᑦ ᐃᓕᔭᐅᒻᒪᑕ. ᒫᓐᓇ ᑭᐅᔾᔪᑎᔅᓴᐅᓂᐊᖅᑐᑦ 
ᐊᐅᓚᑦᑎᓂᐅᕐᓂᐊᖅᑐᓐ ᑕᒪᒃᑯᓄᖓ ᐊᑭᑐᔫᑎᓄᑦ.  
 
ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᖃᓄᖅ ᐱᓕᕆᐊᖃᒻᒪᖔᑕ ᑕᒪᑦᓱᒧᖓ ᒫᓐᓇ ᐅᖃᕈᓐᓇᖅᐸᓐ. 
 



ᐅᓪᓗᑐᐃᓐᓇᖅ, ᐅᑐᐱᕆ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1993 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᒻᒧᑦ. ᑕᐃᒪᓐᖓᓂᒃ ᑐᓴᓚᐅᖅᑎᓪᓗᑕ 
ᑖᒃᑯᓇᓐᖓᑦ ᑲᑎᒪᔨᕋᓛᓂᒃ. ᑖᓐᓇ ᐱᓕᕆᐊᕐᕆᓇᓱᒃᑲᑦᑎᒍ ᐱᑦᔪᑕᐅᔪᖅ ᐊᑭᑐᓗᐊᕐᓂᖏᓐᓄᑦ ᐊᒃᑐᐊᔪᓐ ᑖᒃᓱᒧᖓ 
ᐅᖃᐅᓯᕆᔭᓐᓄᑦ. ᐊᒻᒪᓗ ᖄᖓᒍᑦ ᐱᓕᕆᐊᖑᔪᖅ ᑖᓐᓇ. ᑖᓐᓇ ᐱᓕᕆᐊᕐᕆᓂᐊᕐᕈᑦᑎᒍ ᑖᓐᓇ ᐊᐅᓚᑦᑎᔩᑦ 
ᐊᖓᔪᖅᑲᐅᑏᑦ ᑕᒪᒃᑯᓂᖓ ᐱᓕᕆᐊᕐᓖᑦ ᖃᐅᔨᓴᖅᑎᐊᕐᓗᒋᓪᓗ ᐊᒻᒪᓗ ᐊᑭᖏᑦ ᐅᑦᔨᑐᕐᓗᒋᑦ.  
 
ᑖᒃᑯᐊ ᐱᓕᕆᐊᕐᕗᑦ ᐊᖏᔫᑏᓐ ᑲᒪᒋᓂᐊᕐᓗᑎᒍ ᐊᒻᒪ ᐅᑭᐅᕆᔭᖓᓂ ᓇᓪᓕᖅᓯᒪᔪᒥ ᐊᐅᔭᒃᑯᓘᓐᓃᑦ ᑖᓐᓇ 
ᓴᖅᑭᑎᓯᒪᒐᑦᑎᒍ ᓴᖅᑭᑦᑎᓚᐅᕐᕋᑦᑎᒍ ᑳᑦᑐᓛᕈᑎᔅᓴᖅ ᐃᑲᔫᑕᐅᒐᔭᖅᑐᖅ. ᑖᒃᑯᐊ ᐋᖅᑭᒍᑎᒋᓗᓂᒋᑦ 
ᐊᑲᐅᖏᓕᐅᕈᑎᐅᔪᓄᑦ ᑕᐃᒪ ᓄᓇᓕᒃ ᑖᒃᑯᓄᖓ ᐊᒃᑐᐊᓂᖃᑦᑐᖅ ᐊᑦᑐᔫᑎᓄᑦ ᐸᕐᓇᓂᕐᒧᑦ. ᑕᐃᒪ 
ᐱᒋᐊᖅᑎᑦᑎᓯᒪᔪᒍᑦ ᑖᒃᑯᐊ ᓄᓇᕗᒻᒥ, ᑖᒃᑯᐊ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒥᑦ ᑕᐃᑲᓂᓗ ᑭᓐᖓᓂ 
ᐱᓕᕆᐊᕆᔭᐅᔪᖅ. ᐊᒻᒪᓗ ᐊᒥᓲᒻᒪᑕ ᐱᑦᔪᑕᐅᔪᑦ ᐱᒋᐊᕈᑎᒋᓯᒪᔭᑦᑎᓐᓂ ᕿᒥᕐᕈᒐᑦᑎᒍ ᐊᒻᒪᓗ ᖃᐅᔨᓴᖅᖢᑎᒍ 
ᑖᒃᑯᐊ ᐱᓕᕆᐊᕐᕆᔭᐅᔪᑦ ᓴᓇᔭᐅᓂᕆᔭᖏᓐᓄᑦ ᑳᑦᑐᓛᒃᑏᓐ.  
 
ᐆᑦᑑᑎᒋᓗᒍ ᐅᓇ ᓴᓇᔭᐅᔪᖅ ᐊᐅᓚᑦᑎᓂᕐᒧᑦ ᒥᐊᓂᒃᓯᔩᑦ ᑖᒃᑯᓂᖓ ᓵᑕᐅᓯᒪᑎᓪᓗᒋᑦ ᐱᓕᕆᐊᕐᓄᑦ 
ᐊᖏᔫᑎᐊᓗᓐᓄᑦ ᐱᓕᕆᐊᕐᕆᔭᐅᔪᓄᑦ ᐃᒪᓐᓇ ᐊᑐᐃᓐᓇᕈᐃᓇᓱᒃᑲᑦᑕ ᐱᕕᖃᕈᓐᓇᑎᓪᓗᒋᑦ ᒥᑭᔫᓂᖅᓴᐅᔪᓂᒃ 
ᒥᑭᓐᓂᓵᖅᔪᓐᓄᑦ ᕿᑎᐊᓃᑦᑐᓄᓪᓗ ᑳᑦᑐᓛᒋᔭᐅᔪᑦ ᓄᓇᓕᓐᓂ ᓄᓇᓕᓐᓂᒥᐅᓄᑦ ᐱᓕᕆᐊᕆᔭᐅᔪᓐᓇᖁᓪᓗᒋᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ, ᒥᓂᔅᑕ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᒻᒪᓐ ᒥᓂᔅᑕ. ᑖᒃᑯᐊ ᑳᑦᑐᓛᒃᑎᐅᔪᑦ ᐃᓚᖏᑦ 
ᐆᑦᑐᕈᒪᖃᑦᑕᖅᑑᒐᓗᐊᓐ ᐃᓚᖏᓐᓂᒃ ᐱᓕᕆᐊᖃᕈᓐᓇᖏᒻᒪᑕ ᒐᕙᒪᐅᑉ ᐱᖁᔭᖏᓐᓂᒃ, ᒐᕙᒪᒃᑯᑦ ᐱᖁᔭᖏᓐᓂᒃ 
ᐱᓕᕆᐊᒃᓴᓄᑦ ᐊᑭᑐᔫᑎᓄᑦ. ᑖᒃᑯᐊ ᑳᑉᐸᓂᐅᔪᑦ ᐃᓚᖏᑦ ᔭᒐᐃᓐᓂᐊᕐᒪᑕ ᑮᓇᐅᔭᓂᒃ.  
 
ᒥᓂᔅᑕ ᕿᒥᕐᕈᑦᑎᐊᖁᔭᕋ ᑕᒪᑦᓱᒥᖓ ᑐᓴᖃᑦᑕᕋᑦᑕ ᐃᓱᒫᓘᑕᐅᔪᓂᒃ ᑳᑐᓛᖃᑦᑐᓂᒃ ᒐᕙᒪᒃᑯᓐᓂᑦ ᐃᒻᒪᖄ ᒥᓂᔅᑕ 
ᐅᖃᕈᓐᓇᖅᐸ ᓇᓗᓇᐃᖅᓯᓗᓂ ᐅᕙᓐᓄᑦ ᒐᕙᒪᒃᑯᑦ ᖃᓄᐃᓕᐅᓲᖑᒻᒪᖔᑕ ᑳᑦᑐᓛᒃ ᑕᒪᑦᓱᒥᖓ 
ᐊᑲᐅᖏᓕᐅᕈᑎᖃᑦᑎᓪᓗᒋᑦ ᐊᖏᖃᑎᒌᒍᓐᓇᐃᓕᑎᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᒥᓂᔅᑖ ᐊᕐᓈᖅ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ CGS-ᑯᑦ ᐃᖅᑲᓇᐃᔭᖅᑎᖏᑦ, 
ᐱᓕᕆᔨᖏᓐᓄᑦ ᐊᒥᓯᓂᒃ ᑳᑦᑐᓛᓂᒃ ᐱᓕᕆᐊᖃᖃᑦᑕᕐᒪᑕ ᐊᖏᔪᐊᓗᓐᓄᑦ ᕿᑎᐊᓃᑦᑐᓂᒃ ᒥᑭᔪᓂᓪᓗ 
ᐃᓛᓐᓂᒃᑯᑦ ᐊᑲᐅᖏᓕᐅᕈᑎᖃᖃᑦᑕᕐᒪᓐ ᐃᖢᐊᖏᔾᔪᑎᔪᓂᒃ ᐊᑯᓐᓇᖏᓐᓂ ᑖᒃᑯᐊ ᐃᓗᐊᖏᔾᔪᑕᐅᔪᑦ 
ᐱᓕᕆᐊᕐᕆᔭᐅᓂᐊᖅᐸᑕ. ᑖᒃᑯᐊ ᑳᑦᑐᓛᖃᑦᑐᑦ ᓴᖅᑭᑐᐊᕌᖓᑕ ᐃᓗᐊᖏᔾᔪᑎᑦ ᐱᓕᕆᐊᕆᓇᓱᖃᑦᑕᖅᑕᕗᑦ 
ᐊᒻᒪᓗ ᐋᖅᑭᖃᑎᒋᓇᓱᒃᖢᑎᒍ.  
 
ᐃᓛᒃ ᐊᑕᐅᓰᑐᐃᓐᓇᕐᓗᓂ ᑲᑎᒪᖃᑎᒋᓗᒋᑦ ᐋᖅᑭᑲᐅᑎᒋᔪᓐᓇᖃᑦᑕᖏᒻᒪᑕ ᑭᓯᐊᓂ ᑲᑎᖃᑎᒋᓚᐅᖃᑦᑕᕐᓗᒋᑦ 
ᓯᕗᓂᐊᒍᑦ. ᑭᖑᓂᐊᒍᓪᓗ ᑕᐃᒪ ᐊᖏᔫᑉᐸᑕ ᑳᑦᑐᓛᖑᔪᑦ ᐊᔪᓐᓇᖅᑐᐊᓘᖃᑦᑕᕐᒪᑕ ᐃᓚᖏᑦ ᐋᖅᑭᒐᓱᖅᖢᒋᑦ  

1994 

ᐃᓗᐊᖏᔾᔪᑏᓐ. ᐃᖅᑲᓇᐃᔭᖅᑎᕗᑦ ᐃᒪᓐᓇᐃᓐᓇᓱᖃᑦᑕᕐᒪᑕ ᐋᖅᑭᒃᓯᓇᓱᒃᖢᑎᑦ ᐊᑲᐅᓐᖏᓕᐅᕈᑕᐅᔪᓂᑦ 
ᑲᑎᖃᑎᒋᓗᒋᑦ ᐃᖅᑲᓇᐃᔭᖅᑎᒋᔭᕗᑦ ᐊᒻᒪᓗ ᑳᓐᑐᕌᖅᑖᖅᓯᒪᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓈᖅ ᒥᓂᔅᑕ. ᒥᔅᑕ ᒪᑉᓴᓛ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒻᒥᖃᐃ, ᖃᓄᑭᐊᖅ ᑖᒃᑯᐊ ᖃᐅᔨᓴᖅᑐᖃᓲᖑᒻᒪᑕ 
ᑕᐃᒪᓐᓇᐃᑦᑐᒐᓚᓐᓂᑦ ᐆᒃᑐᕈᒪᔫᒐᓗᐊᑦ ᐆᒃᑐᕐᓂᖅ ᐊᔪᓕᓲᖑᒻᒪᑦ ᑯᔅᓴᓱᓕᖅᖢᑎᑦ.  
 
ᓈᒻᒪᒐᔭᕐᒪᖔᖅ ᑖᓐᓇ ᓴᖅᑭᑎᑕᖓᑦ ᒐᕙᒪᒃᑯᑦ ᐃᒪᓐᓇᒧᑦ ᑮᓇᔭᐅᕐᒧᑦ ᐊᑐᕐᓗᑎᑦ ᓇᑉᐸᖅᑕᐅᔪᓐᓇᕐᓂᖓᓂᓘᓐᓃᑦ 
ᐅᕝᕙᓘᓐᓃᑦ ᐱᐊᓂᑦᑕᐅᔪᓐᓇᐅᕐᓂᖏᓐᓂ ᓱᓇᑐᐃᓐᓇᑦᑎᐊᖅ ᑳᓐᑐᕌᒐᓕᒃᓴᖅ? ᖃᓄᑭᐊᖅ ᖃᐅᔨᒪᖃᑦᑕᖅᐸᑦ 
ᑮᓇᐅᔭᖅ ᓈᒻᒪᒐᔭᕐᓂᖓ ᑖᔅᓱᒧᖓ ᐅᒃᑯᐃᖔᖅᑎᑕᖓᓄᑦ ᓱᓇᐅᒐᓗᐊᖅᐸᑦ? ᑖᓐᓇᓗ ᑭᖑᓪᓕᖅᐹᕆᓪᓗᒍ 
ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᖅ. ᒥᓂᔅᑕ. 
 
ᐊᖓᔪᖅᑳᖅ ᓕᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑲᑎᒪᔩ. ᑕᐃᓐᓇ 
ᑭᐅᑎᓚᐅᕐᓂᐊᕋᒃᑯ ᑖᔅᓱᒪ ᒥᔅᓵᓄᑦ ᑖᓐᓇ ᑐᑭᒧᐊᖅᑎᑦᑎᔨ ᒥᔅᑕ ᑖᓪ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᕐᓈᖅ ᒥᓂᔅᑕ. ᒥᔅᑕ ᑖᓪ. 
 
ᑖᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᒥᓱᑦ ᐊᑐᖃᑦᑕᖅᑕᕗᑦ ᕿᒥᕐᕈᓪᓗᒋᑦ ᐃᖢᐊᓐᖏᔾᔪᑕᐅᔪᑦ 
ᐊᑲᐅᓐᖏᓕᐅᕈᑕᐅᔪᑦ ᑳᓐᑐᕌᑖᖅᓯᒪᔪᑦ ᐊᒻᒪ ᐊᑭᓕᖅᑑᑕᐅᖃᑦᑕᖅᑐᑦ ᑳᓐᑐᕌᓐᓄᑦ.  
 
ᐱᔾᔪᑕᐅᔪᑦ ᑭᓯᐊᓂ ᕿᒥᕐᕈᓇᖃᑦᑕᕋᑦᑎᒍ ᓵᑕᐅᓯᒪᔾᔪᑕᐅᔪᖅ ᐋᖅᑭᒃᓯᖃᑦᑕᖅᖢᑕᓗ ᓯᕗᓂᐊᒍᑦ 
ᐱᒋᐊᖅᑕᐅᓕᖅᑎᓪᓗᒍ ᑲᑎᖃᑎᒋᖃᑦᑕᕋᑦᑎᒍ ᑕᐃᒃᑯᐊᓗ ᐊᐅᓚᑦᑎᔨᒋᔭᖓ ᐊᖏᔪᖅᑳᕆᔭᖓᑦ ᐱᓕᕆᐊᒧᑦ 
ᐱᓕᕆᖃᑎᒋᓪᓗᑎᒍ ᐊᒻᒪᓗ ᑕᐃᒃᑯᐊ ᐊᐅᓚᑦᑎᔨᐅᔪᑦ ᐱᓕᕆᐊᒧᑦ ᑲᔪᓯᑎᑦᑎᓂᐊᖅᑎᓪᓗᒋᑦ 
ᐅᖃᖃᑎᒋᔾᔪᑎᒋᖃᑦᑕᖅᑕᕗᑦ ᑮᓇᐅᔭᐃᑦ ᐊᒻᒪ ᓯᕗᓂᐊᒍᑦ. 
 
ᑕᒪᓐᓇ ᐱᓕᕆᐊᕆᓇᓱᑲᐅᑎᒋᓪᓗᒍ ᐊᒻᒪᓗ ᐊᐅᓪᓗᑎᓪᓗᑎᒍ ᐱᓕᕆᐊᕆᖃᑦᑕᖅᑕᕗᑦ ᐊᒻᒪᓗ ᑖᓐᓇ 
ᐃᖢᐊᓐᖏᔾᔪᑕᐅᔪᖅ ᐊᑲᐅᓐᖏᓕᐅᕈᑦ ᐃᓱᒪᒋᔭᖃᕐᐸᑕ ᑳᓐᑐᕌᒻᒧᑦ ᐃᓕᖓᔪᖅᑕᖃᕐᒪᑦ ᒪᓕᒐᒃᓴᖏᓐᓂ 
ᐊᑐᒐᒃᓴᖏᓐᓂ ᑖᒃᑯᐊ ᐊᑯᓐᓇᖏᓐᓂ ᑲᒪᒋᔭᐅᓗᑎᑦ ᑭᓇᒧᒃᑭᐊᖅ ᐃᒪᓐᓇᐃᖃᑦᑕᕋᑦᑕ ᐊᒥᓱᐃᑦ ᓴᖅᑭᖃᑦᑕᕐᒪᑕ.  
 
ᐊᑭᓕᐅᑏᑦ ᐃᒻᒪᖃ ᑭᖑᕙᕈᑕᐅᑎᓪᓗᒋᑦ ᐊᑭᓕᖅᑑᑏᑦ ᒥᑭᓂᖅᓴᓄᑦ ᑳᓐᑐᕌᓄᑦ ᑕᐃᒪ ᐃᓛᓐᓂᒃᑯᑦ ᐱᓗᐊᖅᑐᒥ 
ᒫᓐᓇ ᖃᕐᓕᓕᖅᑎᓪᓗᒍ ᑮᓇᐅᔭᐃᑦ ᐃᓱᓕᕕᓐᓂᖏᑦ ᑮᓇᐅᔭᖅ ᐊᑐᐃᓐᓇᑎᓪᓗᒍᓗ ᖃᓄᐃᓕᐅᕈᑕᐅᓂᐊᖅᑐᑦ 
ᑖᔅᓱᒧᖓ ᑳᓐᑐᕌᒧᑦ ᑮᓇᐅᔭᓕᕆᔨᕗᓪᓗ CGS-ᑯᓪᓗ. ᑖᓐᓇ ᑮᓇᐅᔭᐃᑦ ᑮᓇᐅᔭᒋᔭᐅᔪᑦ ᑖᒃᑯᓄᖓ 
ᐊᑭᓕᖅᑕᐅᑦᑎᐊᕈᓐᓇᖁᓪᓗᒋᑦ ᑳᓐᑐᕌᖃᑦᑕᖅᑐᑦ ᐊᑲᐅᓛᒥᑦ ᐊᑐᕋᓱᖃᑦᑕᖅᑐᒍᑦ ᐱᓕᕆᐊᕆᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖᓪ. ᒥᔅᑕ ᒪᑉᓴᓛᖅ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐅᓇ ᑖᓐᓇ ᐱᓕᕆᐊᕆᒃᑲᓐᓂᕈᒪᔭᕋ ᑳᓐᑐᕌᖅᑖᖃᑦᑕᖅᑐᑦ CGS-ᑯᓐᓂ ᑕᐅᑐᓗᒃᑖᖅᑐᒋᑦ 
ᐊᑦᑐᖅᑕᐅᔾᔪᑕᐅᖃᑦᑕᕐᒪᑕ ᑖᒃᑯᐊ ᐱᓕᕆᐊᕆᔭᐅᒑᖓᑕ ᖃᓄᖅ ᐃᓚᖏᑦ ᐱᐅᔫᒐᓗᐊᑦ ᐃᓚᖏᑦ 
ᓱᓗᐊᓐᖏᑦᑑᒐᓗᐊᑦ.  
 
ᐃᓛ, ᐃᓗᐃᒃᑲᒥ 100%-ᒥᑦ ᓇᓗᒐᓗᐊᖅᑐᖓ ᑕᐃᓐᓇ ᖁᔭᒋᔭᕋ ᓴᖅᑭᑎᑦᑎᕋᑖᖅᑐᖅ ᒪᓕᒐᓕᐅᖅᑎ, ᐊᒻᒪᓗ 
ᐅᖃᐅᓯᕆᓚᐅᖅᑕᒃᑲ, ᐃᒃᓯᕙᐅᑖᖅ, ᐱᓪᓗᒋᑦ ᐃᓚᔪᒪᒐᒃᑭᑦ ᐅᖃᐅᓯᖏᑦ. 
 
ᑐᑭᓯ, ᐃᒪᓐᓇ ᐃᓱᒪᒐ ᓴᖑᑎᑕᐅᓪᓗᐊᖅᓯᒪᓐᖏᒻᒪᑦ ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᓯᕋᖅᑎᒃᑯᑦ 
ᐊᑲᐅᓐᖏᓕᐅᕈᑎᖃᕐᐸᑕ ᓴᖅᑭᑎᑕᐅᔪᒥᑦ ᑳᓐᑐᕌᔅᓴᒧᑦ ᐆᒃᑑᑎᒃᓴᖅᑕᖃᕐᒪᑦ ᐊᒥᓱᓂᑦ. ᓴᖅᑭᑎᑦᑐᓐᓇᖅᑕᓯ 
ᒪᓕᒐᓕᐅᕐᕕᐅᑉ ᐃᓗᐊᓂ ᑳᓐᑐᕌᒻᒥ ᐊᑲᐅᓐᖏᓕᐅᕈᑎᑕᖃᕐᐸᑦ ᐊᑭᖓᓄᑦ. 
 
ᐊᔾᔨᒌᓐᖏᓗᐊᖅᐸᑕ ᒐᕙᒪᒃᑯᓐᓂ ᐊᒻᒪᓗ ᑕᐃᒃᑯᐊ ᓴᖅᑭᖅᑐᑦ ᑳᓐᑐᕌᔅᓴᒧᑦ ᐱᓇᓱᒃᑕᐅᔪᒧᑦ. ᑖᒃᑯᐊ ᖃᓄᖅ ᑕᒪᕐᒥᒃ 
ᖃᓄᐃᑕᐅᖃᑦᑕᖅᐸᑦ? ᒥᓂᔅᑕ ᑐᓴᕋᑦᑎᒍᑦ ᐋᓪᕘᑕ ᑮᓇᐅᔭᓕᐅᕐᔪᐊᖅᑐᒻᒪᕆᐅᒻᒪᑕ ᐊᑮᓪᓗ ᖁᕝᕙᖅᐸᑦᑐᑎᒃ. ᑖᓐᓇ 
ᓱᓕᔪᕆᓐᖏᓇᒃᑯᑦ ᐃᓱᒪᒐᓄᑦ ᓴᖑᔾᔪᑕᐅᔾᔪᑎᒋᓐᖏᓐᓇᒃᑯᑦ. ᐅᖃᖅᑏ, ᐅᖃᓪᓚᖅᑲᐅᒻᒪᑦ 
ᐃᒪᓐᓇᐃᓕᐅᕆᐊᖃᓐᖏᓐᓇᑦᑕ ᓇᓚᐅᑦᑕᑐᐃᓐᓇᕐᓗᑕ, ᐃᓱᒪᑐᐃᓐᓇᕐᓗᑕ ᐊᐱᕆᔭᕆᐊᖃᓐᖏᓇᑦᑎᒍᒎᖅ ᒥᓂᔅᑕ 
ᖃᓄᖅ ᐃᑉᐱᒍᓱᑉᐱᑦ ᐆᒥᖓ ᐅᓇ ᓱᓇ ᐃᓱᒪᒋᕕᐅᒃ?  
 
ᑭᓯᐊᓂ ᐊᑲᐅᓐᖏᓕᐅᕈᑎᖃᖃᑦᑕᖏᑦᑐᒍᓪᓗ ᐊᐱᕆᓪᓗᑕᓗ ᐋᓪᕘᑕ ᐊᑭᑐᔪᐊᓘᓕᕐᓂᕋᖅᑕᐅᒻᒪᑦ 
ᑮᓇᐅᔭᓕᐅᕐᔪᐊᖅᑐᑎᓪᓗ ᓴᖅᑭᑎᑦᑎᖃᑦᑕᕐᒪᑕ. ᑭᓯᐊᓂ ᑖᓐᓇ ᐅᕙᓐᓄᑦ ᓇᓚᑦᑖᖅᑕᐅᑐᐃᓐᓇᐅᒻᒪᑦ. 
ᐊᐱᕆᓇᔭᖅᐸᕋᒥ ᑎᑎᕋᖅᑎ ᑖᓐᓇ ᒥᓂᔅᑕᓗ ᓄᖅᑲᖅᑎᓚᐅᕐᓚᒍᑦ ᒐᕙᒪᒃᑯᑦ ᑐᓂᓯᓂᕐᒥᑦ ᓱᓕᓐᖏᑦᑐᓄᑦ 
ᑐᕌᖅᑐᓂᒃ. ᒐᕙᒪᒃᑯᓪᓗ ᓲᕐᓗ ᖃᓄᖅ ᓂᑯᕕᖓᓐᓂᖃᖅᐸᑦ, ᐅᓇᑦᑕᐅᖅ ᓱᓕᓪᓚᑦᑖᖅᑐᖅ ᖃᓄᖅ ᐊᑮᑦ 
ᖁᑦᑎᓗᐊᓕᖃᑦᑕᕐᒪᑕ ᑳᓐᑐᕌᑖᕈᑕᐅᓇᓱᒃᑐᓄᑦ.  
 
ᑖᓐᓇ ᐅᕙᒍᑦ ᕿᒥᕐᕈᑦᑎᐊᕐᓗᒍ ᐱᓗᒍ ᖃᐅᔨᓴᕐᓗᒍᓗ, ᓇᓗᓇᐃᕐᓗᑕ ᐃᒪᓐᓇᐃᓪᓚᑦᑖᕋᓗᐊᕐᒪᖔᖅ ᓱᓕᒥᐊᖅ. 
ᓱᓕᒻᒪᖔᖅ ᐊᐱᕆᕕᓯ, ᐅᖃᐅᑎᓚᒋᓇᐃ, ᑳᓐᑐᕌᑦᑎᐅᔪᖅ ᐅᖃᖃᑦᑕᕐᒪᑕ ᐅᕙᓐᓄᑦ ᒪᓕᒐᐃᑦ ᑖᒃᑯᐊ ᓄᓇᕗᒻᒥ 
ᓄᓇᖃᖅᑳᖅᓯᒪᔪᓂᑦ ᐱᓇᓱᓐᓂᐅᖃᑦᑕᖅᑐᑦ ᐊᒥᓱᐃᑦ ᐊᐅᓚᑦᑎᔩᑦ ᑐᓴᖅᓯᒪᔪᑦ ᑳᓐᑐᕌᑖᖃᑦᑕᖅᑐᓂᒃ. ᑕᐃᒫᒃ 
ᐱᔭᒃᓴᕆᒻᒪᔾᔪᑦ ᑖᒃᑯᐊ ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᑯᓐᓂᒃ.  
 
ᖃᐅᔨᓴᓪᓚᑦᑖᕐᓗᒍ ᑕᒪᓐᓇ ᑖᓐᓇ ᖃᐅᔨᓴᖅᑕᐅᔭᕆᐊᖃᕐᒪᖔᖅ ᐅᕝᕙᓘᓐᓃᑦ ᐋᒡᒑ. ᐅᓇ ᐊᑲᐅᓐᖏᓕᐅᕈᑦ 
ᑕᐅᑐᑦᖢᒍ ᐅᕙᒃᑯᑦ ᐱᑕᖃᓐᖏᓗᐊᕐᓂᖅ ᖃᐅᔨᓴᖅᑕᐅᓐᖏᓗᐊᖃᑦᑕᕐᒪᑕ. ᐅᓇ ᐃᓱᒪᒋᔭᕋᓕ ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ ᐱᔭᒃᓴᖃᕐᒪᑕ ᑖᒃᑯᓂᖓ (NNI ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎ) ᒪᓕᒐᖏᓐᓂᑦ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᐃᓗᐃᒃᑲᒥᑦ ᑐᓯᒪᓪᓚᑦᑖᕋᓗᐊᕐᒪᖔᑕ, ᐱᓕᕆᑦᑎᐊᕋᓗᐊᕐᒪᖔᑕ, ᐅᔾᔨᖅᓱᖅᑎᐊᕋᓗᐊᕐᒪᖔᑕ 
ᑖᒃᑯᓂᖓ ᒪᓕᒃᖢᑎᒃ. ᑕᐃᒪ ᐅᖃᕈᓐᓇᕐᓂᖅᓴᐅᒐᔭᖅᑐᒍᑦ ᑖᒃᑯᐊ ᒪᓕᑦᑕᐅᒐᓗᐊᕐᒪᖔᑕ ᓄᓇᕗᒻᒥ ᓇᒻᒥᓂᖃᖅᑐᑦ 
ᐃᑲᔫᑏᑦ ᒪᓕᒐᒃᓴᖏᑦ.  
 
ᑭᓯᐊᓂ ᑳᓐᑐᕌᑖᖃᑦᑕᖅᑐᑦ ᑖᒃᑯᐊᒎᖅ ᓄᓇᖃᖅᑳᖅᓯᒪᔪᓂᒃ ᐱᓇᓱᓐᓂᐅᖃᑦᑕᖅᑐᑦ ᐊᑐᐊᒐᖏᑦ ᓴᖅᑭᑦᑎᑕᐅᒑᖓᑕ 
ᑳᓐᑐᕌᒍᑎᒃᓴᐃᑦ ᖁᑦᑎᓐᓂᖅᓴᓂᒃ ᐃᓚᖏᑦ 30-ᐳᓴᒥ ᖁᑦᑎᓐᓂᖅᓴᐅᖃᑦᑕᕐᒪᑕ. ᐅᖃᖃᑦᑕᖅᑐᑦ, ᐃᒪᓐᓇ ᐊᐃ, 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᑐᑭᓯᓂᐊᖅᑐᖅ, ᐃᒪᓐᓇ ᐅᖃᖃᑦᑕᕐᒪᑕ. ᐱᓕᕆᑎᑦᑎᓂᐊᕈᑦᑕ  

1996 

ᐃᓕᓐᓂᐊᖅᓯᒪᓐᖏᑦᑐᓂᒃ ᐊᑭᑐᓂᖅᓴᐅᒻᒪᑦ ᐃᖅᑲᓇᐃᔭᖅᑎᑖᕐᓂᕐᒥᑦ ᑕᐃᒃᑯᓂᖓ ᐃᓕᓐᓂᐊᕈᑎᖏᓐᓂᑦ 
ᐱᔪᓐᓇᐅᑎᓕᓐᓂᑦ.  
 
ᐊᐱᕆᔪᒪᔭᕋ ᒥᓂᔅᑕ ᑖᒃᑯᐊ ᓱᓕᓇᓱᒋᕕᒌ ᑖᒃᑯᐊ ᓇᒻᒥᓂᖃᖅᑎᐅᔪᑦ ᑕᒪᔅᓱᒥᖓ ᐃᓕᖓᓂᖃᖅᐹᑦ, 
ᐱᒋᐊᖅᐱᓯᐅᒃ, ᖃᐅᔨᑎᑦᑎᐊᖃᑦᑕᖅᐱᓯᐅᒃ ᑕᒪᒃᑯᐊ ᓄᓇᕗᒻᒥ ᓇᒻᒥᓂᖁᑎᓕᓐᓄᑦ ᐊᑐᐊᒐᐃᑦ? ᐃᓚᖓᒍᑦ 
ᐋᒃᑲᓘᓐᓃᑦ, ᐊᑲᐅᓐᖏᓕᐅᕈᑕᐅᕙ ᐊᑭᒃᓴᐅᔪᓄᑦ ᑕᐃᒃᑯᓄᖓ ᑳᓐᑐᕌᑖᕋᓱᖃᑦᑕᖅᑐᓄᑦ ᐆᑦᑐᖅᑐᓄᑦ. 
ᖁᑦᑎᓐᓂᖅᓴᐅᖃᑦᑕᖅᑲᓪᓗ ᐅᕙ? ᑖᓐᓇ ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᐲᑯ, ᐃᓵᖓᖅᑲᐅᒐᕕᑦ ᑕᒪᔅᓱᒥᖓ ᑭᐅᔪᒪᕖᑦ 
ᐊᐱᖅᑯᑎᒧᑦ? ᖁᔭᓐᓇᒦᒃ. ᒥᓂᔅᑕ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍ ᑖᒃᑯᐊ ᓂᒡᓕᐅᑎᒋᔭᐅᓵᖅᑐᑦ 
ᑖᔅᓱᒧᖓ ᒪᓕᒐᓕᐅᖅᑎᒧᑦ. ᐅᖃᐅᓯᕆᔭᑦᑎᓐᓄᑦ ᐅᐃᒍᓂᐊᕐᒪᑦ. ᑐᑭᓯᓇᖅᓯᑎᑦᑎᒋᐊᒃᑲᓐᓂᕈᒪᑐᐃᓐᓇᖅᖢᖓ ᑖᒃᑯᐊ 
ᒐᕙᒪᒃᑯᑦ ᐅᖃᖅᓯᒪᔪᑦ ᐊᑭᑦᑐᖅᐸᓪᓕᐊᔪᑦ, ᓲᕐᓗ ᒪᑯᐊ ᐊᑭᑐᔪᖅᑐᒃᓴᑎᒎᖅᑐᑦ ᐋᓪᕘᑕᒥ, ᐄ ᑕᒪᒃᑯᐊ 
ᓴᓇᕈᓗᑐᐃᓐᓇᖃᑦᑕᖏᑦᑕᕗᑦ.  
 
ᓲᕐᓗ, ᐆᑦᑑᑎᒋᓗᒍ, ᐃᖅᑲᓇᐃᔭᖅᑏᑦ ᐊᒻᒪᓗ ᒥᓂᔅᑕᕆᔭᐅᔪᑦ ᑖᒃᑯᓄᖓ ᐱᓕᕆᐊᕆᔭᖏᑦ. ᐱᓇᓱᐊᕈᓯᐅᓚᐅᖅᑐᒥ, 
ᑕᖅᑭᐅᓚᐅᖅᑐᒦᓛᒃ ᑖᒃᑯᐊ ᐊᑕᐅᓯᐊᕐᓇᑎᒃ ᖃᑦᓯᐱᓕᐊᖅᑐᖅᑐᐊᓗᓐᓂᑦ ᐊᑕᐅᓯᐅᓐᖏᑦᑐᓂᒃ ᐱᓕᕆᐊᖑᔪᒃᓴᓂᒃ 
ᓄᖅᑲᑎᖅᑎᓯᒪᔪᑦ. 
 
2012-13-ᖑᓕᖅᐸᑦ ᐃᒻᒪᖃ 1-ᒥᓕᐊᓂᒃ ᐃᖅᑲᓇᐃᔭᖅᑎᓂᒃ ᐅᐊᔭᓕᕆᔨᓂᒃ ᑭᓱᓕᕆᔨᕈᓘᔮᓗᓐᓂᒃ ᑕᐃᒪᐃᑦᑐᓂᒃ 
ᐊᒥᒐᖅᓯᓛᖅᑐᒃᓴᐅᔪᖅ. ᓄᓇᕘᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ ᓴᖅᑭᖃᑦᑕᖅᓯᒪᔪᑦ ᓯᕗᓂᒃᓴᑦᑎᓐᓂ ᑭᓯᐊᓂ 
ᑲᑎᓕᒫᖅᖢᒋᑦ ᑕᐃᒃᑯᐊ ᐊᑐᕈᒫᕐᓂᐊᑐᓂᒃ ᓴᓂᕐᕙᐃᓯᒪᔪᒍᑦ $17 ᒥᓕᐊᓐᑖᓗᔅᓂᒃ ᐃᓕᓐᓂᐊᕐᕕᖕᒧᑦ ᐊᑐᖅᑐᒃᓴᓂᒃ 
ᐃᑉᐸᒃᓴᖅ ᑐᑭᓯᓇᖅᓯᑎᒋᐊᒃᑲᓐᓂᕈᒪᓚᐅᖅᑕᕗᑦ. $33 ᒥᓂᐊᓄᑦᑎᑭᓚᐅᖅᑐᖅ. 
 
ᒥᓂᔅᑕᐃᑦ ᖃᓄᕐᓕ ᐃᓱᒪᕖᓚᔪᒪᓲᕆᖏᓐᓇᒃᑯᑦ ᐊᒻᒪᓗ ᐃᓗᓕᖏᑦ ᑕᑯᓐᓇᕐᓗᒋᑦ ᐊᐱᖅᑯᑎᒃᓴᖅᑕᖃᕌᖓᑦ 
ᑭᐅᓇᓱᖃᑦᑕᖅᑐᒍᑦ.  
 
ᖁᔭᓐᓇᒦᒃ ᐃᒃᓯᕙᐅᑖᖅ, ᓂᓪᓕᕈᓐᓇᖅᑎᖑᐊᑕᖅᓯᓐᓇᕋᕕᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑐ ᐲᑯ. ᑖᓐᓇᖃᐃ ᒥᓂᔅᑐᕆᔭᐅᔪᖅ ᓄᓇᓕᖕᓂ ᒐᕙᒃᑯᓐᓄᓪᓗ 
ᐱᔨᑦᑎᖅᑎᓄᑦ ᓂᓪᓕᕈᒪᕙᐃ? 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐃ, ᑐᓴᖅᑎᑦᑎᒐᓛᒍᒪᑐᐃᓐᓇᖅᑐᖓ 
ᐃᓛᒃᑯᑦ ᓈᓴᐅᑎᓕᒃ 24 ᐃᓗᐊᓃᒻᒪᑦ.  

ᐊᒻᒪᓗ ᖃᓄᐃᓕᕝᕕᒋᒃᑲᓐᓂᕈᓐᓇᖏᖢᑎᒃᑯᑦ ᑕᐃᒃᑯᐊ ᐊᑎᓕᐅᖅᑎᐅᖕᒪᑕ ᓄᓇᑖᕐᓂᒃᑯᑦ ᐊᖏᕈᑎᑎᒍᑦ 
ᑎᒥᖑᖅᑎᑕᐅᓯᒪᖕᒪᔪᑦ ᓄᓇᕗᑦ ᑐᙵᕕᒃᑯᑦ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᑦ. ᑕᐃᒃᑯᐊ ᓄᓇᕘᒥ 
ᓇᖕᒥᓂᖃᖅᑐᓄᑦ ᐃᑲᔫᑎᓂᒃ ᓴᖅᑭᑎᑦᑎᔪᒪᓗᐊᑕᓚᐅᕐᒪᑕ.  
 
ᑕᐃᒪᓕᒍᒪᑐᓐᓇᓵᖅᑐᖓ, ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒪᑖᒻ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐃ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᕐᕕᖕᒥ ᓯᕗᒃᑲᖅᑕᖅᑎ ᐊᒻᒪᓗ ᒥᓂᔅᑕᕆᔭᐅᔪᖅ 
ᓂᓪᓕᕈᓐᓇᓵᕐᒪᑕ.  
 
ᐃᓱᒪᒃᓴᖅᓯᐅᕈᑎᒋᖃᓯᐅᑎᔭᕆᐊᖃᕋᔭᖅᑕᕗᑦ ᒐᕙᒪᒃᑯᑦ ᐊᒡᒍᖅᑐᖅᓯᒪᔪᑦ ᒐᕙᒪᖃᕐᕖᑦ ᐊᒻᒪᓗ ᒐᕙᒪᒃᑯᑦ 
ᐅᓂᒃᑳᖏᓐᓂ ᐱᑕᖃᕐᒪᖔᑦ ᑕᐃᓐᓇ ᓴᖅᑭᑕᐅᖁᓂᐊᕋᒃᑯ ᒪᐅᖓ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᒪᑯᓄᖓ 
engineers-ᓅᖕᒪᖔᑦ ᒥᓂᔅᑕ ᖃᓄᐃᑦᑐᑐᐃᓐᓇᕐᓂᒃ ᐅᖃᐅᓯᖃᓕᕋᖓᑕ ᐱᔾᔪᑕᐅᖃᑐᐃᓐᓇᕆᐊᖃᕋᔭᖅᑐᕐᓕ 
ᐅᕙᒃᑯᑦ.  
 
ᐊᓪᐴᑕᒥᐅᓖᒃᑯᐊ ᐃᒻᒪᖄᓘᓐᓃᑦ ᓄᓇᐅᑉ ᐅᖅᑰᓯᕙᓪᓕᐊᓂᖓᓅᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐅᖅᓱᐊᓗᐃᑦ 
ᐊᑭᑦᑐᖅᐸᓪᓕᐊᓂᖏᓐᓄᑦ ᑕᐃᒪᐃᑦᑑᖕᒪᑦ.  
 
Mr. Trudeau ᐃᒪᐃᓕᑐᐃᓐᓇᖃᑦᑕᓚᐅᕐᒪᑦ ᑕᐃᒪᐃᓕᐅᑐᐃᓐᓇᕆᕗᖓ ᐃᒻᒪᖄ ᐃᓘᓐᓈᓗᖏᑦ ᐱᔾᔪᑏᓐᓇᐃᑦ 
ᑭᓯᐊᓂ ᐅᕙᓂ ᓄᓇᕗᑦ ᐃᓗᐊᓂ ᐅᖃᐅᔾᔭᐅᓯᒪᓪᓗᖓᓗ ᑲᓐᑐᕌᒃᓯᐅᔪᒧᑦ ᑕᐃᓐᓇ ᓄᓇᕘᒥ ᓇᖕᒥᓂᖃᖅᑐᓄᑦ 
ᐃᑲᔫᑎ ᐊᑭᑦᑐᖅᑎᑦᑎᕙᓪᓕᐊᑐᐃᓐᓇᕐᒪᑕ ᑕᒪᒃᑯᓄᖓ ᑳᓐᑐᕌᒃᑖᕋᓱᒃᑎᓄᑦ ᓇᖕᒥᓂᖅ ᑕᐃᒃᑯᐊ ᓴᖅᑭᑉᐸᓪᓕᐊᔪᑦ 
ᑳᓐᑐᕌᒃᑏᑦ ᑎᑎᖃᖁᑎᒥᖕᓂ ᒪᓕᒃᖢᑎᒃ ᑕᐃᒪᐃᓕᔪᓐᓇᖅᑐᑦ  
 
ᑭᕙᓪᓕᕐᒥ ᐃᖅᑲᓇᐃᔭᑦᑎᐊᖅᑐᓪᓛᓘᓚᐅᖅᓯᒪᖕᒪᑕ ᐃᒡᓗᓕᐅᖅᑎᓪᓗᑎᒃ ᑭᓯᐊᓂᑦᑕᐅᖅ ᐃᓄᐃᑦ ᐃᒡᓗᖁᑎᖏᓐᓂᒃ 
ᐊᑐᖅᑐᐊᒐᒃᓴᓂᒃ ᓴᓇᔪᒪᔪᓐᓃᖅᑐᑦ. 
 
ᒪᑯᐊ ᐃᒡᓗᓂᒃ ᓴᓇᔨᓂᒃ ᐊᐅᓚᑦᑎᔨᐅᔪᑦ ᑕᒪᒃᑯᓂᖓ ᐱᓕᕆᔪᒪᔪᓐᓃᖅᑐᑦ. ᑕᐃᒪᐃᑦᑑᖕᒪᑦ ᓄᓇᓕᖕᓂ 
ᒐᕙᒪᒃᑯᓂᓗ ᐱᔨᑦᑎᖅᑎᐅᑎᓪᓗᓯ ᐊᒻᒪᓗ ᐊᖏᖅᓂᐹᓂᒃ ᐱᓕᕆᐊᖃᕐᓂᐊᖅᑎᓪᓗᒋᑦ ᒥᓂᔅᑕᐅᖃᑎᑎᑦ 
ᐅᖃᐅᑎᔭᕆᐊᖃᖅᑕᑎᑦ ᐃᒻᒪᖄ, ᕿᒥᕐᕈᓇᒋᐊᖃᓕᖅᑐᒍᑦ ᓄᓇᕘᒥ ᓇᖕᒥᓂᖃᖅᑐᓄᑦ ᐃᑲᔫᑏᑦ 
ᐊᑑᑎᖃᑦᑎᐊᕐᓂᖅᓴᐅᓕᕈᓐᓇᕐᓂᐊᕐᒪᑕ. 
 
ᐃᓄᖕᓂᑦ ᐃᖅᑲᓇᐃᔭᖅᑎᑖᕆᐊᖃᕐᓂᖅ ᑕᒪᓐᓇᐅᖏᑦᑐᖅ ᑭᓯᐊᓂ ᑳᓐᑐᕌᒃᑏᑦ ᐊᒻᒪᓗ 
ᐱᐅᓯᒃᑲᓐᓂᖅᑎᓐᓇᓱᒡᓗᑎᒃᑯᓐ ᐱᐅᔪᒧᑦ ᓵᖓᖔᕐᓂᐊᕐᒪᑦ ᐱᐅᖏᑦᑐᒨᖏᑦᑐᖅ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᑐᒃᓯᕌᕆᔭᓐᓂᒃ ᐃᓱᒪᒃᓴᖅᓯᐅᕈᑎᖃᕈᓐᓇᖅᐳᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐳᕋᐅᓐ. 

1998 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᐃᓐᓇ ᓄᓇᕘᒻᒥ ᓇᒻᒥᓂᖃᑦᑐᓄᑦ 
ᐃᑲᔫᑦ. ᒥᓂᔅᑕᐅᑉ ᐊᓯᓐᓄᑦ ᐱᔭᐅᓯᒪᔫᒐᓗᐊᖅ ᑭᓯᐊᓂ ᐃᓱᒪᔅᓴᖅᓯᐅᕈᑎᒋᔪᓐᓇᖅᑕᕗᑦ ᐊᒻᒪᓗ ᐊᕐᕌᒎᑕᒫᓐ ᑕᐃᓐᓇ 
ᕿᒥᕐᕈᓇᖃᑦᑕᕐᒥᔭᕗᓐ. 
 
ᐊᑭᑦᑐᐸᓪᓕᐊᓃᑦ ᑕᒪᒃᑯᐊ ᑕᐃᔭᐅᖅᑲᐅᒥᒻᒪᑕ ᑲᒪᒋᓂᐊᕐᒥᔭᕗᓐ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᑕ ᒥᓂᔅᑕᖏᑦ ᑲᑎᒪᒃᑲᓐᓂᓕᖅᐸᑕ ᓴᖅᑭᑕᐅᓛᖅᖢᑎᓪᓗ ᒪᐅᖓ, ᐅᕗᖓ ᒪᓕᒐᓕᐅᖅᕕᒻᒧᓐ 
ᐅᖃᐅᓯᕆᔭᐅᔪᓐᓇᓂᐊᕐᒪᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᐸᕋᐅᓐ. ᒥᔅᑕ ᑕᒑᖅ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᑦ ᑕᐃᒃᑯᐊ ᓂᓪᓕᐅᑎᒋᓚᐅᖅᑕᒃᑲ ᐅᖃᐅᓯᕆᒃᑲᓐᓂᕈᒪᒐᒃᑭᓐ. 
ᒥᓂᔅᑕᕆᔭᐅᔪᖅ ᓴᖅᑭᑦᑎᔪᓐᓇᓂᐊᕐᒪᖔᖅ ᐅᓂᒃᑳᓕᐊᕆᔭᐅᓯᒪᔪᓂᒃ. ᐊᑭᑐᔪᖅᑐᕈᑏᓐ, ᑐᓂᕐᕈᑏᓐ ᐃᒃᑯᐊ 
ᐃᓱᓕᑉᐸᓪᓕᐊᖂᓕᕐᒪᑕᐃᒃᑯᐊ $30 $40-ᒥᓕᐊᓐᐸᓗᑦᑎᐊᓐ.  
 
ᑖᓐᓇ ᒥᓂᔅᑕᕆᔭᐅᔪᖅ ᐊᖏᕈᓐᓇᖅᐹ ᑕᐃᒃᑯᐊ ᐅᓂᒃᑳᑦ ᐅᕗᖓ ᓴᖅᑭᑕᐅᖁᓪᓗᒋᑦ ᑐᑭᓯᐊᑦᑎᐊᕐᓂᐊᕐᕋᑦᑕ ᑭᓱᓂᒃ 
ᐃᓗᓕᖃᐅᒻᒪᖔᖅ ᐊᖏᕈᑕᐅᓚᐅᖅᑐᓂᒃ. ᐱᐅᔫᒻᒪᖔᖏᓪᓗ ᐊᒻᒪᓕ ᑕᐃᒃᑯᐊ ᐃᖃᓗᐃᑦ 
ᓄᓇᓕᐸᐅᔭᖏᓐᓃᖔᕐᓚᐅᖅᖢᑎᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒪᑖᒻ ᒥᓂᔅᑕ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐃᓱᓕᓐᓂᐊᕐᒪᓐ ᑕᒪᓐᓇ ᐅᖃᐅᓯᐅᔪᖅ 
ᑕᕝᕙᓂ ᐅᑭᐅᒥ, ᑎᓯᕚ 2008-ᒥ. ᐱᐊᓂᑐᐊᖅᐸᓐ ᐅᓂᒃᑲᐅᓯᐊᖑᓗᓂ ᑕᕝᕗᖓ ᐊᑦᔭᖅᑕᐅᓛᖅᐳᖅ ᐊᓪᓕᕋᐅᔭᕐᒧᓐ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐸᕋᐅᓐ ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᑰᓕ. ᓄᓇᓕᓐᓂ ᒐᕙᒪᒃᑯᓄᓪᓗ 
ᐱᔨᑦᑎᕈᑏᓐ, ᐊᑭᑐᔪᖅᑐᕈᑎᔅᓴᐃᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᓂᔅᑖ ᐊᒻᒪᓗ ᐃᖅᑲᓇᐃᔭᖅᑎᖏᓐ. 
ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ ᖁᓪᓗᖅᑑᒻᒥ ᓈᓴᐅᓯᐅᖅᓯᒪᔪᓐ ᕼᐋᒻᓚᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 
ᐊᑐᖅᑐᐊᕐᒪᑕ ᐃᓪᓗᕐᔪᐊᕐᒥᒃ ᐊᒻᒪᓗ ᕼᐋᒻᓚᒃᑯᓐᓄᑦ ᐊᑐᖅᑐᐊᖅᑕᐅᒐᓗᐊᖅ ᒥᑭᓗᐊᕐᓂᕋᖅᑕᐅᓪᓗᑎᒃ. ᑕᒪᓐᓇ 
ᐅᖃᐅᓯᕆᔭᐅᓚᐅᖅᓯᒪᔪᖅ ᑲᑎᒪᔨᕋᓛᓄᑦ ᐊᕐᕌᒎᓐ ᖃᑦᓯᐅᓂᐊᖅᑐᒃᑭᐊᖅ ᒐᕙᒪᒃᑯᓂᒃᑯᐊ ᐊᑐᖅᑐᐊᕐᒪᑕ ᐊᒻᒪᓗ 
ᓄᓇᕗᑦ ᒐᕙᒪᒃᑯᖏᑦ ᑕᐃᒃᓱᒪᓂᐅᓚᐅᖅᓯᒪᔪᖅ ᐋᔩᖃᑎᒌᒍᑎᖃᓐᓂᕋᖅᑕᐅᓚᐅᖅᖢᑎᒃ ᑕᐃᒃᓱᒧᖓ ᑕᐃᒃᑯᓄᖓ 
ᑎᑎᕋᖅᕕᓐᓄᑦ ᓄᓇᕗᑦ ᒐᕙᒪᒃᑯᓐᓄᑦ ᐊᑐᖅᑕᐅᔪᓐ. ᖃᖓᓕᑭᐊᖅ ᑕᐃᓐᓇ ᐃᓱᓕᓛᕐᒪᓐ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅ ᐸᕋᐅᓐ. 

1999 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᐃᒃᓯᕙᐅᑖᖅ, ᑖᓐᓇ ᑐᒡᓕᕆᔭᕋ ᑭᐅᑎᓚᐅᕐᓂᐊᕐᕋᒃᑯᑦ, ᒥᔅᑕ ᐊᕿᐅᕈᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᔅᑕ ᐊᕿᐊᕈᖅ. 
 
ᐊᕿᐊᕈᖅ (ᑐᓵᔨᒃᑯᑦ): ᑕᐃᓐᓇ ᖁᓪᓗᖅᑐᖅ ᑎᑎᕋᖅᕕᒃ ᐱᑦᔪᑎᒋᓪᓗᒍ, ᑳᑦᑐᓛᓴᓂᒃ ᑕᖅᑲᐅᖓᖅᓯᓯᒪᓕᖅᑐᒍᑦ 
ᑕᐃᒃᓱᒧᖓ ᐊᑐᖅᑐᐊᕈᑏᓐ ᐃᓱᓕᓐᓂᐊᕐᓕᕐᒪᑕ ᐊᒻᒪᓗ ᑕᒪᑐᒪᓂ ᐃᓱᓕᓛᓕᖅᖢᑎᒃ. ᐅᖓᕙᕆᐊᕆᐊᖃᓚᐅᖅᑕᕗᓐ 
ᕼᐋᒻᓚᒃᑯᑦ ᐊᒻᒪᓗ ᑕᐃᒃᑯᐊ ᓇᒻᒥᓂᓖᑦ ᐊᖏᖃᑎᒌᒍᓐᓇᐃᓕᐅᖅᑲᒻᒪᑕ. ᑕᐃᓐᓇ ᑭᓯᐊᓂ ᐋᖅᑭᑕᐅᑉᐸᓐ 
ᐅᖃᐅᓯᖅᑕᑯᓗᖏᓐᓗ ᐋᖅᑭᓱᖅᑕᐅᑉᐸᑕ ᐱᔭᕇᓛᖅᑐᖅ ᑕᐃᒃᓱᒧᖓ ᐅᖃᐅᓯᕆᔭᐅᔪᒧᓐ ᑎᑎᕋᖅᕕᒻᒧᓐ. ᕼᐋᒻᓚᒃᑯᑦ 
ᐊᒻᒪᓗ ᑲᑉᐸᓃᓂᒃᑯᐊ ᒫᓐᓇ ᑕᕝᕙᓂ ᐊᑐᖅᑐᐊᕐᓂᐅᑉ ᐃᓗᐊᓃᖃᑕᐅᖏᑦᑐᖅ. ᐃᓱᓕᓯᒪᓕᖅᑐᓐ ᐊᒻᒪᓗ 
ᐅᖓᕙᕆᐊᒐᓛᒃᓯᒪᓪᓗᑎᒃᑯᓐ. ᐊᖏᖃᑎᒌᒍᓐᓇᐃᓕᐅᖅᑲᔾᔪᑎᖏᑦ ᑭᓯᐊᓂ ᐋᖅᑭᑕᐅᑉᐸᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑕᒪᑐᒥᖓ ᑐᓴᖅᑎᒃᑲᕕᓐᖓ. 
ᐃᓱᒫᓘᑎᒋᒐᓚᐅᕋᒃᑯ ᐱᐅᓂᖅᓴᒥᑦ ᑎᑎᕋᕐᕕᒻᒥᑦ ᐱᓯᒪᓕᕋᓗᐊᕐᒪᑕ ᕼᐊᒻᒪᓚᒃᑯᑦ ᑭᓯᐊᓂ ᑕᐃᓐᓇ 
ᐃᓐᓄᑦᑕᐅᓯᒪᒍᓐᓃᖅᑐᖅ ᐊᑐᖅᑕᐅᔪᖅ ᓄᓇᕗᑦ ᒐᕙᒪᒃᑯᖏᓐᓄᑦ ᐋᔩᖃᑎᒋᔭᐅᕙᓗᒻᒪᑕ. 
 
ᐃᖃᓗᒃᑑᑦᑎᐊᕐᒥ ᐃᓱᒫᓘᑎᖃᓪᓚᕆᑦᑐᑦ ᑳᓐᑐᕌᖅᑖᖅᑎᑦᑎᓇᓲᑎᓂᑦ, ᑕᐃᓐᓇ ᓇᒻᒥᓂᓕᒃ ᐊᕐᕌᒍᓄᐃᓐᓇ 
ᐊᑐᖅᑐᐊᑕᐅᔪᔅᓴᓐᖑᖅᑎᑕᐅᓚᕐᒪᑦ.  
 
ᑖᒃᓱᒧᖓ ᒥᓂᔅᑕᕆᔭᐅᔪᒧᑦ ᐅᖃᐅᔾᔭᐅᔪᒪᔪᖓ ᓄᓇᕗᑦ ᒐᕙᒪᒃᑯᖏᑦᑕ ᑎᑎᕋᕐᕕᖏᑦ ᖁᕐᓗᖅᑐᒥ, ᐄ, 
ᑳᓐᑐᕌᖅᓴᓐᖑᖅᑎᖅᑲᐅᔭᐃᑦ, ᑭᓯᐊᓂ ᑕᐃᒃᑯᐊ ᑳᓐᑐᕌᖅᑖᑎᑦᓯᓂᕐᒧᑦ ᐱᕙᓪᓕᐊᔾᔪᓰᑦ ᒪᓕᑦᑕᐅᖁᓪᓗᒋᑦ, 
ᑳᓐᑐᕌᑎᓕᒫᓂᒃᑯᐊ ᐆᒃᑐᕈᓐᓇᖅᑐᑦ ᐆᒃᑐᕐᓗᐊᕐᒪᑕ ᑐᓐᓂᖁᑕᐅᑐᐃᓐᓇᖏᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓕᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑖᓐᓇ ᒪᓕᒐᓕᐅᖅᑎ 
ᖁᔭᒋᔪᒪᓪᓗᒍ. ᐄ, ᒪᓕᑦᑕᐅᑦᑎᐊᕐᓂᐊᖅᑐᑦ. ᖁᔭᓐᓇᒥᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᓪᓗ ᒥᔅᑕ ᐲᑕᓴᓐ. ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᕈᑏᑦ 
ᐊᑭᑐᔪᖅᑐᕈᑎᔅᓴᐃᑦ ᓇᓗᓇᐃᔭᐅᑎᖏᑦ ᕿᑎᕐᒥᐅᓄᑦ ᑲᑎᓕᒫᕐᓗᒋᑦ ᕿᑎᕐᒥᐅᓄᑦ ᐊᑐᖅᑐᔅᓴᐃᑦ $6,500,000. 
ᐊᖏᖅᐱᑖ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᓕᒫᕐᓗᒋᑦ ᐊᒃᑐᕋᔅᓴᑦ ᐊᑭᑐᔫᑏᑦ ᐱᖁᑎᑦ $18,447,000. ᐊᖏᖅᐱᑖ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): J-10, ᐅᖅᓱᐋᓗᓕᕆᔩᑦ ᐱᓕᕆᕝᕕᖓᑦ, ᐊᒃᑐᒐᔅᓴᑦ ᐱᖁᑏᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑖᓐᓇ ᓇᐃᓈᕐᓗᒍ ᐊᐱᖅᑯᑎᒋᕕᒋᔾᔪᒪᒐᒃᑯ ᒪᓕᑦᑕᐅᔭᕆᐊᓖᑦ ᑕᐃᒃᑯᐊ ᒪᓕᒐᐃᑦ. ᑖᓐᓇᖃᐃ 
ᒥᓂᔅᑕ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᑦ ᐅᕙᑦᑎᓐᓄᑦ ᐅᓂᒃᑳᕈᓐᓇᖅᐸᑦ, ᖃᓄᐃᑦᑐᑦ ᒪᓕᒐᐃᑦ 
ᒪᓕᒃᑕᐅᔭᕆᐊᖃᕐᒪᖔᑦ ᑖᒃᑯᑎᒎᓇ ᐊᒻᒪᓗ ᖃᓄᐃᑦᑑᕙᑦ ᑕᐃᒃᑯᐊ ᒪᓕᑦᑕᐅᔭᕆᐊᓖᑦ ᑕᐃᒃᑯᐊ 
ᐅᖅᓱᐋᓗᖃᐅᑎᖃᕐᕕᐅᔪᑦ ᓄᓇᕗᒻᒦᑦᑐᑦ ᐱᔾᔪᑎᒋᓪᓗᒍ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓕᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐅᓚᑦᑎᔨᐅᔪᖅ ᑖᓪ ᑭᐅᓂᐊᕐᖓᒍ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑖᓪ. 
 
ᑖᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖅᓱᐋᓗᖃᐅᑎᖃᕐᕕᐅᔪᓄᑦ ᒪᓕᑦᑕᐅᔭᕆᐊᖃᖃᑦᑕᖅᑐᑦ 
ᑲᓇᑕᐅᑉ ᒐᕙᒪᒃᑯᖏᓐᓂ ᒪᓕᒐᖃᕐᑎᑕᐅᒻᒪᑕ ᒪᑯᓄᖓ ᑐᕌᖓᔪᑦ ᑯᕕᑦᑕᐃᓕᒪᓂᕐᒧᑦ, ᖃᓄᕐᓗ ᑯᕕᔪᖃᕐᓂᖅᑲᑦ 
ᖃᓄᐃᓕᐅᕆᐊᖃᕐᓂᖓᓄᑦ ᐊᒥᓱᑦ ᐊᑦᑕᓇᖅᑕᐃᓕᒪᓂᕐᒧᑦ ᑐᕌᖓᔪᑦ.  
 
ᑲᒪᔭᕆᐊᖃᓕᖃᑦᑕᖅᑐᒍ ᒪᑯᓂᖓ ᐅᔾᔨᓱᑦᑎᐊᕐᓗᒋᑦ ᒪᑐᓯᒪᑦᑎᐊᕋᓗᐊᕐᒪᖔᑕ ᓱᑲᖓᑦᑎᐊᕋᓗᐊᕐᒪᖔᑕ 
ᐊᓯᐊᒍᓪᓘᓐᓃᑦ ᓴᓇᔪᖃᕆᐊᖃᕐᓂᖅᑲᑦ ᑯᕕᔪᖃᕐᓂᖃᓪᓘᓐᓃᑦ ᑲᒪᔪᓐᓇᐅᑎᕗᑦ ᓈᒻᒪᓪᓗᑎᑦ. 
 
ᐱᖃᑕᐅᓪᓚᕆᓐᖏᒃᑲᓗᐊᖅᑐᖓ ᑕᐃᒃᑯᓄᖓ ᒪᓕᒋᐊᖃᕐᑎᑕᐅᔪᓄᑦ ᑭᓯᐊᓂ ᑕᒪᒃᑯᐊ ᕿᒥᕐᕈᔭᕆᐊᖃᓲᕆᔭᕗᑦ 
ᒐᕙᒪᑐᖃᒃᑯᓐᓂ ᑕᒪᓐᓇ ᑲᒪᒋᔭᐅᓪᓗᓂ ᐊᓯᔾᔨᕋᔪᑦᑐᓂᓗ. ᒪᓕᑦᑐᒋᑦ ᒪᑯᐊ ᐱᓗᐊᖅᑐ ᒥᑭᓂᕐᓴᐅᔪᑦ 
ᐊᓯᔾᔩᓲᖑᒻᒥᒻᒪᑕ ᐊᖏᓂᖏᓐᓄᑦ ᑕᐃᒃᑯᐊ ᐅᕐᓱᐊᓗᖃᐅᑎᖃᐅᑎᐅᔪᑦ ᐃᖏᕐᕋᐃᓐᓇᕈᔪᑦᑐᑦ ᑕᒪᓐᓇ ᑕᐃᒃᑯᐊ 
ᒪᓕᑦᑕᐅᔭᕆᐊᖃᖅᑐᑦ ᐊᓯᔾᔨᕋᔪᖃᑦᑕᒥᒻᒪᑕ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑖᓪ. ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᑲᒪᒋᔭᕗᑦ ᐱᑕᖃᕆᐊᖃᒻᒪᕆᒻᒪᑦ ᑕᐃᒪᐃᓪᓗ ᑲᒪᒋᓪᓗᓂᐅᒃ.  
 
ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓘᓐᓃᑦ ᐊᐱᕆᔪᒪᔮᒃᑲ, ᑕᒪᒃᑯᐊ ᓈᒻᒪᑦᑎᐊᓕᕋᓗᐊᕐᒪᖔᑕ ᐅᕐᓱᐊᓗᖃᐅᑎᐅᔪᑦ 
ᓄᓇᕗᒻᒥ ᓯᕕᑭᑦᑐᒧᓘᓐᓃᑦ ᓯᕕᑐᔪᒧᓪᓘᓐᓃᑦ ᑭᙴᒪᔭᐅᖃᑦᑕᖅᑐᑦ ᓈᒻᒪᑲᓗᐊᕐᒪᖔᑕ ᐊᒥᒐᕐᓯᙱᑲᓗᐊᕐᒪᖔᑕ.  
 
ᓯᕗᓂᑎᓐᓄᓪᓘᓐᓃᑦ ᓴᓇᔪᖃᕈᒫᕐᓂᐊᖅᑲᑦ ᓇᓕᐊᙳᒐᔭᙳᐊᖅᑲᓪᓗ ᓄᓇᓖᑦ ᖃᐅᔨᒪᔮᖅᑕᕗᑦ 
ᐊᖏᓪᓕᒋᐊᖅᑕᐅᔭᕆᐊᓖᑦ ᐅᕐᓱᐊᓗᖃᐅᑎᖃᕐᕕᖏᑦ ᓄᓇᕗᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐄ, ᐅᔾᔨᓱᐃᓐᓇᖃᑦᑕᖅᑕᕗᑦ ᑕᒪᒃᑯᐊ ᐅᕐᓱᐊᓗᖃᐅᑎᖃᕐᕕᐅᔪᑦ ᓄᓇᓕᓐᓂ ᐅᐸᑦᑕᐅᕙᑦᑐᑎᓪᓗ. ᑕᒪᒃᑯᓄᖓᓕ 
ᖃᐅᔨᓴᖅᑕᐅᖃᑦᑕᕐᓯᒪᔪᑦ ᐊᒻᒪ ᓇᓕᐊᓐᓂ ᐊᒥᓱᕈᕆᐊᖃᕐᒪᖔᑕ ᑲᖏᕐᓯᓂ ᐃᓚᒋᔭᐅᓪᓗᓂ ᐸᓐᓂᖅᑑᒥ. ᓴᓪᓕᕐᒥᓗ. 
ᑖᒃᑯᐊ ᐱᖓᓲᔪᑦ ᓇᓗᓇᐃᖅᑕᐅᓯᒪᔪᑦ ᑕᐃᒪᐃᑦᑐᖅᑖᕆᐊᖃᖅᑐᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᕿᑎᕐᒥᐅᓂ ᐱᑕᖃᖅᑑᔮᙱᒻᒪᑦ, ᑰᒑᕐᔪᒃ ᕿᑎᕐᒥᐅᓃᑉᐸᓪᓚᐃᔪᖏᓐᓇ.  
 
ᑕᐃᒃᑯᐊ ᑎᑭᑕᐅ ᖃᖓᑕᓲᒃᑯᑦ ᑎᑭᑕᐅᔭᕆᐊᖃᒻᒪᕆᓚᐅᖅᑎᓪᓗᒋᑦ. ᖃᖓᑕᓲᖅᑎᐅᒧᖅᑲᐃ ᑐᕌᖓᓂᕐᓴᐅᔪᖅ 
ᑕᐃᒃᑯᐊᓕ ᓈᒻᒪᑉᐸᑦ ᐅᕐᓱᐊᓗᖃᐅᑎᖃᕐᕕᖏᑦ ᑰᒑᕐᔪᒻᒥ ᓴᖅᑭᖅᑐᖃᓛᙱᒋᒻᒪᑦ ᐃᓚᒋᐊᕈᑎᔅᓴᐅᔪᓂ ᑮᓇᐅᔭᓂᒃ 
ᓂᐅᕕᕈᑎᔅᓴᓂ ᑕᐃᒪᐃᑦᑐᕈᔪᓐᓄ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑰᒑᕐᔪᒃ ᐱᔭᕇᖅᑕᐅᓯᒪᓕᖅᑐ 
ᒪᓕᒋᐊᖃᖅᑕᖏᑦ ᐅᓪᓗᒥᒧᑦ ᑎᑭᐅᒪᔪᑦ. ᓈᒻᒪᖁᔪᒥᓂᕋᓗᐊᖅᑯᖅ ᑕᐃᓐᓇ ᐱᓕᕆᐊᖑᓚᐅᕐᓯᒪᒻᒪᑦ 
ᐱᔭᕇᖅᑕᐅᓯᒪᓕᖅᑐᓂᓗ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᒥᓂᔅᑕ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᒪᐊᓇ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᕋᑖᖅᑕᖏᑦ ᐅᕐᓱᐊᓗᖃᐅᑎᖃᕐᕖᑦ ᕿᑎᕐᒥᐅᓂ.  
 



ᐅᓪᓗᑐᐃᓐᓇᖅ, ᐅᑐᐱᕆ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2002 

ᐅᖃᐅᓯᕐᖓᐅᑎᖏᓐᓂ ᐅᖃᓚᐅᕐᒪᑦ ᐊᖏᓪᓕᕙᓪᓕᐊᑎᓪᓗᒋᑦ ᓄᓇᓕᐅᔪᑦ ᑕᒪᒃᑯᐊᑦᑕᐅ ᐅᕐᓱᐊᓗᖃᐅᑎᐅᔪᑦ 
ᐊᖏᓪᓕᒋᐊᒃᑲᓐᓂᕆᐊᖃᕐᓂᐊᖅᑯᑦ. ᒥᓂᔅᑕᐅᔪ ᖃᐅᔨᒪᕙ ᐃᖃᓗᑦᑑᑦᑎᐊᒥ ᑕᐃᓐᓇ ᐅᕐᓱᐊᓗᖃᐅᑎᖃᕐᕕᐅᔪᑦ 
ᐱᖁᑎᒋᔭᐅᒻᒪᓪᓕ Contract-ᑎᑦᑎᖃᑦᑕᕐᑐᒧᑦ ᐅᖃᓚᐅᕋᕕᓪᓗ ᓄᓇᕘᑦ ᒐᕙᒪᒃᑯᖏᑦ ᐅᔾᔨᖅᑐᖃᑦᑕᕐᖓᑕ 
ᒪᓕᑦᑎᐊᕋᓗᐊᕐᒪᖔᑕ, ᑕᐃᒃᑯᐊ ᖃᐅᔨᒍᒪᒐᓗᐊᖅᑐᖓ.  
 
ᒥᓂᔅᑕ ᓇᓗᓇᐃᕐᓯᒋᐊᕈᓐᓇᖅᑯᖅᑲᐃ ᖃᐃᔨᓴᖅᑎᓪᓗᒋ ᐅᕐᓱᖃᐅᑎᖃᕐᕕᐅᔪᓂᑦ? ᑕᐃᓐᓇ ᓇᒻᒥᓂᕆᔭᐅᔪᕐᓕ 
ᑲᒪᒋᔭᐅᖃᓯᐅᔾᔭᐅᕙᒃᑭᕙ ᕿᒥᕐᕈᔭᐅᓪᓗᓂ ᒪᓕᒃᑲᓗᐊᕐᒪᖔᑦ ᑭᖒᒪᔭᐅᔪᓄᑦ ᓈᒻᒪᓐᓂᐊᕋᓗᐊᕐᒪᖔᕐᓗ 
ᐃᖃᓗᑦᑑᑦᑎᐊᒧᑦ ᐊᕐᕌᒍᓂ ᖁᓕᓂ ᐊᒡᒋᖅᑐᓂ? (ᑐᓵᔨᒃᑯᑦ ᓄᖅᑲᖅᑐ)  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᕐᐸᕋ ᑕᐃᓐᓇ ᓴᖅᑭᑦᑎᑦᑎᐊᖅᑐᐊᓘᒻᒪᑦ ᑕᒪᑐᒥᖓᑦ ᑕᐃᓐᓇᓗ 
ᐃᖃᓗᑦᑑᑦᓯᐊᕐᒥ ᑕᐃᒪᓐᓇᐃᑦᑐᖅ ᐊᔾᔨᐅᙱᓛᖑᕝᓗᓂ ᓄᓇᕗᑦ ᐃᓗᐊᓂᓗᒃᑖᖅ ᑕᐃᒪᓐᓇᐃᑎᓪᓗᕈ ᐃᖕᓇ 
ᐊᖏᕋᔭᕈᑉᓯ ᖃᓄᐃᖏᑉᐸᑕ ᑖᒃᑯᐊ, ᖃᓄᐃᒃᓴᖏᑉᐸᑕᐃᓛᒃ ᑲᑎᒪᔩᑦ ᑕᐃᓐᓇ ᒥᔅᑕ ᐴᑎ 
ᐅᓂᒃᑳᕆᐊᖅᑐᖁᓇᔭᕋᓗᐊᖅᓱᕈ ᐊᖏᖅᑕᐅᒍᒪ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᐃ, ᐊᖏᖅᑐᖓ. ᒥᔅᑕ ᐴᑎ.   
 
ᖁᔭᓐᓇᒦᒃ. ᒥᓂᔅᑐ, ᑭᓇᐅᖕᒪᖔᑦ ᐅᖃᐅᓯᕆᓚᐅᕈᒃ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᑖᓐᓇ ᓴᓂᓕᑦᑎᐊᓐᓄᑦ ᐃᖏᓵᖅᑐᖅ ᒫᓂ ᓴᐅᒥᓐᓃᑦᑐᖅ ᑖᓐᓇᓕ ᒥᔅᑐ 
ᐴᑎ ᐊᒻᒪ ADM-ᖑᔪᖅ Technical Services-ᑯᓐᓂᓕᕆᔨ.  ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᙵᓱᒋᑦ ᑲᑎᒪᑐᐃᓐᓇᕐᓂᕐᒧᑦ.  ᐊᑏ ᒥᔅᑐ ᐴᑎ. 
 
ᐴᑎ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ.  ᐃ ᑖᒃᑯᐊ ᓱᓕᔪᖅ ᑕᐃᓐᓇ ᐊᔾᔨᐅᖏᒻᒪᑦ ᐃᖃᓗᒃᑑᑦᑎᐊᕐᒥ 
ᓇᒻᒥᓂᕆᔭᐅᓪᓗᓂᓗ ᐱᒋᔭᐅᒻᒪᑦ ᖃᐅᔨᒪᒐᓗᐊᖅᑐᖓ ᐅᖃᖃᑎᒌᑉᐸᓪᓕᐊᒻᒪᑕ ᐊᖏᓪᓕᒋᐊᖅᑕᐅᔪᒫᕐᓂᐊᕋᓱᒻᒪᑦ 
ᐃᓚᒋᔭᐅᖃᑦᑕᖏᒻᒥᔪᖓ ᑕᐃᒃᑯᓄᖓ ᑭᓯᐊᓂ ᐅᖃᖃᑎᒌᖃᑦᑕᖅᑐᑦ ᐅᖅᓱᐊᓗᖃᐅᑎᐅᔪᑦ ᑕᐃᓐᓇᓗ 
ᐅᖃᐅᓯᕆᔭᐅᓪᓗᓂ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑐ ᐴᑎ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᖁᔭᓐᓇᒦᖅᑕᕋ ᒥᔅᑕ ᐴᑎ ᑐᙵᓱᒋᑦ ᑕᕝᕗᖓ ᑕᑯᒃᑲᓐᓂᕋᓐᓄᒃ 
ᐊᓕᐊᓇᐃᑦ.  ᒥᔅᑕ ᐴᑎ ᐃᖃᓗᓐᓃᑲᐃᓐᓇᖅᐸᓪᓚᐃᔪᖅ ᐃᖃᓗᒃᑑᑦᑎᐊᕐᒥᐅᑕᒃᓴᔭᐅᒐᓗᐊᖅ ᖃᐅᔨᒪᑦᑎᐊᖅᑐᖅ 
ᐅᖃᐅᓯᕆᔭᓐᓄᑦ ᐅᕙᖓ ᐃᖃᓗᒃᑑᑦᑎᐊᕐᒥ ᐊᕐᕌᒍᖃᐃ ᖁᓕᑦ ᐊᓂᒐᓕᖅᑐᑦ ᐃᓄᒋᐊᖅᓯᕙᓪᓕᐊᒻᒪᑕ ᐊᒻᒪᓗ 
ᐃᓄᒋᐊᔅᓯᕙᓪᓕᐊᑐᐃᓐᓇᓂᐊᖅᑐᑎᒃ ᐅᔭᕋᓐᓂᐊᕐᕕᒃ ᓴᖅᑭᑉᐸᓪᓕᐊ… ᐊᒻᒪᓗ ᖃᖓᑕᓲᑦ ᑎᑭᖃᑦᑕᓂᐊᖅᑐᑦ 
ᐊᒥᓱᕈᖅᐸᓪᓕᓂᐊᖅᑎᓪᓗᒋᑦ ᓄᓇᓯᐅᑏᓪᓗ ᑎᑭᑉᐸᓪᓕᐊᓪᓗᑎᒃ ᐊᕐᕋᒍᑕᒫᑦ ᐊᒥᓱᕈᖅᐸᓪᓕᐊᖏᓐᓇᖅᑐᑦ 
ᐊᒻᒪᑦᑕᐅᖅ ᐃᓪᓗᓕᐅᖅᐸᓪᓕᐊᒋᓪᓗᑕ ᓇᒻᒥᓂᖅ ᐃᓪᓗᒋᔭᐅᔪᓂᒃ ᑕᐃᒪᓕ ᖃᖓᑕᓲᒃᑯᕕᕗᑦ 
ᐊᖏᓪᓕᒋᐊᖅᑕᐅᓐᓂᖅᐸᑦ ᐱᕚᓪᓕᒻᒪᕆᒃᑲᔭᖅᑐᖅ ᐃᓄᒋᐊᔅᓯᒻᒪᕆᒃᑲᔭᖅᑐᖅ ᐃᖃᓗᒃᑑᑦᑎᐊᖅ. 
  
ᒥᓂᔅᑕᒧᑦ ᐅᖃᐅᔾᔭᐅᔪᒪᔪᖓ ᑖᓐᓇ ᐃᑉᐱᒋᔭᐅᑦᑎᐊᕐᓂᐊᕐᕋᓗᐊᕐᒪᖔᑦ ᐅᖃᖃᑎᒌᖃᑦᑕᑎᓪᓗᒋᑦ 
ᐅᖅᓱᐊᓗᖃᐅᑎᖃᕐᕕᐅᔪᓂᑦ ᑕᐃᓐᓇ ᑭᙳᒪᑦᑎᓕᑐᐃᓐᓇᕆᐊᖃᕋᑦᑕ ᐃᒫᒃ ᐊᖏᓂᖅᓴᒥᒃ ᑕᒪᒃᑯᓂᖓ ᒑᓯᓄᑦ  

2003 

ᐅᖅᓱᐊᓗᓐᓂᓘᓐᓃᑦ ᐱᔭᕆᐊᖃᓕᕋᔭᕋᑦᑕ ᐊᑭᑐᔪᐊᓘᒻᒪᑦ ᓄᓇᕗᒻᒥ ᖃᖓᑕᓲᒃᑯᑦ ᑎᑭᑎᑦᑎᖃᑕᑦᕆᐊ ᑕᒪᒃᑯᓂᖓ 
ᒐᓴᓖᓂᒃ ᐅᖅᓱᐊᓗᓐᓂᓘᓐᓃᑦ ᓄᓇᓕᓐᓄᑦ. 
 
ᒥᓂᔅᑕᐅᔪᖃᐃ ᐊᖏᕈᓐᓇᖅᐳᖅ ᐅᖃᐅᑎᔪᓐᓇᖅᐹᖓ ᑐᓴᐅᒪᑎᖃᑦᑕᓂᐊᕐᖓᖓ ᐱᓗᐊᖅᑐᒥ ᑕᑉᕙᓂ 
ᐃᖃᓗᒃᑑᑦᑎᐊᒥ ᒪᓕᒐᓕᐅᖅᑎᐅᔪᒧᓂᓛᒃ ᖃᓄᐃᓕᐅᖅᐸᓪᓕᐊᒻᒪᖔᑕ ᐊᖏᓪᓕᒋᐊᖃᕐᓂᐊᕐᓂᖓᓄᑦ 
ᐅᖅᓱᐊᓗᖃᐅᑎᖃᕐᕕᐅᔪᑦ ᐅᑭᐅᓄᑦ 20-ᔪᓄᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᓂᔅᑕ ᐸᕋᐅᓐ  
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐃᒃᓯᕙᐅᑖᖅ.  ᐃᓛᒃ ᐊᖅᑯᑎᖃᖃᑦᑕᕋᑦᑕ ᑕᒪᒃᑯᓂᖓ 
ᐊᔾᔨᒌᖏᑦᑐᓂᒃ ᐊᕕᒃᑐᖅᓯᒪᔪᓂ ᓄᓇᓕᖕᓂᑦ ᓴᓇᔨᖃᐅᖅᓱᑕ. 
 
ᑖᒃᑯᐊ ᖃᐅᔨᒪᓂᖅᓴᓪᓚᕆᐊᓘᖃᑦᑕᕐᒪᑕ ᑖᕙᓂ ᓄᓇᓕᖕᓂ ᐊᕕᒃᑐᖅᓯᒪᔪᓂ.  ᑐᓴᖃᑎᒌᖃᑦᑕᕐᓂᐊᖅᐳᕈᓐ ᐊᒻᒪ 
ᑕᐃᒃᓱᒪᐅᑉ ᑐᒃᓯᕋᖅᑕᖓ ᑲᑎᒪᔨᐅᑉ ᓈᓚᒐᓱᖕᓂᐊᖅᐸᕗᑦ ᓱᖃᐃᒻᒪ ᑐᓴᖃᑎᒌᖕᓂᖅ ᑕᒪᓐᓇ ᐊᑐᓗᐊᕐᒪᑦ 
ᑐᓴᐅᒪᖃᑎᒌᑦᑎᐊᕐᓂᖅ ᑕᒪᓐᓇ ᑕᐃᒪᓐᓇᐃᖁᔮ ᒪᓕᒐᓱᖕᓂᐊᖅᑖᓗᒃᐳᑦ ᐱᔪᓐᓇᕐᓂᓗᒃᑖᕗᑦ ᐊᑐᑯᓗᒡᓗᕈ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑐ ᐳᕋᐅᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᓯᖅᑏᑦ ᓇᓗᓇᐃᖅᓯᒪᔪᑦ ᐊᑭᑐᔫᑎᓄᑦ 
ᑕᖏᓖᑦ ᐱᖁᑎᒋᔭᐅᔪᑦ. ᕿᑭᖅᑖᓗᒻᒥ, ᑲᑎᑦᑐᒋᑦ $2-ᒥᓕᐊᓐ 260-ᑕᐅᓴᓐ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕈᐊᕈᑎᒋᓚᐅᓐᖏᓂᑦᑎᓐᓂ ᑕᐃᒪ ᐃᓱᒫᓘᑎᖃᕐᒥᒐᒪ ᐱᒻᒪᕆᐅᓪᓗᓂᓗ ᑕᐃᒃᑯᐊ 
ᑳᓐᑐᕌᑦᑕᐅᔪᑦ ᑐᓂᔭᐅᖃᑦᑕᕐᓂᖏᑦ ᓄᓇᓕᓐᓂ ᒐᕙᒪᒃᑯᖏᓪᓗ ᐱᔨᑦᑎᕋᖅᑎᓄᑦ. 
 
ᐅᑉᐱᓇᖅᑎᐊᖅᑐᓂᒃ ᐃᓛᒃ ᐊᑲᖅᓴᖏᑦᑐᒥᑦ ᐅᖃᖅᓯᒪᔪᖃᕐᖓᑦ ᐃᓚᖓᓂ ᒪᓕᓐᖏᓐᓂᖓᓂ ᓄᓇᕗᒻᒥ 
ᓇᒻᒥᓂᖃᖅᑐᓄᑦ ᐃᑲᔫᑎᐅᔪᑦ 51-ᐳᓴᒥᓂᑦ ᓇᒻᒥᓂᖃᕆᐊᖃᖅᑐᑦ. 
 
ᐱᒻᒪᕆᐅᒻᒪᑦᑕᐅᖅ ᐃᕝᕕᑦ ᐃᖅᑲᓇᐃᔭᖅᑎᑎᓪᓗ ᖃᐅᔨᓴᖃᑦᑕᕐᓗᑎᒃ ᑕᒪᒃᑯᓂᖓ 51-ᐳᓴᒥᑦ ᓇᒻᒥᓂᖃᖅᑑᔪᓄᑦ 
ᑖᒃᑯᐊ ᐊᒥᓱᑦ ᐊᑐᖃᑦᑕᕐᒪᑕ ᑖᒃᓱᒥᖓ. ᓄᓇᓕᓐᓂ ᑎᑎᖅᑲᓂᐊᕐᒪᕖᑐᐃᓐᓇᖅᑐᑎᒃ, ᑎᑎᖅᑲᖃᐅᑎᒥᒃ 
ᐱᑖᑐᐃᓐᓇᖅᑐᑎᒃ ᐃᒫᒃ, ᖃᐅᔨᓴᖅᑕᐅᓪᓚᕆᒋᐊᖃᖃᑦᑕᖅᑑᒐᓗᐊᑦ. ᑕᐃᒃᑯᐊ ᒪᓕᖃᑦᑕᕋᓗᐊᕐᒪᖔᑕ 
ᓇᒻᒥᓂᖃᖅᑐᓄᑦ ᐃᑲᔫᑎᓂᒃ ᓄᓇᖁᑎᓄᓪᓕ ᑕᒪᒃᑯᐊ ᐅᖁᒪᐃᑦᑐᓂᑦ ᓄᓇᓯᐅᑎᖃᖅᑐᑦ ᓄᓇᓕᓐᓂᑦ ᐱᑕᖃᖅᑐᑦ.  

ᑭᓯᐊᓂ ᐊᓯᖔᖏᓐᓄᑦ ᑳᓐᑐᕌᔅᓯᕙᑦᑐᑎᒃ ᑕᐃᒃᑯᐊ ᐃᖅᑲᓇᐃᔭᖅᐸᑦᑐᑦ (QEC)-ᑯᑦ 51-ᐳᓴᑯᓗᒻᒥ ᓇᒻᒥᓂᖃᕈᑎᒃ 
ᐃᓄᓐᓄᑦ ᐱᖁᑎᒋᔭᐅᓪᓗᑎᒃ ᐃᓕᓐᓂᐊᖅᑏᓪᓘᓐᓃᑦ. 
 
ᑭᓯᐊᓂ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᑕᒪᒃᑯᐊ ᖃᐅᔨᓴᖅᑕᐅᑦᑎᐊᖃᑦᑕᕋᓗᐊᕐᒪᖔᑕ ᑕᐃᒃᑯᐊ ᓄᓇᕗᒻᒥ 
ᑳᓐᑐᕌᑖᕋᓱᑦᑐᑦ ᐃᓚᐅᖃᑕᐅᑦᑎᐊᕈᓐᓇᕐᓂᐊᕐᖓᑕ ᓄᓇᖏᓐᓂᑦ ᐱᓕᕆᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᓂᐊᖅᑐᖅ ᒥᔅᑕ ᐴᑎ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐴᑎ. 
 
ᐴᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᖃᖅᑐᖅ ᑎᑎᕋᖅᑕᐅᓂᖏᓐᓄᑦ ᐱᓕᕆᕕᖃᖅᑐᖅ 
ᓇᒻᒥᓂᖃᖅᑐᓄᑦ ᐃᑲᔫᑎᓄᑦ. ᑕᐃᒪᐃᖃᑦᑕᖅᑐᑦ ᐱᕙᓪᓕᐊᔪᓕᕆᔨᒃᑯᑎᒍᑦ ᐃᖏᕐᕋᔪᓕᕆᔨᒃᑯᑎᒍᑦ. 
 
ᑭᓯᐊᓂᓕ ᑳᓐᑐᕌᖑᔪᓂᑦ ᒪᓕᒋᐊᖃᕐᒥᒻᒪᑕ ᐃᓄᓐᓂᑦ ᐃᖅᑲᓇᐃᔭᖅᑎᖃᕆᐊᖃᕐᓂᖏᑦ ᑕᒪᒃᑯᐊᓗ ᑲᒪᒋᔭᐅᕙᑦᑐᑎᒃ 
ᑳᓐᑐᕌᔅᓯᒪᔪᓂᒃ ᐱᓗᐊᖅᑐᒥᑦ ᑲᒪᔨᖓᓐᓄᑦ. ᐄ, ᑕᒪᒃᑯᐊ ᖃᐅᔨᓴᑦᑎᐊᕈᓐᓇᖃᑦᑕᖅᑕᕗᑦ ᑕᐃᒃᑯᐊ ᐃᓄᓐᓂᑦ 
ᐃᖅᑲᓇᐃᔭᖅᑎᖃᕋᓗᐊᕐᒪᖔᑕ ᑕᕝᕙᓂ ᑳᓐᑐᕌᒋᔭᖓᓂ ᑭᓯᐊᓂᓕ ᐊᑎᓕᐅᕐᓂᖏᑦ, ᑎᑎᕋᖅᑕᐅᓂᖏᑦ 
ᓇᒻᒥᓂᖃᖅᑐᓄᑦ ᐃᑲᔫᑕᐅᔪᓐᓇᖅᑐᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ ᑲᒪᒋᔭᐅᕙᑦᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐴᑎ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙ ᓇᓗᓇᐃᖅᑐᖅ ᐅᖃᐅᓯᕆᖅᑲᐅᔭᕋ. ᐄ, ᐊᖑᒻᒪᑦᑎᖃᑦᑕᕐᒪᑕ 
ᑕᐃᒃᑯᓂᖓ ᒪᓕᒋᐊᖃᖅᑕᒥᓐᓂᒃ ᐊᖏᖃᑎᒌᒍᑎᖏᑎᒍᑦ ᑕᐃᒃᑯᓂᖓ ᓄᓇᕗᒻᒥ ᓇᖕᒥᓂᖃᖅᑐᑦ ᐃᑲᔪᕈᑎᖏᑎᒍᑦ 
ᐊᑐᐊᒐᖏᑎᒍᑦ ᐱᔪᓐᓇᖅᑐᑦ.  
 
ᑭᓯᐊᓂᓕ ᐅᒃᐱᕈᓱᒃᑐᖓ ᐱᒻᒪᕆᐅᔪᖅ ᐱᓕᕆᐊᓂᒃ ᒥᐊᓂᖅᓯᔨᐅᔪᑦ ᑕᐃᒃᑯᐊ ᐊᐅᓚᑦᑎᖃᑦᑕᖅᑐᑦ ᑳᓐᑐᕌᓂᒃ 
ᑕᐃᒪᓐᓇ ᐱᓕᒪᒍᑎᒃ ᓄᓇᓕᕐᓂᕐᒥᐅᑕᐃᓪᓗ ᐱᖃᓯᐅᔾᔭᐅᓪᓚᑦᑖᖅᑐᑎᒃ. ᑭᓯᐊᓂ ᕿᒥᕐᕈᓇᑦᑕᐃᓕᑎᑦᑎᖏᒻᒥᔪᖅ, 
ᑐᓯᓂᓚᐅᖅᑐᓂ ᐱᔪᒪᓇᓱᒍᑎᓂᒃ ᓇᓚᐅᑦᑖᕈᑎᓂᒡᓗ (business)-ᖑᔪᓂᑦ ᖃᐅᔨᒪᔪᖓ ᐅᖃᐅᓯᖅᑕᒪ 
ᐊᑐᕋᔭᕐᒪᖔᕐᒪ ᑕᐃᓯᔾᔮᓐᖏᑦᑐᖓ ᑕᕝᕙᓂ ᑭᓯᐊᓂ ᑖᓐᓇ ᐱᓕᒪᓂᖅ ᖃᐅᔨᒪᕙᐅᒃ? 

ᑕᐃᒃᑯᐊ ᓄᓇᓕᓐᓂ ᑳᓐᑐᕌᑦᑕᐅᖃᑦᑕᖅᑐᑦ ᐃᓱᒪᔅᓴᖅᓯᐅᕈᑕᐅᓂᖅᓴᐅᕚᑦ ᐊᓯᖏᓐᓂᑦ ᑕᖅᑲᒃᑯᓇᓐᖔᖅᑐᓂᒃ 
ᖃᓪᓗᓈᑦ ᓄᓇᖓᓐᓃᓐᖔᖅᑐᓂᒃ ᑲᒻᐸᓂᐅᔪᓂᑦ? ᓴᓐᖏᔪᓂᒃ, ᐃᓛᒃ ᐅᓄᖅᑐᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᖃᕈᓐᓇᕐᓂᕋᖅᑕᐅᓪᓗᑎᒃ ᑭᓯᐊᓂᓕ ᑕᐃᒪᓐᓇᐃᑦᑐᓂᒃ ᐃᓱᒪᔅᓱᕈᓐᓇᐅᓯᑦᑎᓐᓂᒃ 
ᐊᕝᕕᐊᕈᑕᐅᖁᓇᓐᖏᑦᑑᒐᓗᐊᓐ. ᐃᖅᑲᓇᐃᔭᕈᑎᐅᖃᑦᑕᖅᑐᓂᒃ ᑖᒃᑯᐊ ᓄᓇᓕᓐᓂ ᑳᑦᑐᓛᑖᖃᑦᑕᖅᑐᓐ 
ᐃᓚᐅᔪᓐᓇᑦᑎᐊᕐᕋᓱᒋᓪᓗᒋᑦ. ᐃᓚᖓᒍᑦ ᐊᐱᖅᓱᕈᒪᕗᖓ ᑕᐃᒃᑯᓂᖓ ᒥᓂᔅᑕᖓᓄᑦ ᑲᒪᔪᒧᑦ ᖁᓪᓕᖅ 
ᐆᒪᖅᑯᑎᓕᕆᔨᒃᑯᓐᓄᑦ.  
 
ᑖᒃᑯᐊ ᓄᓇᓕᓐᓂ ᑳᑦᑐᓛᑎᐅᔪᓐ ᑳᑦᑐᓛᒃᑖᖃᑦᑕᓚᐅᖅᓯᒪᖏᒻᒪᑦ ᐱᓪᓗᐊᖅᑕᕋᓗᐊᖏᓐᓂᒃ. ᑕᕝᕙ ᐅᖃᐅᓯᕆᔭᒃᑲ 
ᑖᒃᑯᐊ, ᒥᓂᔅᑕ ᐊᐱᖅᓱᖅᐸᕋ ᐊᑐᖁᓪᓗᑎᑦ ᐱᓕᕆᔪᓐᓇᕐᓃᑦ, ᓯᓚᑐᓴᒍᓐᓇᕐᓃᑦ ᐊᑐᕐᓗᒍ ᑳᑦᑐᓛᑖᕋᓱᒃᑐᓄᑦ 
ᑐᓂᔭᐅᖃᑦᑕᖁᓪᓗᒋᑦ ᑕᒫᓐᓂᕐᒥᒃᐅᓄᑦ ᓄᓇᕗᒻᒥ ᐱᕈᖅᓴᐃᔪᓄᑦ ᓴᓇᔪᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑐᐊᒐᓗᒃᑖᓐ ᐃᓗᐊᓃᑦᑐᓐ 
ᒪᓕᒐᓱᖃᑦᑕᖅᑕᕗᓐ ᐊᒻᒪ ᑎᓕᔭᐅᖅᑰᕋᒪ ᑕᐃᓐᓇ ᑎᓕᔭᐅᓂᕋ ᓴᓐᖏᓈᕋᓱᓪᓗᒍ ᐊᑐᕐᓂᐊᕐᕆᕙᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᑰᓕ. ᓄᓇᓕᓕᕆᔨᒃᑯᑦ ᐊᑭᑐᔫᑎᓄᑦ ᐊᑐᕈᒫᖅᑐᑦ 
ᓇᓗᓇᐃᔭᐅᑎᖏᑦ, ᐅᖅᓱᐊᓗᓕᕆᔨᒃᑯᑦ ᐱᓕᕆᕝᕕᖓᓐ. ᑕᖏᓖᑦ ᐱᖁᑏᑦ ᕿᑭᖅᑖᓗᒻᒥᐅᓄᑦ ᑐᕌᖓᔪᓐ, 
ᑲᑎᖅᖢᒋᑦ ᕿᑭᖅᑖᓗᒻᒥᐅᓄᑦ $2,260,000.00 ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᓪᓗᒋᑦ ᑕᖏᓖᑦ, $2,260,000.00. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᒐᖅ J-4-ᒨᕐᓗᓯ. ᓄᓇᓕᓕᕆᔨᒃᑯᑦ ᐱᓕᕆᕕᖓᓐ, ᓇᐃᓈᖅᓯᒪᔪᖅ. 
ᑲᑎᓪᓗᒋᑦ, ᓇᓗᓇᐃᖅᓯᒪᔪᑦ ᑮᓇᐅᔭᖅᑐᕈᑎᔅᓴᖏᑦ ᑲᑎᓪᓗᒋᑦ, ᐊᑭᑐᔪᖅᑐᕈᑎᔅᓴᐃᓐ, $23,107,000.00. 
ᐊᖏᖅᐱᓰ? ᒪᒥᐊᓇᖅ, 5,000. ᒪᒥᐊᓇᖅ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒥᐊᓇᖅ, $23,107,000.00 ᑕᐅᓴᓐ. ᒪᒥᐊᓇᖅ, ᒥᓕᐊᓐ. ᐅᖃᒃᑲᓂᕐᓂᐊᖅᐸᕋ, 
$23,107.000.00. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒻᒪᕆᐊᓗᒃ. ᐊᖏᖅᐱᓰ ᐱᓕᕆᕕᖓᓐ ᓄᓇᓕᓕᕆᔨᒃᑯᓐ ᐃᖅᑲᓇᐃᔭᖅᑕᐅᒻᒪᓐ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒫᓐᓇ ᖁᔭᓐᓇᒦᕈᒪᔭᕋ ᒥᓂᔅᑕ, ᐃᖅᑲᓇᐃᔭᖅᑎᖏᓪᓗ. ᐅᖃᐅᓯᒃᓴᖃᑉᐲᓐ 
ᒥᓂᔅᑖ ᒪᑐᒋᐊᕈᑎᔅᓴᓐᓂᒃ. ᐊᑏ. 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᑖᒃᑯᐊ ᑲᑎᒪᔩᓐ. ᑖᓐᓇ 
ᐊᓂᒍᖅᑎᑕᐅᔪᓐᓇᑲᐃᓐᓇᕐᒪᓐ. ᑖᒃᑯᐊ ᐱᓕᕆᔨᒃᑲᓗ ᖁᔭᓐᓇᒦᑦᑎᐊᖅᖢᒍᑦ ᐊᒃᓱᕈᑦᓯᐊᖅᖢᑎᒃ ᐅᕙᓐᓂᒃ 
ᕿᓂᐅᕋᐃᖃᑦᑕᕐᒪᑕ. ᐊᒻᒪᓗ ᐱᓕᕆᐊᕐᕗᓐ CGS-ᑯᓐᓂ ᓯᕕᑐᔫᓪᓗᓂ, ᐃᓗᑐᔪᐊᓗᒻᒥᒃ ᐃᓗᓕᖃᖃᑦᑕᕐᒪᓐ. 
ᐊᓂᒍᖅᑎᑦᑎᐊᕈᓐᓇᖅᑖᓗᒋᒐᑦᓯᐅᒃ ᖁᔭᓐᓇᒦᖅᑎᐸᑦᓯ ᑕᒪᑦᓯ ᐃᓘᓐᓇᓯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᒻᒪ ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᑦᑎᓐ. ᖃᓄᐃᓕᐅᕈᒪᓕᖅᐸᓐ 
ᑲᑎᒪᔩᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᑖᒃᑯᐊ ᐊᓯᖏᓐᓂᒃ ᐱᓕᕆᐊᔅᓴᖃᒻᒥᒻᒪᑕ ᑲᑎᒪᔨᕋᓛᓪᓗ ᒪᕐᕉᒃ ᑲᑎᒪᔭᕆᐊᖃᑦᖢᑎᒃ 
ᒫᓐᓇ ᓄᖅᑲᐸᓪᓕᐊᒍᒪᓕᖅᖢᖓ ᐱᖁᔨᕗᖔᕈᒪᕗᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᐱᖁᔨᕗᖔᖅᑕᖃᒻᒪᓐ ᓇᑎᕐᒥ ᓄᖅᑲᐸᓪᓕᐊᔪᒪᓕᖅᖢᓂ 
ᑲᑎᒪᓂᕐᒥᒃ ᐱᖁᔨᕗᖔᕐᓗ ᑲᑎᒪᔾᔪᑕᐅᔪᓐᓇᕋᓂ. ᓈᒻᒪᓴᖅᑐᑦ ᐱᖁᔨᕗᖔᕈᒻᒥᒃ, ᐃᓵᓪᓕᑦ. ᐊᑭᕋᖅᑐᖅᑐᓐ. 
ᐱᖁᔨᕗᖔᕈᑦ ᑲᔪᓯᔪᖅ. ᒫᓐᓇ ᓂᑯᕕᓐᓂᐊᓕᖅᐳᖓ ᓄᖅᑲᐸᓪᓕᐊᓂᐊᕐᓕᕋᑦᑕ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᔅᓴᕗᑦ 20. ᑐᓴᖅᑎᑎᔾᔪᑎᖏᑦ 
ᑲᑎᒪᑐᐃᓐᓇᑎᓪᓗᒋᑦ. ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᑦ. ᖁᕐᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᕋᓛᑎᑦ ᐃᓱᒪᔅᓴᖅᓯᐅᕈᑎᖃᕐᓯᒪᓕᕐᒪᑕ ᐱᖁᔭᒃᓴᖅ 
16-ᒥᑦ ᐊᒻᒪ ᐊᑭᑐᔪᖅᑐᕈᑎᔅᓴᓄᑦ ᒥᔅᓴᐅᓴᑦᑕᐅᓯᒪᔪᑦ ᕿᒥᕐᕈᓇᖅᑕᐅᕋᑖᕐᖓᑕ ᓄᖅᑲᐸᓪᓕᐊᒍᒪᓕᖅᑐᑎᑦ. 
ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᓕᐊᖓ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐱᖁᔨᕗᖔᖅᑕᖃᕐᖓᑦ ᐊᐃᑉᐲᔪᖃᕐᒪᖔᖅ? 
ᐊᐃᑉᐲᔪᖃᕐᒪᖔᖅ? ᖁᔭᓐᓇᒦᒃ, ᒪᒥᐊᓇᖅ. ᒪᓕᒐᓕᐅᖅᑎ ᑲᖏᖅᓯᓂᐅᑉ ᓂᒋᐊᓄᑦ ᐊᒻᒪ ᑎᑭᕋᕐᔪᐊᕐᒧᑦ, ᒥᔅᑕ 
ᐸᕋᐳᓐ. 
 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᑲᑎᒪᔾᔪᑎᔅᓴᕗᑦ 21. ᐱᖓᔪᐊᓂ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 22. ᒥᔅᑕ ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖅᑲᐃᑎᑦᑎᕗᖓ ᑲᑎᒪᔨᕋᓛᑦ ᑲᑎᒪᓂᐊᖅᑐᑦ 2:30-ᒥᑦ 
ᐅᓐᓄᓴᒃᑯᑦ ᑲᑎᒪᔨᕋᓛᖏᑦ ᐊᔭᐅᖅᑎᒃᑯᑦ ᓇᓄᕐᒥ, 3:30-ᐸᑦ ᒐᕙᒪᒃᑯᓐᓄᑦ ᓵᑕᔅᓴᐅᓂᖏᓐᓄᑦ ᑲᑎᒪᔨᕋᓛᖏᑦ 
ᑲᑎᒪᓂᐊᖅᑐᑦ ᑐᒃᑐᒥ, ᖃᐅᑉᐸᑦ ᑲᑎᒪᔨᓕᕆᔨᒃᑯᑦ ᑲᑎᒪᓂᐊᖅᑐᑦ 1:30-ᒥᑦ ᑐᒃᑐ ᑲᑎᒪᕕᐊᓂ.  
 
ᐊᒃᑐᕝᕙ 29-ᒧᑦ ᑲᑎᒪᔾᔪᑎᔅᓴᐃᑦ: 
 

1. ᑐᒃᓯᐊᕐᓂᖅ 



ᐅᓪᓗᑐᐃᓐᓇᖅ, ᐅᑐᐱᕆ 26, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2007 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 18 

• ᒪᓕᒐᒃᓴᖅ 19 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 16 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 
 
ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᓇᒡᒐᔾᔭᐅᕈᕋᓱᓐᓂᖓᓂ ᐊᒃᑑᕝᕙ 29. 1:30-ᐸᑦ 
ᐱᒋᐊᓛᕆᕗᒍᑦ. ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 13:58ᒥ ᐅᓐᓄᒃᑯᑦ



 

 

 


